
ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᒫᑦᓯ 20, 2014 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐊᖁᐊᒃ, ᐹᑦ ᐊᖕᓇᑲᖅ, ᐊᖓᔪᖅᑳᖅ ᒫᓂᑲ 

ᐃᐊᓪ, ᔫ ᐃᓄᒃ, ᔪᐊᔾ ᕼᐃᒃᔅ, ᑕᐃᕕᑦ ᔪᐊᓇᓯ, 

ᐊᖓᔪᖅᑳᖅ ᔪᐊᔾ ᖁᒃᓱᒃ, ᐊᖓᔪᖅᑳᖅ ᔮᓂ ᒪᐃᒃ, 

ᓯᒥᐅᓂ ᒥᑭᓐᖑᐊᖅ, ᐊᖓᔪᖅᑳᖅ ᐹᓪ ᐅᑲᓕᖅ, 

ᐊᖓᔪᖅᑳᖅ ᑮᑦ ᐲᑕᓴᓐ, ᐊᖓᔪᖅᑳᖅ ᐹᓪ ᖁᐊᓴ, 

ᐅᖃᖅᑎ ᔪᐊᔾ ᖁᓚᐅᑦ, ᐋᓚᓐ ᕋᒻᐴᑦ, ᐋᓕᒃᔅ 

ᓴᒻᒧᖅᑐᖅ, ᐊᖓᔪᖅᑳᖅ ᑖᒻ ᓴᒻᒧᖅᑐᖅ, ᔫ ᓴᕕᑲᑖᖅ, 

ᐊᐃᓴᑭ ᓲᔪᖅ, ᓯᕗᓕᖅᑎ ᐲᑕ ᑕᑉᑐᓇ, ᐊᖓᔪᖅᑳᖅ 

ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 13:29ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ: ᖁᔭᓐᓇᒦᒃ. ᒥᔅᑕ ᓲᔪᖅ, ᑐᒃᓯᐊᕐᓂᒃᑯᑦ 

ᐅᒃᑯᐃᕈᓐᓇᖅᐱᐅᒃ? 

 

>>ᑐᒃᓯᐊᕐᓂᖅ  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓱᔪᖅ. ᑕᐃᒃᑯᐊ 

ᐊᖅᓴᕐᓃᑦ ᐃᓐᖏᖅᑎᖏᑦ ᑕᕝᕗᖓ 

ᐃᓐᖏᖅᑎᖁᖅᑲᐅᕋᒃᑭᑦ ᐆ’ᑳᓇᑕᒥᑦ. 

 

>>ᐃᓐᖏᖅᑐᑦ 

 

>>ᐸᑦᑕᑐᖅᑐᑦ 

  

ᐅᖃᖅᑎ: ᖁᔭᓐᓇᒦᒃ. ᑖᒃᑯᐊ ᐃᓐᖏᖅᑎᑯᓗᐃᑦ 

ᖁᔭᓐᓇᒦᑦᑎᐊᖅᐸᕗᑦ, ᑐᓴᕐᓂᑦᑎᐊᓵᕐᒪᑕ. 

 

(ᑐᓵᔨᒃᑰᕈᓐᓃᖅᑐᖅ) 2. ᒪᑐᐃᖅᓯᔾᔪᑏᑦ. ᑎᑎᕋᖅᑏ, 

ᑕᐃᓐᓇ ᑲᒥᓴᓇᕗᑦ ᒪᓂᒪᖕᒪᖔᖅ ᑕᕝᕗᖓ 

ᐃᓯᕈᓐᓇᕐᒪᖔᖅ ᖃᐅᔨᒋᐊᑲᐃᓐᓇᕈᒃ 

ᐅᖃᐅᓯᖃᕐᓂᐊᕐᓗᓂ ᒪᑐᐃᖅᓯᔾᔪᑎᒥᓂᒃ. 

 

ᑲᑎᒪᔾᔪᑎᒃᓴᖅ 2: ᒪᑐᐃᖅᓯᒍᑎᒃ 

ᒪᓕᒐᓕᐅᕐᕕᒻᒥᒃ 

 

ᑲᒥᓴᓇ ᐃᐊᑦᓇ ᐃᓚᐃᔭᔅ: ᐃᖏᓪᓗᓯ. 

 

ᐃᓐᓇᒻᒪᕇᑦ ᐅᖃᖅᑏᓪᓗ, ᐅᖃᖅᑏ, ᒪᓕᒐᓕᐅᖅᑏᑦ 

ᐊᒻᒪᓗ ᖃᐃᖅᑯᔭᐅᓯᒪᔪᑦ ᐊᒻᒪᓗ ᑕᒪᒃᑯᐊ ᐅᕕᒃᑲᐃᑦ 

ᖁᕕᐊᓱᒻᒪᕆᒃᑐᖓ ᑐᓐᖓᓱᒃᑎᑦᑎᒋᐊᒃᓴᖅ. 

ᓇᓗᓇᐃᖅᓯᕗᖓ ᑖᓐᓇ ᑐᒡᓕᐊᓂ ᓯᑕᒪᒋᔭᖏᑦ 

ᒪᓕᒐᓕᐅᖅᑎᖏᑦ ᓄᓇᕗᒥ ᐱᒋᐊᕐᓂᐊᕐᒪᑕ. 

 

(ᑐᓵᔨᑎᒍᑦ) ᐃᒡᒋᐊᕐᓗᕈᔪᒃᑲᒪ. ᖁᕕᐊᓇᖅ 

ᐱᔨᑦᑎᕆᐊᒃᓴᖅ ᓄᓇᕗᒻᒥᐅᓂᑦ. 

 

ᖁᕕᐊᓱᒻᒪᕆᒃᑐᖓ ᓯᕗᕋᔅᓯᓐᓂ ᑖᒃᑯᓂᖓ 

ᐅᖃᐅᓯᖃᕐᓂᐊᖅᑎᓪᓗᖑ ᓯᕗᓪᓕᖅᐹᒥ ᑲᒥᓴᓇᐅᑉ 

ᐅᖃᐅᓯᕆᔭᖏᑦ ᑕᕗᖓ ᒪᓕᒐᓕᐅᖅᑎᓄᑦ ᓄᑖᒧᓪᓗ 

ᒐᕙᒪᑦᑎᓐᓄᑦ. 

 

ᖁᕕᐊᓲᑎᖃᖅᑎᓪᓗᑕ 15-ᓄᑦ ᐊᕐᕌᒍᓄᑦ 

ᓴᖅᑭᑎᑕᐅᓚᐅᖅᓯᒪᑎᓪᓗᒍ ᓄᓇᕗᑦ, ᐅᐱᒍᓱᒃᐳᒍᑦ 

ᐅᕕᒃᑲᑦᑎᓐᓂ ᐆᒻᒪᕆᒃᑐᒥ ᐊᕕᒃᑐᖅᓯᒪᓂᖁᑎᑦᑎᓐᓂ 

ᐊᔪᖅᓴᖏᑦᑐᑦ ᐃᓕᖅᑯᓯᒃᑯᑦ ᐱᖅᑯᓯᑐᖃᒃᑯᓪᓗ. 

ᓇᓗᓐᖏᓚᒍᑦ ᓯᕗᒧᐊᒃᐸᓪᓕᐊᒐᑦᑕ ᑖᒃᑯᐊ 

ᖃᐅᔨᔭᐅᓪᓗᑕ ᓄᓇᕗᑦ ᐊᓯᔾᔨᖅᐸᓪᓕᐊᖕᒪᑦ. 

ᑭᓯᐊᓂ ᖃᐅᔨᒪᑦᑎᐊᕆᓪᓗᑕ ᑕᒪᒃᑯᐊ 

ᐊᒃᓱᕈᕐᓇᖅᑐᑦ ᓱᓕ ᑕᒪᔾᔭᐅᖕᒪᑕ . 

 

ᐃᒃᐱᒍᓱᑦᑎᐊᕋᓗᐊᖅᑎᓪᓗᑕ ᑕᒪᒃᑯᐊ 

ᓴᖅᑭᑕᐅᓯᒪᔪᑦ ᑭᖑᓪᓕᐅᓚᐅᖅᑐᓄᑦ 

ᒪᓕᒐᓕᐅᖅᑎᓄᑦ ᑲᔪᓯᓂᐊᖅᑐᒍᑦ ᓴᖅᑭᓚᐅᖅᑕᖏᑦ 

ᑲᔪᓯᑎᓪᓗᒋᑦ ᐃᓱᒪᒋᒋᐊᕐᓗᒋᓪᓗ ᑕᒪᒃᑯᐊ 

ᓯᕕᑭᑦᑐᒧᑦ ᓯᕕᑐᔪᒧᓪᓗ ᐸᕐᓇᒋᐊᓖᑦ. 

 

ᐊᔾᔨᐅᖏᑦᑐᒦᒃᑲᑦᑕ ᐊᑐᕈᓐᓇᖅᑐᑦ ᐊᑐᕈᓐᓇᖅᑕᕗᑦ 

ᑕᒪᒃᑯᐊ ᓄᑖᑦ ᓴᖅᑭᑉᐸᓪᓕᐊᔪᑦ ᐱᐅᔪᒧᓪᓗ 

ᐊᓯᔾᔨᑕᐅᔪᓐᓇᖅᑐᑦ ᒪᓕᒡᓗᒋᑦ ᐃᓅᓯᕗᑦ ᐊᒻᒪᓗ  

ᑮᓇᐅᔭᓕᐅᕈᑎᒋᕙᓪᓕᐊᔭᕗᑦ. 

 

ᑲᔪᓯᓯᒪᓗᑕ ᑐᑭᒧᐊᖅᑎᑕᐅᓗᑕ ᐃᓄᐃᑦ 

ᐅᒃᐱᕆᔭᖏᓐᓄᑦ ᑕᐃᒫᒃ ᐱᓕᕆᖃᑎᒌᒃᑎᓪᓗᑕ 

ᓯᕗᓂᒃᓴᑦᑎᐊᕙᐅᓂᖅᓴᒧᑦ. ᐱᖃᑎᒌᒡᓗᑕ ᑖᓐᓇ 

ᒪᓕᒐᓕᐅᕐᕕᒃ ᐱᓕᕆᐊᒃᓴᖃᕐᒪᑦ, ᑕᒪᒃᑯᐊᓗ 

ᓴᖅᑭᑦᑑᒐᓗᐊᑦ ᑲᒪᒋᒋᐊᖃᑦᑕᕐᓗᒋᑦ 

ᖃᓄᐃᓘᕈᑎᒋᒋᐊᕐᓗᒋᑦ ᐱᒻᒪᕆᐅᔪᓂᑦ ᐊᒻᒪᓗ 

ᑕᑯᒃᓴᐅᔪᒥ ᐱᕙᓪᓕᐊᑎᓪᓗᒋᑦ ᐊᒻᒪᓗ 

ᓄᓇᓕᓕᒫᓄᑦ ᑕᐃᒪ ᐅᖃᓕᒪᓪᓗᑕ ᑭᒡᒍᖅᑐᐃᒐᑦᑕ 

ᖃᓄᐃᖏᑦᑎᐊᖅᑐᓂᒡᓗ ᐊᒻᒪ 

ᐊᐃᕙᔾᔪᑎᖃᖃᑦᑕᖅᑐᑕ. 

 

ᑕᐃᒫᒃ ᐊᓪᓗᕆᐊᖅᓯᒪᒻᒪᕆᒃᑲᑦᑕ ᓄᓇᑦᑎᓐᓂ 

ᑕᒪᒃᑯᐊ ᐃᓱᓕᑦᑕᐅᑎᐅᓚᐅᖅᑐᑦ ᓄᓇᓖᑦ 

ᐃᓱᓕᓐᓂᐊᕐᖓᑕ. ᑕᒪᓐᓇ ᑐᑭᖃᖓᑦ ᓄᓇᕗᒻᒥᐅᑦ 

ᐃᓱᒪᒃᓴᖅᓯᐅᕈᑎᖃᕈᓐᓇᖅᑐᑦ ᓂᕈᐊᖅᓯᓂᒃᑯᑦ 

ᖃᓄᐃᑦᑑᖁᔨᓂᐊᕐᒪᖔᕐᒥ ᓯᕗᓂᒃᓴᒥ. 

 

ᒪᒥᐊᓇᖅ, ᒐᕙᒪᕗᑦ ᓇᓗᓇᐃᖅᑐᖅ 

ᑕᐅᑐᒐᖃᕐᓂᐊᖅᑐᖅ ᐊᒻᒪᓗ ᐱᖃᑎᒌᒡᓗᑎ 

ᓯᕗᒧᐊᕐᓂᐊᕐᓗᑕ. ᓯᕗᒧᑦ ᐊᓪᓗᖅᑕ ᐱᓕᕆᐊᒃᓴᕗᑦ 

ᑖᒃᑯᓂᖓ ᓄᓇᕗᒥ ᓄᓇᑦᓯᐊᖑᓂᖅᓴᐅᖁᔨᖕᒪᑕ 

ᕿᑐᓐᖓᑦᑎᓐᓄᑦ, ᐃᕐᖑᑕᑦᑎᓐᓄᑦ, 

ᓄᓇᕗᒻᒥᐅᓕᒫᒧᓪᓗ. 

 

>>ᐸᑦᑕᑐᖅᑐᑦ 

 

ᑕᕝᕙᓂ ᑐᒡᓕᐊᓂ ᑲᑎᒪᑎᓪᓗᒋᑦ ᑖᒃᑯᐊ 

ᓯᑕᒪᒋᔭᖏᑦ ᒪᓕᒐᓕᐅᖅᑏᑦ, ᒐᕙᒪᒃᑯᑦ 

ᓴᖅᑭᑦᑎᓂᐊᖅᑐᑦ ᐅᑭᐅᑕᖅᑐᒥ ᐃᖅᑲᓇᐃᔭᖅᑏᑦ 

ᐃᑲᔫᓯᐊᒃᓴᖏᓐᓄ ᐱᖁᔭᕐᓂᑦ. ᑖᓐᓇ ᒪᓕᒐᖅ 

ᐱᑕᖃᖅᑎᑦᓯᓂᐊᖅᑐᖅ ᑕᖅᑲᒃᑯᓂᖓ ᐊᒻᒪᓗ 

ᐃᒪᓐᓇ ᑮᓇᐅᔭᑎᒍᑦ ᑮᓇᐅᔭᖃᑦᑎᐊᖁᓪᓗᒋᑦ 

ᓄᖅᑲᖓᓕᖅᑎᓪᓗᒋᑦ. 

 

ᑖᒃᑯᐊ ᒐᕙᒪᒃᑯᑦ ᑕᐅᑐᒐᖃᕐᓂᐊᕐᒥᔪᑦ 

ᓴᖅᑭᑦᑎᒍᒪᓪᓗᑎ ᓄᓇᓕᖕᓂ 

ᐱᓂᕐᓗᐃᑦᑕᐃᓕᒪᓂᕐᒧᑦ ᐱᕋᔭᒃᑕᐃᓕᒪᑎᑦᑎᓂᕐᒧᑦ. 

ᑕᒪᓐᓇ ᐊᒃᓱᕈᓐᓇᖅᑐᑦ. ᑖᒃᑯᐊ ᓴᖅᑭᓯᒪᔪᑦ 

ᐃᑲᔪᖅᑕᐅᔾᔪᑎᒋᒋᐊᖃᖅᑕᕗᓪᓗ ᐊᑐᓂ. ᑖᒃᑯᐊᓗ 

ᒪᓕᒐᐃᑦ ᓴᓐᖏᒃᑎᑉᐸᓪᓕᐊᓗᒋᑦ ᒪᓕᒐᓕᕆᔨᐅᔪᑦ  

ᑎᒍᓯᒍᓐᓇᖁᓪᓗᒋᑦ ᐱᖁᑎᓂᑦ ᐊᒻᒪᓗ ᒪᓕᒐᑎᒍᑦ 

ᓱᕋᐃᓪᓗᑎ ᐱᓕᕆᔪᓄᑦ. 

 

ᓯᕗᒧᐊᒃᐸᓪᓕᐊᔪᒍᑦ ᐊᑐᓕᖅᑎᑦᑎᕙᓪᓕᐊᓪᓗᑕ 

ᐅᖃᐅᓰᑦ ᐃᓕᓴᕆᔭᐅᓯᒪᓂᖏᓐᓄᑦ ᐱᖁᔭᑦ 

ᐃᓄᐃᓪᓗ ᐅᖃᐅᓯᖏᓐᓄᑦ ᓴᐳᒻᒥᔾᔪᑏᑦ ᐱᖁᔭᑦ. 

ᑲᔪᓯᓯᒪᔪᒍᑦ ᑖᒃᑯᐊ ᐊᐅᓚᑦᑐᒋᑦ ᐅᖃᐅᓯᓕᕆᓂᕐᒧᑦ 

ᑮᓇᐅᔭᐃᑦ ᐊᒻᒪᓗ ᑲᒪᒋᓪᓗᒋᑦ 

ᐊᑐᓕᖅᑎᑦᑎᕙᓪᓕᐊᓂᖅ ᐊᒻᒪᓗ 

ᐅᔾᔨᕈᓱᒃᐸᓪᓕᐊᓂᖅ ᑕᒪᒃᑯᐊ ᐅᖃᐅᓰᑦ 

ᖃᓄᐃᓕᐅᖅᑕᐅᓂᖏᑦ ᐊᑐᐊᒐᐃᑦ ᐃᑲᔫᑏᓪᓗ 

ᐊᒻᒪᓗ ᐱᔨᑦᓯᐅᑎᖏᑦ ᐱᓕᕆᕕᐅᔪᑦ, ᑖᒃᑯᐊ 

ᒪᓕᒡᓗᒋᑦ ᐅᖃᐅᓯᕗᑦ ᐸᕐᓇᐅᑏᑦ 2014-15.  

 

ᓯᕗᒧᐊᒃᐸᓪᓕᐊᓪᓗᑕ ᓇᓗᓇᐃᖅᓯᕕᐅᒐᑦᑕ ᑕᒪᓐᓇ 

ᐱᓕᕆᐊᒃᓴᕗᑦ ᓴᖅᑭᐅᒪᑎᑦᑎᒍᑕᐅᓂᐊᖅᑐᖅ 

ᐃᑲᔫᑎᓂᒃ, ᐱᔨᑦᓯᐅᑎᓂᒡᓗ ᐃᒃᐱᒍᓱᑦᓯᐊᖅᑐᓂᒃ, 

ᐊᑑᑎᖃᑦᑎᐊᖅᑐᓂᒡᓗ ᓈᒻᒪᓈᖅᑕᖅᑐᓂᒃ ᐊᒻᒪᓗ 

ᑮᓇᐅᔭᖅᑎᒍᑦ ᓴᓐᖏᒃᑎᑉᐸᓪᓕᐊᓗᒋᑦ ᑕᒪᒃᑯᐊ 

ᐊᐅᓚᔾᔪᑎᒋᔭᕗᑦ ᐊᒻᒪᓗ ᕿᒥᕐᕈᓗᒋᑦ ᒐᕙᒪᒃᑯᑦ 

ᐃᑲᔫᑎᖏᑦ ᐊᒻᒪᓗ ᐱᓕᕆᐊᖏᑦ ᑭᓱᐃᑦ 

ᓯᕗᒧᐊᑦᑎᐊᕐᒪᖔᑕ ᑭᓱᓪᓗ ᐱᐅᓯᕚᓪᓕᕆᐊᖃᕐᒪᑕ 

ᐊᒻᒪᓗ ᓇᓪᓕᐊᒃ ᓄᖅᑲᖅᑎᑕᐅᒋᐊᖃᕐᒪᖔᑕ 

ᑕᒪᒃᑯᐊ ᐃᒪᓐᓇ ᑮᓇᐅᔭᖃᓗᐊᓐᖏᑎᓪᓗᑕ. 

ᑕᒪᒃᑯᐊ ᑮᓇᐅᔭᐃᑦ ᑲᑐᔾᔨᖃᑎᒌᖕᓅᖅᑕᐅᔪᑦ 

ᓄᓇᓕᖕᓄᑦ ᐊᒻᒪᓗ ᐊᑐᓃᖅᑐᓄᑦ 

ᒪᓕᑦᑎᐊᕆᐊᖃᕐᒪᑕ ᓵᑕᒃᓴᑦᑕᐅᓂᖅᓴᐅᓗᑎᒃ 

ᑕᒪᒃᑯᓄᖓ ᓴᖅᑭᑎᖃᑦᑕᖅᑕᖏᓐᓂᑦ ᑖᔅᓱᒪ 

ᒐᕙᒪᐅᑉ ᑮᓇᐅᔭᐃᔭᕈᑎᖏᓐᓄᑦ.  

 

ᑕᐃᒃᑯᐊ ᐊᐅᓚᑦᑎᑦᑎᐊᕐᓂᖅ ᑐᑭᖃᕐᒪᑦ 

ᐱᐅᓯᕚᓪᓖᓐᓇᕆᐊᖃᕋᑦᑎᒍᑦ ᑕᒪᒃᑯᐊ ᑕᑯᒃᓴᐅᓗᒋᑦ 

ᐊᑐᖅᑕᐅᖃᑦᑕᖅᑐᑦ ᒐᕙᒪᒃᑯᑦ 

ᐃᖅᑲᓇᐃᔮᖅᑖᖅᐸᓪᓕᐊᓂᖏᓐᓄᑦ ᐊᒻᒪᓗ 

ᐃᖅᑲᓇᐃᔮᕆᔭᐅᔪᑦ 

ᖁᕝᕙᕆᐊᖅᑕᐅᕙᓪᓕᐊᓂᖏᓐᓄᑦ. ᒐᕙᒪᕗᑦ 

ᓯᕗᒻᒧᐊᖅᓯᒪᔪᑦ ᑖᒃᑯᓂᖓ ᐋᖅᑭᒃᓱᐃᓯᒪᓪᓗᑎᒃ 

ᐃᖅᑲᓇᐃᔭᖅᑎᓄᑦ ᐸᕐᓇᐅᑎᒃᓴᓂᒃ, ᑕᒪᒃᑯᐊ 

ᐱᕈᖅᐸᓪᓕᐊᔾᔪᑕᐅᔪᑦ ᐃᑲᔪᖅᑐᐃᔾᔪᑕᐅᓪᓗᑎᒡᓗ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 

ᑭᒡᒐᖅᑐᖅᑕᐅᑦᑎᐊᖁᓪᓗᒍ ᓄᓇᕗᑦ ᐃᓄᖁᑎᖏᑦ 

ᐊᒻᒪᓗ ᑕᒪᓐᓇ ᓇᓗᓇᐃᖅᓯᒪᓪᓗᒍ ᑎᑎᕋᖅᓯᒪᔪᓂᑦ 

23-ᒥᑦ. ᑖᓐᓇ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᓂᒃ.  



ᕿᑎᖅᑰ, ᒫᑦᓯ 20, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᕕᖃᖅᑎᑦᑎᓗᑕ ᓄᓇᕗᒻᒥᐅᓄᑦ ᐃᒪᓐᓇ 

ᒐᕙᒪᒃᑯᓐᓂᑦ ᖁᕝᕙᕆᐊᕈᓐᓇᕐᓗᑎᒃ 

ᐃᑲᔪᖅᓱᐃᓪᓗᑎᒃ ᓴᓐᖏᓂᖅᓴᒥᑦ ᑕᐃᒫᒃ 

ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑎᖃᖁᓪᓗᑕ. 

ᖁᕝᕙᕆᐊᖅᐸᓪᓕᐊᕆᓂᖅ ᐃᓚᖃᖅᑐᖅ 

ᑮᓇᐅᔭᐃᔭᖅᐸᓪᓕᐊᓪᓗᓂ ᐃᓕᓐᓂᐊᖅᑐᓕᕆᓂᕐᒧᑦ 

ᐊᒻᒪᓗ ᐱᕙᓪᓕᐊᑎᑕᐅᓂᖏᓐᓄᑦ ᒫᓐᓇ 

ᐃᖅᑲᓇᐃᔭᖅᑎᒃᓴᐃᓪᓗ ᒐᕙᒪᒃᑯᓐᓂᑦ. ᑖᒃᑯᐊ 

ᐅᓄᖅᓯᒋᐊᕐᓗᒋᑦ ᐃᓄᐃᑦ ᐃᖅᑲᓇᐃᔭᖅᑐᑦ, 

ᐱᒻᒪᕆᐅᔪᓂᑦ ᐃᖅᑲᓇᐃᔮᒃᓴᓂᑦ ᑕᕝᕙᓂ ᒐᕙᒪᒃᑯᑦ 

ᐃᖅᑲᓇᐃᔭᕐᕕᓕᒫᖏᓐᓂᑦ.  

 

ᑕᐃᒪ ᑲᔪᖏᖅᓴᕈᒥᓇᖅᐳᑦ ᑕᒪᒃᑯᐊ ᑕᑯᓗᒍ 

ᐃᓕᓐᓂᐊᖅᑐᓕᕆᓂᖅ ᐊᑐᖅᑕᐅᔪᖅ ᑕᕝᕙᓂ, ᑕᐃᒪ 

ᕿᓚᓈᕈᑎᖃᖅᐳᖓ ᒪᓕᒐᓕᐅᕐᕕᒃ 

ᕿᒥᕐᕈᓂᐊᕐᓂᖓᓂᒃ ᐃᓕᓐᓂᐊᖅᑐᓕᕆᓂᕐᒧᑦ 

ᒪᓕᒐᕐᒥᑦ.  

 

ᑲᓇᑕᓕᒫᒥ ᐊᒻᒪᓗ ᓄᓇᕐᔪᐊᒥ ᓴᓐᖏᔪᒥᑦ 

ᐱᖃᑎᒌᖕᒪᑕ, ᐊᑕᓂᖃᕐᒪᑕ ᐃᓕᓐᓂᐊᖅᑐᓕᕆᓂᖅ 

ᐊᒻᒪᓗ ᐊᒃᑐᐃᖃᑦᑕᕐᓂᖓ ᑕᒪᒃᑯᓂᖓ 

ᑮᓇᐅᔭᓕᐅᕈᑕᐅᔪᓂᑦ. ᑕᒪᓐᓇ ᐱᒻᒪᕆᐅᖕᒪᑦ 

ᓱᓇᒃᑯᑖᖅᑎᑦᑎᕆᐊᖃᕋᑦᑕ ᐃᓄᖕᓂᑦ ᐃᒪᓐᓇ 

ᐊᑐᕈᓐᓇᕐᓂᖅᓴᐅᖁᓪᓗᒋᑦ ᐱᕕᒃᓴᐅᔪᓂᑦ ᓄᓇᕗᒻᒥ 

ᓴᖅᑭᑉᐸᓪᓕᐊᔪᓂᒃ. ᑖᓐᓇ ᓱᑲᓐᓂᖅᐹᖑᖃᑕᐅᖕᒪᑦ, 

ᐅᕕᒃᑲᐅᓂᖅᐹᖑᖃᑕᐅᓪᓗᓂ ᑲᓇᑕᒥ ᑖᒃᑯᐊ 

ᒐᕙᒪᒃᑯᑦ ᐅᒃᐱᕈᓱᖕᒪᑕ ᑕᒪᑐᒥᖓ 

ᓯᕗᓪᓕᐅᔾᔨᓂᐊᕐᓂᕐᒥᓂᒃ. 

 

ᐱᒻᒪᕆᐅᕗᖅ ᑕᒫᓂ ᐱᐅᓂᖅᐹᓂᒃ 

ᐃᑲᔪᖅᓱᖃᑦᑕᕆᐊᖃᕐᓂᕗᑦ. ᑖᒃᑯᐊ 

ᐱᐅᓯᕚᓪᓕᖁᓪᓗᒋᑦ ᐊᒃᓱᕈᕐᓇᕐᓂᖏᑦ. ᑕᒪᒃᑯᐊ 

ᐃᑲᔪᖅᓱᐃᓐᓇᕐᓂᐊᕈᑦᑎᒍᑦ ᖃᐅᔨᓴᕈᑕᐅᔪᖅ 

ᖁᑦᑎᖕᓂᖅᓴᒃᑯᑦ ᐃᓕᓐᓂᐊᕐᓂᒃᑯᑦ 

ᐱᔭᕆᐊᑐᔪᓂᒡᓗ, 

ᖃᓪᓗᓇᐅᔭᕆᐅᖅᓴᑐᐃᓐᓇᕐᓂᕐᒥᒡᓗ 

ᐃᓕᓐᓂᐊᖁᓪᓗᒋᑦ. ᑖᒃᑯᐊ ᐃᑲᔪᖅᓱᖅᐸᕗᑦ 

ᐊᑐᓕᖅᑎᑦᑎᔾᔪᑕᐅᔪᑦ ᐃᓕᓐᓂᐊᖅᑐᓕᕆᓂᕐᒧᑦ 

ᐊᒻᒪᓗ ᖃᓄᐃᓕᐅᕈᑎᖃᖅᐸᓪᓕᐊᓪᓗᑕ 

ᐅᖃᐅᓯᕆᓗᒋᑦ ᐃᓕᓐᓂᐊᖅᑐᓕᕆᓂᕐᒧᑦ 

ᓴᖅᑭᑎᑕᐅᒋᐊᓖᑦ ᓇᐅᒃᑯᓕᒫᖅ.  

 

>>ᐸᑦᑕᑐᖅᑐᑦ 

 

ᑕᐃᒪ ᐅᓪᓘᓂᐊᖅᑐᓂᑦ ᖃᐃᔪᓂᑦ ᖁᕝᕙᕆᐊᕐᓗᒍ 

ᐃᓕᓐᓂᐊᖅᑐᓕᕆᓂᖅ ᑐᓴᖅᑎᑦᑎᔾᔪᑕᐅᓂᐊᖅᑐᖅ. 

ᑕᒪᒃᑯᐊ ᐋᖅᑭᒋᐊᕈᑕᐅᓂᐊᖅᑐᑦ  

ᐃᓕᓐᓂᐊᕌᓂᒃᑐᓄᑦ ᒪᓕᒃᑕᐅᒋᐊᓖᑦ ᐊᒻᒪᓗ 

ᓴᖅᑭᑦᑎᓗᑕ ᑕᒪᒃᑯᓂᖓ ᐃᓕᓐᓂᐊᕈᑎᒃᓴᓂᒃ 

ᒪᓕᒡᓗᒋᑦ ᐃᓕᓐᓂᐊᖅᑏᑦ ᐃᓕᑉᐸᓪᓕᐊᔭᖏᑦ.  

 

ᒐᕙᒪᕗᖅ ᐋᖅᑭᒃᓱᐃᕙᓪᓕᐊᔪᖅ ᕿᒥᕐᕈᔾᔪᑎᒃᓴᓂᑦ 

ᑕᒪᒃᑯᓂᖓ ᑐᑭᓯᒋᐊᕈᑎᓂᒃ, ᑕᒪᓐᓇ 

ᓇᓗᓇᐃᔭᕈᑕᐅᓂᐊᖅᑐᖅ ᐃᓕᓐᓂᐊᖅᑏᑦ ᖃᓄᖅ 

ᖃᐅᔨᒪᓕᖅᐸᓪᓕᐊᓂᖏᑦ, ᐊᔪᕈᓐᓃᖅᐸᓪᓕᐊᓂᖏᑦ 

ᐊᒻᒪᓗ ᑐᑭᓯᐊᕙᓪᓕᐊᓂᖏᑦ ᐃᓕᓐᓂᐊᕐᕕᐅᑉ 

ᐃᓕᓐᓂᐊᖅᑎᑦᑎᔾᔪᑎᖏᓐᓂᑦ. 

 

ᐊᖏᖅᓯᒪᑦᑎᐊᖅᐳᒍᑦ ᐅᓄᖅᓯᒋᐊᖅᑕᐅᓂᐊᕐᒪᑕ 

ᐃᓕᓴᖅᑐᖁᑎᓖᑦ ᐃᓚᔮᕇᑦ ᐊᒻᒪᓗ 

ᐃᓕᓐᓂᐊᖅᑐᓕᕆᔩᒃ ᑲᑎᒪᔨᖏᑦᑕ ᐃᓚᐅᓂᖏᑦ 

ᐃᓚᐅᒃᑲᓐᓂᖅᐸᑕ ᑕᒪᒃᑯᐊ ᐃᓕᓴᖅᑐᐃᑦ 

ᐃᓕᓐᓂᐊᑦᑎᐊᒃᑲᓐᓂᕐᓂᖅᓴᒧᑦ 

ᐅᐸᒃᐸᓪᓕᐊᓕᒐᔭᖅᑐᑦ.  

 

ᐊᒻᒪᓗ ᐃᓄᒃᑐᑦ ᐃᓕᓐᓂᐊᕈᑎᒃᓴᓂᒃ 

ᐋᖅᑭᒃᓱᐃᕙᓪᓕᐊᔭᕆᐊᖃᕐᓂᐊᑐᒍᑦ ᐃᓐᓇᕐᓄᑦ 

ᐃᓕᓐᓂᐊᕈᑎᒋᔭᐅᓂᐊᖅᑐᑦ ᐊᒻᒪᓗ ᐃᓐᓇᐃᑦ 

ᐃᓚᐅᑎᖃᑦᑕᕐᓗᒋᑦ ᐃᓐᓇᕐᓂ ᐃᓕᓐᓂᐊᕐᕕᖕᓂᑦ 

ᐃᓕᓴᐃᔨᐅᖃᑕᐅᑎᓪᓗᒋᑦ. 

 

ᑕᒪᓐᓇ ᓄᓇᕗᑦ ᐱᕈᖅᐸᓪᓕᐊᑎᓪᓗᒍ ᐊᒻᒪᓗ 

ᐃᒡᓗᓕᐊᑦ ᐅᓄᖅᓯᕙᓪᓕᐊᑎᓪᓗᒋᑦ ᓄᓇᒥᐅᑕᐃᓪᓗ 

ᐊᑐᖅᑕᐅᕙᓪᓕᐊᓕᖅᑎᓪᓗᒋᑦ 

ᓴᓇᔨᓪᓚᕆᕆᐅᖑᖅᓴᓂᕐᒥᑦ ᐃᓕᓐᓂᐊᕐᓂᕐᒥᑦ 

ᓴᖅᑭᑦᑎᔭᕆᐊᖃᖅᑐᒍᑦ.  

 

ᐃᓄᒃ ᐊᑕᐅᓯᖅ ᐅᕝᕙᓘᓐᓂᑦ ᑎᒥ ᐊᑕᐅᓯ`ᖅ 

ᐱᔭᕆᐅᖅᑎᑦᑎᔾᔪᑕᐅᔪᓐᓇᖏᓚᑦ 

ᐃᓕᓐᓂᐊᕐᕕᐊᓗᖕᒧᑦ ᑎᑭᖦᖢᒍ ᖁᕝᕙᖕᓂᖅᓴᓄᓪᓗ 

ᐃᓕᓐᓂᐊᕐᓂᕐᓄ. ᐅᓄᖅᑐᑦ ᐃᓚᒋᔭᐅᖃᑕᐅᓪᓗᑎᒃ 

ᐃᓕᓴᖅᑐᐃᑦ ᐊᖏᔪᖅᑳᕆᔭᐅᔪᑦ ᐃᓚᔮᕇᑦ ᓄᓇᓖᑦ 

ᐊᐃᑉᐸᕇᑦ ᐃᖅᑲᓇᐃᔭᖃᑎᒌᑦ. ᐊᒻᒪᓗ ᒐᕙᒪᐃᑦ 

ᑲᑐᔾᔨᓗᑎᒃ ᑭᓯᐊᓂ ᐃᓕᓐᓂᐊᕐᓂᖅ 

ᑲᔪᓯᑦᑎᐊᕈᓐᓇᕐᒪᑦ. 

 

ᖃᐅᔨᒪᖕᒥᔪᒍᑦ ᐱᕚᓪᓕᐅᑎᒋᔭᐅᓪᓚᕆᒍᓐᓇᕐᒪᑦ 

ᐃᓕᓐᓂᐊᕐᓂᖅ ᑐᖓᕕᒃᑖᕆᔭᐅᔪᓐᓇᕐᒪᑦ 

ᑕᐃᒃᑯᓄᖓ ᐃᓄᖕᓄᑦ. ᓇᖕᒥᓂᖅ ᒪᑭᒪᔪᓐᓇᕐᓗᑎᒃ 

ᐃᓕᓐᓂᐊᖅᓯᒪᑦᑎᐊᕐᓂᖅᓴᐅᓗᑎᒃ ᐊᒻᒪᓗ ᓄᓇᓖᑦ 

ᒪᒃᑭᑉᐹᓪᓕᕐᓗᑎᒃ ᓲᕐᓗ ᓯᕗᓂᒃᓴᑦᑎᓐᓄᑦ ᑕᒪᓐᓇ 

ᐱᕚᓪᓕᐅᑎᓪᓚᕆᐅᒍᓐᓇᖅᑐᖅ.  

>>ᐸᑦᑕᑐᖅᑐᑦ 

 

ᒐᕙᒪᕗᑦ ᐅᒃᐱᕆᔭᖃᖅᐳᑦ ᓄᓇᓖᑦ 

ᓴᓐᖏᔫᒋᐊᖃᕐᓂᖏᓐᓂᒃ ᐃᓅᖃᑎᒌᑦ ᓄᓇᖅᑲᑎᒌᑦ 

ᐃᓄᐃᓪᓗ ᒪᑭᒪᑦᑎᐊᕐᓗᑎᒃ ᐋᓐᓂᐊᖃᖏᓪᓗᑎᒃ 

ᓴᓇᕐᕈᑎᖃᐅᑦᑎᐊᕐᓗᑎᒃ ᓱᓇᑯᑖᖃᐅᑦᑎᐊᕐᓗᑎᒡᓗ 

ᓄᓇᕘᒧᑦ ᐃᑲᔪᖃᑕᐅᓂᐊᕐᒪᑦ ᐊᐅᓚᓂᖓᓐᓄᑦ.  

 

ᐊᒻᒪ ᖃᓄᖅᑑᕈᑎ ᕿᓂᖅᐸᓪᓕᐊᓕᖅᑎᓪᓗᑕ 

ᓇᖕᒥᓂᖅ ᒪᑭᒪᐅᑎᒃᓴᑦᑎᓐᓂᒃ ᒐᕙᒪᒃᑯᑦ 

ᖃᐅᔨᓴᐃᔭᕆᐊᓖᑦ ᑭᓱᓄᑦ ᐊᐳᖅᑕᐅᑎᖃᕐᒪᖔᑦ 

ᐊᒻᒪᓗ ᑭᓱᓂᑦ ᐱᔾᔪᑎᖃᖅᖢᑕ ᓂᖃᐃᓲᑎᓂᒃ 

ᑕᑎᖃᓗᐊᓕᕐᓂᑦᑎᓐᓂᒃ ᐊᒻᒪᓗ ᐃᓄᐃᑦ 

ᐃᓚᔮᕇᓪᓗ ᐊᐳᖅᑕᐅᑎᓂᒃ ᑕᒪᒃᑯᓂᖓ ᖃᐅᔨᒪᔪᑦ 

ᐃᒻᒥᒃᑯᑦ ᒪᑭᒪᐅᑕᐅᖏᔾᔪᑎᒋᔭᐅᖃᑦᑕᖅᑐᓂᒃ ᓲᕐᓗ 

ᐃᓱᒪᒃᑯᑦ ᐋᓐᓂᐊᖃᕐᓂᖅ ᑎᒥᐅᑉ ᐅᐃᕆᔾᔪᑎᖏᑦ 

ᓂᖓᕐᓂᖅ ᐊᒻᒪᓗ ᐋᓐᓂᐊᖅᑖᕐᓂᖅ. 

 

ᐊᒻᒪᓗ ᓄᓇᓖᑦ ᖃᓄᖅᑑᕈᑎᒃᓴᓕᐅᖅᐸᓪᓕᐊᔪᑦ 

ᐃᓗᐃᒃᑲᓂᑦ ᒪᑭᒪᓂᐊᕋᑦᑕ ᐃᓄᐃᑦ ᐱᖅᑯᓯᖏᓐᓂᒃ 

ᐊᑐᕐᓂᐊᕋᑦᑕ ᐊᒻᒪᓗ ᐅᓪᓗᒥᐅᓕᖅᑐᖅ ᐊᑑᑎᒃᓴᐃᑦ. 

ᑕᒪᒃᑯᐊ ᒪᑭᑉᐹᓪᓕᐅᑎᒋᔪᓐᓇᕋᑦᑎᒃᑯᑦ. ᒐᕙᒪᑯᑦ 

ᐃᖅᑲᓇᐃᔮᓖᑦ ᑕᒪᒃᑯᐊ ᐃᓅᓕᓴᐅᑏᑦ 

ᐊᑐᐃᓐᓇᕈᖅᑎᑕᐅᓂᐊᕐᒪᑕ ᓄᓇᕘᒻᒥᐅᓕᒫᓄᑦ. 

 

ᐊᒻᒪᓗ ᐊᖏᖅᓯᒪᑦᑎᐊᕆᕗᒍᑦ 

ᐃᖅᑲᓇᐃᔭᖃᑎᒌᒍᒪᓂᐊᖅᐳᒍᓪᓗ 

ᐃᖅᑲᔪᖅᓱᖅᑕᐅᔾᔫᒥᓂᐊᕐᒪᑦ ᓄᓇᕘᒻᒥ 

ᐃᒻᒥᓃᖅᑕᐃᓕᒪᓂᕐᒧᑦ ᐊᐅᓚᔾᔭᐃᔾᔪᑏᑦ 

ᐸᕐᓇᐅᑎᖏᑦ. ᑕᒪᓐᓇ ᓴᖅᑭᑦᑐᓐᓇᓚᐅᖏᑦᑐᖅ 

ᐃᖅᑲᓇᐃᔭᖃᑎᖃᓚᐅᖏᒃᑯᑦᑕ ᓄᓇᕗᑦ 

ᑐᓐᖓᕕᒃᑯᓐᓂᑦ ᐃᓅᓯᕐᒥᑦ ᐃᓵᒃᓯᒪᔪᐃ ᐸᓖᓯᒃᑯᑦ 

ᐊᒻᒪᓗ ᒐᕙᒪᒃᑯᑦ ᐱᓕᕆᕕᖏᑦ. ᑕᒪᒃᑯᓂᖓ 

ᐊᐅᓚᑦᔭᐃᔨᐅᓂᐊᖅᑐᑦ ᐸᕐᓇᐅᓯᐊᕆᔭᐅᓯᒪᔪᓂᒃ. 

ᐊᒃᓱᕉᑎᒋᒃᑲᓐᓂᕆᐊᖃᕐᓂᐊᖅᑕᕗᑦ 

ᐃᒻᒥᓃᖅᑕᐃᓕᒪᓂᖅ. ᑕᒪᓐᓇ ᐱᕚᓪᓕᕐᓂᐊᕐᒪᑦ 

ᐊᒻᒪᓗ ᐊᐅᓚᑦᔭᐃᑦᔪᑏᑦ ᐸᕐᓇᐅᑎᖏᑦ ᑕᒪᑐᒪᓂ 

ᐊᕐᕌᒍᒥ ᐃᓱᓕᕝᕕᖃᕐᓂᐊᖅᑐᑦ ᑲᑦᑐᔨᖃᑎᒌᒡᓗᑕ. 

ᑖᓐᓇ ᐸᕐᓇᐅᑦ ᐊᕗᓐᖓᐅᑎᒃᑲᓐᓂᕈᒪᓂᐊᖅᑕᕗᑦ.  

 

>>ᐸᑦᑕᑐᖅᑐᑦ 

 

ᑕᐃᒫᒃ ᑭᓯᐊᓂ ᐃᖅᑲᓇᐃᔭᖃᑎᒌᒡᓗᑕ ᑕᐱᕇᒡᓗᑕ 

ᑕᒪᒃᑯᓂᖓ ᓴᖅᑭᑦᑎᒍᓐᓇᖅᐳᒍᑦ. ᓲᕐᓗ ᓄᓇᕗᒻᒥ 

ᓂᕿᖃᑦᑎᑦᑎᓂᕐᒧᑦ ᑲᑐᑦᔨᖃᑎᒌᑦ ᐅᒃᑑᑎᑦᓯᐊᕙᐅᕗᑦ 

ᑖᒃᑯᓄᖓ ᐃᒃᓯᕚᖃᑕᐅᔪᑦ ᒐᕙᒪᒃᑯᑦ ᐱᓕᕆᕕᖏᑦ 

ᐊᑦᔨᒌᖏᑦᑐᓃᓐᖔᖅᑐᑦ ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ 

ᐊᕕᒃᑐᖅᓯᒪᔪᓂ ᐃᓄᐃᑦ ᑎᒥᖁᑎᖏᑦ ᒐᕙᒪᒐᐅᖏᑦᑐᑦ 

ᐊᒻᒪᓗ ᑮᓇᐅᔭᓕᐅᕋᓱᐊᖏᑦᑐᑦ ᑎᒥᓐᖑᖅᑎᑕᐅᓯᒪᔪᑦ 

ᐊᒻᒪᓗ ᓇᖕᒥᓂᖅ ᐱᓕᕆᕝᕖᑦ.  

 

ᑖᒃᑯᐊ ᑲᑐᑦᔨᖃᑎᒌᑦ ᓴᖅᑭᑎᓚᐅᖅᓯᒪᔪᑦ ᓄᓇᕗᒥ 

ᓂᕿᖃᑦᑎᐊᕐᓂᕐᒧᑦ ᑐᑭᒧᐊᒍᑎᖏᓐᓂᒃ ᐊᒻᒪᓗ 2013 

2016-ᒧᑦ ᑎᑭᓪᓗᒍ ᐊᐅᓚᔾᔭᐃᔾᔪᑏᑦ ᐸᕐᓇᐅᑎᖏᑦ 

ᒐᕙᒪᒃᑯᓪᓄᑦ ᑖᓐᓇ ᐃᑲᔪᖅᓱᖅᑕᐅᓂᐊᖅᑐᖅ. 

ᓂᕿᖃᑦᑎᐊᕐᓂᖅ ᐋᖅᑭᒃᓯᕚᓪᓕᐅᑕᐅᓇᓱᒃᐳᖅ 

ᓄᓇᓕᖕᓂ ᓂᕿᑦᑎᐊᕙᖕᓂᒃ 

ᐊᑐᐃᓐᓇᖃᕐᓂᖅᓴᐅᓂᐊᕋᑦᑕ. ᒐᕙᒪᒃᑯᑦ ᑕᒪᒃᑯᓂᖓ 

ᐊᐅᔭᐅᖅᑐᐅᕆᐊᓖᑦ.  

 

ᓈᒻᒪᒃᑐᒥᒃ ᐊᑐᐊᒐᓂᒃ ᓴᖅᑭᑦᑐᖃᕐᓂᐊᕐᒪᑦ 

ᐱᖁᔭᕐᔪᐊᓂᒡᓗ ᓂᕿᑦᑎᐊᕙᖕᓂᒃ ᐊᑭᑭᔾᔫᒥᔪᓂᒃ 

ᐊᑐᐃᓐᓇᖃᕐᓂᖅᓴᐅᓂᐊᕐᒪᑕ. ᒐᕙᒪᒃᑯᑦ ᑕᒪᒃᑯᓂᖓ 

ᐊᔭᐅᖅᑐᐃᔨᐅᒋᐊᓖᑦ ᓈᒻᒪᒃᑐᓂᒃ ᐊᑐᐊᒐᕐᓂᒃ 

ᓴᖅᑭᑦᑐᖃᕐᓂᐊᕐᒪᑦ ᐱᖁᔭᕐᔪᐊᓂᒡᓗ ᓂᕿᑦᑎᐊᕙᖕᓂᒃ 

ᐊᑭᑭᔾᔫᒥᔪᓂᑦ ᐊᑐᐃᓐᓇᖃᕐᓂᖅᓴᐅᓂᐊᕐᒪᑕ 

ᓄᓇᕗᒥᐅᑦ. 

 

ᐊᒻᒪ ᒫᓐᓇ ᓄᓇᓖᑦ ᐊᖏᒡᓕᕙᓪᓕᐊᓕᖅᑎᓪᓗᒋᑦ 

ᑭᓐᖒᒪᔭᖏᑦ ᑕᒪᒃᑯᐊᕌᓘᖃᑦᑕᕐᒥᔪᑦ ᓵᑦᑎᓃᑦᑐᑦ 

ᐱᔭᕐᓂᖏᖦᖢᓂᓗ ᐱᓕᕆᐊᕆᓇᓱᒃᖢᒋᑦ 

ᐊᕗᓐᖓᐅᔾᔨᓯᒪᔾᔫᒥᔪᓂᒡᓗ ᑮᓇᐅᔭᖃᖅᑎᓐᓇᓱᒡᓗᒋᑦ 

ᒪᒃᑯᐊ ᐱᓗᐊᓐᖑᐊᖅᑐᖅ ᐃᒡᓗᑭᒃᓴᕐᓂᖅ ᐊᒻᒪᓗ 

ᐊᓯᖏᑦ ᐱᖁᑎᕐᔪᐊᑦ ᓄᓇᓖᑦ ᐃᓗᐊᓃᑦᑕᕆᐊᓖᑦ. 

ᑕᒪᓐᓇ ᐱᓕᕆᐊᒃᓴᑦ ᒐᕙᒪᒃᑯᓐᓄᑦ 

ᐃᓄᑑᔾᔭᐅᔪᓐᓇᓐᖏᓚᖅ ᐊᒻᒪᓗ ᑭᓯᐊᓂ 

ᐃᖅᑲᓇᐃᔭᖃᑎᖃᕐᓗᑕ  ᐊᓯᑦᑎᓐᓂ ᑕᒪᒃᑯᓂᖓ 

ᓄᓇᒥᐅᑕᕐᓂᑦ ᐊᐅᓚᔾᔭᐃᒍᓐᓇᖅᐳᒍᑦ ᐊᒻᒪᓗ 

ᑭᓐᖒᒪᔭᓪᓚᕆᖕᓂᒃ ᓴᖅᑭᑦᑎᕙᓪᓕᐊᔪᓐᓇᖅᐳᒍᑦ 

ᑮᓇᐅᔭᓂ ᐃᓕᓯᕝᕕᒌᓐᓇᕐᓗᒋᑦ. 

 

2014-ᒥ ᑲᓇᑕᐅᑉ ᒐᕙᒪᒃᑯᑦ 

ᐊᑐᕈᒫᕐᓂᐊᖅᑐᖁᑎᖏᓐᓂᒃ ᑲᓇᑕ 

ᓇᓗᓇᐃᖅᓯᓚᐅᖅᑐᑦ $419 ᒥᓕᐊᓂ 

ᐊᑐᖅᑐᒃᓴᐅᑕᐅᓂᐊᖅᑐᓂ ᖁᓕᖕᓄᑦ ᐊᕐᕌᒍᓄᑦ 

ᓄᓇᕗᒻᒧᑦ ᐊᑐᕐᓗᒍ. ᑲᓇᑕᒥ  ᑮᓇᐅᔭᖁᑎᒋᔭᐅᔪᑦ 

ᓄᐊᑕᐅᓯᒪᔪᑦ, ᑖᓐᓇ ᐊᖏᔫᖕᒪᑦ 

ᐃᖅᑲᓇᐃᔭᖃᑎᒋᔪᒪᓂᐊᖅᑕᕗᑦ ᑲᓇᑕᐅᑉ 

ᒐᕙᒪᒃᑯᖏᓐᓃᖔᖅᑐᑦ ᐊᒻᒪᓗ ᐃᓕᐅᖅᑲᕐᓗᑎᒃᑯᑦ  

ᑭᓐᖒᒪᓗᐊᖅᑕᑦᑎᓐᓂ, “ᓯᕗᒧᑦ ᐊᓪᓗᖅᑕᒥ” 

ᑕᐃᔭᐅᔪᖅ. ᑖᓐᓇ ᑮᓇᐅᔭᓕᐅᕋᓱᐊᕐᓂᕐᒧᑦ 

ᐱᒋᐊᕈᑎᒋᔭᐅᕗᖅ. ᑲᑐᔾᔨᖃᑎᒌᖕᓂᕐᒥᑦ 

ᐃᖅᑲᓇᐃᔭᖃᑎᒋᔪᒪᓂᐊᖅᑕᕗᑦ ᑕᐃᒃᑯᐊ ᓄᓇᕗᑦ 

ᓯᓚᑖᓃᑦᑐᑦ ᐱᔾᔪᑎᒋᓪᓗᒋᑦ ᐅᑭᐅᑕᖅᑐᒥ 

ᐃᖅᑲᓇᐃᔭᖅᑏᑦ ᐱᕚᓪᓕᐅᑎᒋᓂᐊᖅᑕᖏᑕ 

ᑐᑭᒧᐊᕈᑎᖏᓐᓂ. ᑖᒃᑯᐊ ᒐᕙᒪᒃᑯᑦ 

ᐅᒃᐱᕆᔭᖃᕐᒥᔪᑦ ᑐᓐᖓᕕᖃᑦᑎᐊᕆᐊᖃᕐᓂᖏᑦ 

ᓇᖕᒥᓂᕆᔭᐅᔪᑦ ᐊᒻᒪᓗ ᓄᓇᒥᐅᑕᐃᑦ 

ᒪᓕᒐᖃᐅᑦᑎᐊᕐᓗᑎ ᐊᒻᒪᓗ 

ᐋᖅᑭᐅᒪᔾᔪᑎᖃᑦᑎᐊᕐᓗᑎᒃ. 

 

ᐃᖅᑲᓇᐃᔭᖅᑎᑦᑎᔨᓕᒫᑦ ᓱᓖᓛᒃ 

ᐃᓕᓐᓂᐊᑦᑎᐊᖅᓯᒪᔪᓂᑦ ᐃᖅᑲᓇᐃᔭᖅᑎᒃᓴᓂᒃ 

ᐅᑕᖅᑭᕗᑦ ᐊᑐᖃᑦᑕᖅᐳᓪᓗ ᓄᓇᕗᒻᒥᐅᑕᐅᖏᑦᑐᓂ. 

ᐃᓕᓐᓂᐊᖅᑎᑦᑎᓂᒃᑯᑦ ᐱᓕᒻᒪᒃᓴᐃᓂᒃᑯᓪᓗ 

ᓇᖕᒥᓂᖅ ᐱᓕᕆᕝᕕᖃᖅᑐᓂ 

ᐃᖅᑲᓇᐃᔭᖃᑎᖃᕈᓐᓇᖅᑐᒍᑦ. ᐊᓯᖏᓐᓂᒡᓗ 

ᓄᓇᕗᒻᒥᐅᑕᐃᑦ ᐃᖅᑲᓇᐃᔮᓂᑦ 

ᑎᒍᓯᕙᓪᓕᐊᓂᐊᕐᒪᑕ ᑮᓇᐅᔭᓕᐅᕈᑎᒃᓴᐃᑦ 

ᐱᕙᓪᓕᐊᑎᓪᓗᒋᑦ. 

 

ᐃᒪᐃᑦᑐᒥ ᐅᖁᒻᒥᖅᓯᐊᓪᓚᒡᓚᖓ, ᑖᒃᑯᐊ ᒐᕙᒪᒃᑯᑦ 

ᓯᕗᒧᐊᒃᐸᓪᓕᐊᕗᑦ ᐊᒻᒪᓗ ᓄᑖᕈᕆᐊᖅᑎᑦᑎᓂᐊᖅᐳᑦ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐊᖏᕈᑎᓂᒃ 

ᐊᑎᓕᐅᖃᑎᒋᓗᒋᑦ ᑲᓇᑕᐅᑉ ᒐᕙᒪᒃᑯᖏᑦ. ᑖᒃᑯᐊ 

ᐊᖏᕈᑏᑦ ᓇᓗᓇᐃᖅᓯᕗᑦ ᓄᓇᕗᒻᒥᐅᑕᐃᑦ 

ᐅᓄᒃᑲᓐᓂᖅᑐᑦ ᑮᓇᐅᔭᖅᑖᖅᑎᑕᐅᖃᑦᑕᕐᓗᑎᑦ 

ᐃᑲᔪᖅᓲᑎᑖᖅᑎᑕᐅᖃᑦᑕᕐᓗᑎᒡᓗ ᐃᓕᓐᓂᐊᕈᑎᒃᓴᓄᑦ 

ᐱᓕᒻᒪᒃᓴᐃᓂᕐᒧᓪᓗ ᐊᑐᕐᓂᐊᖅᑐᓂᒃ. ᐃᖅᑲᓇᐃᔮᓂᑦ 

ᑎᒍᓯᕙᓪᓕᐊᓂᐊᕐᒪᑕ ᐊᒻᒪᓗ ᑲᓇᑕ ᓄᓇᕗᒻᒧᓪᓗ 

ᐃᖅᑲᓇᐃᔭᖅᑐᓕᕆᓂᕐᒧᑦ ᑐᓐᓂᖅᑯᑏᑦ 

ᐃᑲᔫᑕᐅᔪᓐᓇᖅᑐᑦ ᓄᓇᕗᒻᒥ 

ᐃᖅᑲᓇᐃᔭᖅᑎᑦᑎᔨᐅᔪᓂᑦ ᐱᓕᒻᒪᒃᓴᐃᓂᐊᕐᒪᑕ 

ᐱᕚᓪᓕᖅᑎᑦᑎᓂᐊᕐᒪᑕᓗ ᐃᖅᑲᓇᐃᔭᖅᑎᑦᑎᔨᒥᓂᒃ. 

 

ᐊᒻᒪᓗ ᐊᖑᓇᓱᖕᓂᖅ ᑕᒪᓐᓇ ᐊᒃᓱᐊᓗᒃ 

ᑮᓇᐅᔭᓕᐅᕈᑎᒃᓴᓄᑦ. ᐃᒻᒥᓂᒡᓗ ᒪᑭᒪᓂᕐᒧᑦ 

ᑐᓐᖓᕕᒋᔭᐅᓪᓚᕆᒃᑐᖅ. ᐆᒪᔪᑦ ᐊᐅᓚᑕᐅᑦᑎᐊᕆᐊᓖᑦ. 

ᑕᒪᓐᓇ ᐃᑲᔪᑐᖅᑕᐅᓂᐊᕐᒪᑦ ᐊᒻᒪᓗ 

ᑮᓇᐅᔭᓕᐅᕈᑕᐅᔪᓐᓇᕐᓂᐊᕐᒪᑦ ᓄᓇᓕᑦᑎᓐᓄᑦ ᐊᒻᒪᓗ 

ᐱᖅᑯᓯᖏᑎᒍᑦ ᐊᖑᓇᓱᖕᓂᖅ ᑲᔪᓰᓐᓇᖁᔭᕗᑦ. 

 

>>ᐸᑦᑕᑐᖅᑐᑦ 

 

ᐊᖏᖅᓯᒪᑦᑎᐊᖅᐳᒍᑦ ᕿᒥᕐᕈᓇᖕᓂᐊᕐᓂᕐᒥᑦ ᐊᒻᒪᓗ 

ᐋᖅᑭᒋᐊᖅᓯᓂᐊᕐᓂᕐᒥᑦ ᐊᖑᓇᓱᒃᑏᑦ  

ᐃᑲᔪᖅᓲᑎᖏᓐᓄ ᐊᒻᒪᓗ ᒥᖅᑯᓕᖕᓄᑦ 

ᓂᐅᕕᖃᑦᑕᕐᓂᕐᒧ ᑐᕌᖓᔪᑦ. ᓄᓇᖁᑎᕗᑦ 

ᐊᔾᔨᒌᖏᑦᑐᑦ ᖃᓂᒌᖏᖦᖢᑎᒡᓗ, ᓄᓇᓖᑦ ᐊᑐᓂ 

ᐊᒻᒪᓗ ᓄᓇᓕᓕᒫᑦ ᐊᔾᔨᒌᖏᑦᑐᓂᒃ 

ᑭᓐᖒᒪᔭᖃᐅᖅᑐᑦ ᐊᒻᒪᓗ ᐊᔾᔨᒌᖏᑦᑐᓂ 

ᐱᓕᒻᒪᒃᓯᒪᓪᓗᑎ. ᐋᖅᑭᒋᐊᕈᓐᓇᕋᑦᑕ ᐊᒻᒪᓗ 

ᐋᖅᑭᒃᓯᔪᓐᓇᕋᑦᑕ ᖃᓄᖅᑑᕈᑎᒃᓴᓂᒃ ᓴᓐᖏᓂᕗᑦ 

ᐱᕚᓪᓕᒃᑲᓐᓂᕈᓐᓇᕐᓂᐊᕐᒪᑦ. 

 

ᐱᕐᔪᐊᖑᓂᖅᐹᖑᓪᓗᓂ ᒐᕙᒪᒃᑯᑦ ᓇᖕᒥᓂᖅ 

ᑕᑯᓐᓇᒐᕐᒥᓂᒃ ᐃᓄᑑᔾᔨᑎᑦᑎᔪᓐᓇᓐᖏᓚᑦ 

ᑲᑐᔾᔨᖃᑎᒌᒋᐊᖃᕐᓂᐊᖅᑐᒍᑦ ᑐᑭᓯᐅᒪᓗᑕᓗ 

ᐊᔾᔨᐅᖏᑦᑐᓂᒃ ᐱᔭᕐᓂᖏᑦᑐᓂᒃ ᐊᑐᖃᑦᑕᕋᑦᑕ  

ᐊᒻᒪᓗ ᐱᕚᓪᓕᖁᔭᕗᑦ ᐱᖅᑯᓯᕗᑦ ᐊᒻᒪᓗ ᓄᓇᓖᑦ 

ᐱᕈᖅᓴᑦᑎᐊᕐᓗᑎ ᒪᑭᒪᑦᑎᐊᕐᓗᑎᒡᓗ. 

 

ᐊᑏ, ᑲᑐᔾᔨᓗᑕ ᓯᕗᒧᑦ ᐊᓪᓗᖅᐸᓪᓕᐊᑕ 

ᐱᐅᓂᖅᓴᐅᓂᐊᕐᒪᑦ ᓄᓇᕗᒻᒥ. 

 

ᒪᑐᓯᓚᐅᓐᖏᓐᓂᓐᓂᑦ ᑕᒪᑐᒥᖓ ᐱᕕᖃᕐᓂᓐᓂᑦ 

ᓴᖅᑭᑦᑎᔪᒪᓂᐊᖅᑐᖓ ᐃᑲᔪᖅᓱᕐᓂᕋᓗ 

ᓇᓗᓇᐃᖁᓪᓗᒍ ᓄᓇᕗᒻᒥᐅᓄᑦ ᐅᑭᐅᖅᑕᖅᑐᒥ 

ᐱᓐᖑᐊᕕᒡᔪᐊᖅᑎᓪᓗᒋᑦ ᕕᐅᕚᓐᒃᓯᒥ. 

 

>>ᐸᑦᑕᑐᖅᑐᑦ 

 

ᑕᐃᒪᓐᓇ ᐅᓪᓗᒥ ᐱᕕᖃᑦᑎᐊᖅᐳᒍᑦ ᐃᑲᔪᖅᓱᕐᓂᕋ 

ᓇᓗᓇᐃᕈᒪᒐᒃᑯ ᐅᓪᓗᒥ ᒪᒃᑯᒃᑐᓄᑦ 

ᐃᖅᑲᐅᒪᓪᓗᑎᒍᑦ ᓯᕗᓂᒃᓴᕗᓪᓗ. 

 

ᓇᓗᖅᑯᑎᓐᖏᑦᑐᖓ ᑕᐃᒃᑯᐊ 

ᐱᓐᖑᐊᕆᐊᖅᑐᖅᓯᒪᔪᑯᓗᐃᑦ ᑕᒪᕐᒥᑦᑎᐊᖅ 

ᐅᓗᑖᕆᐊᓖᑦ ᒎᓗᒥᑦ ᐊᒃᓱᕈᕐᓂᖏᓐᓄᑦ, 

ᑲᑐᔾᔨᖃᑎᒌᖕᓂᕐᒥᑦ ᐊᒻᒪᓗ ᓄᓇᕗᒻᒥ 

ᓴᖅᑭᔮᖅᑎᑦᑎᓂᕐᒥᑦ ᑭᒡᒐᖅᑐᐃᖕᒪᑕ ᓄᓇᕗᒻᒥ.  

 

ᐊᑏ ᑲᔪᓯᑦᑎᐊᕐᓗᓯ ᐱᓂᐊᖅᐳᓯ ᓄᓇᕗᒻᒥᐅᑦ 

ᐱᓐᖑᐊᖅᑎᑯᓗᖏᑦ ᐊᒻᒪᓗ ᖁᕕᐊᒋᓗᒍ 

ᐊᑐᕐᓂᐊᖅᐸᓯᐅᒃ. (ᑐᓵᔨᒃᑰᕈᓐᓃᖅᑐᖅ) ᖁᐊᓇᖅᑯᓯ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑲᔪᓯᓗᑕ. (ᑐᓵᔨᑎᒍᑦ) 3. 

ᒥᓂᔅᑕᐃᑦ ᐅᖃᐅᓯᖏᑦ. ᐊᑎᖁᑎᖃᓐᖏᓐᓇᒪ. 

(ᑐᓵᔨᒃᑰᕈᓐᓃᖅᑐᖅ) 4. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᓯᕗᓕᖅᑎ ᑕᑉᑑᓇ.  



ᕿᑎᖅᑰ, ᒫᑦᓯ 20, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 001 - 4(2): 

ᒥᓂᔅᑕᐃᑦ ᐸᕐᓇᐃᓂᕐᒧ ᑲᑎᒪᓂᖓᑦ 

ᖁᕐᓗᖅᑑᒥ (ᑕᑉᑑᓇ) 

 

ᓯᕗᓕᖅᑎ ᐲᑕ ᑕᑉᑑᓇ: ᖁᔭᓐᓇᒦᒃ, ᐅᖃᖅᑎᑦᑎᔨ. 

ᓯᕗᓪᓕᖅᐹᖅ ᐱᐊᒥᒃ ᐊᒃᑯᐊᑦ ᓯᕗᓕᖅᑎᐅᖃᑎᒃᑲ 

ᒪᓕᒐᓕᐅᖅᑎᓪᓗ ᖁᕐᓗᖅᑐᒧᑦ ᐊᐅᓪᓚᖅᓯᒪᓚᐅᕐᒪᑕ 

ᑖᕗᖓ ᓯᕗᓂᒃᓴᑉᑎᓐᓂᒃ ᓇᓗᓇᐃᔭᐃᑉᓗᑕ 

ᖁᔭᓕᑦᑎᐊᕈᒪᔭᒃᑲ ᑖᑉᑯᐊᑦ ᒪᓕᒐᓕᐅᖅᑎᑦ 

ᖃᑦᑖᒪᓂ, ᖁᕐᓗᖅᑐᒥᐅᓪᓗ ᑖᑉᑯᐊᓗ ᐃᑲᔪᖅᐸᒃᑐᑦ 

ᑖᒪᓃᑦᑎᓪᓗᑕ ᖁᔭᒋᑉᐱᐅᒍᒪᔭᒃᑲ. 

 

(ᑐᓵᔨᑎᒍᑦ) ᐅᖃᖅᑎ, ᖁᔭᓐᓇᒦᕈᒪᔪᖓ 

ᐃᓚᐅᖃᑕᐅᔪᐃᓐᓇᐅᓚᐅᖅᑐᓂᑦ ᑕᑯᒃᓴᐅᒐᑎᒃ 

ᐅᐸᓗᖓᐃᔭᐃᓂᕐᒧᑦ ᐱᓕᕆᐊᒃᓴᑦᑎᓐᓂᑦ, 

ᐱᖃᓯᐅᑎᓪᓗᒋᑦ ᖁᕐᓗᖅᑑᒥᐅᑦ ᑕᐃᑲᓂ 

ᒥᓂᔅᑕᐅᓪᓗᑕ ᐸᕐᓇᐃᓂᖃᖅᑎᓪᓗᑕ ᐊᒻᒪᓗ 

ᑰᒑᕈᒻᒥᐅᓪᓗ ᖁᔭᓐᓇᒦᖅᑐᒋᑦ 

ᐃᑲᔪᖅᑎᒋᓚᐅᖅᑕᕗᑦ, ᑕᐃᓐᓇ ᓄᓇᓕᖏᓐᓄᑦ 

ᑐᓴᕈᑎᓕᕆᔨ ᐊᑎᖓ ᐳᐃᒍᖅᑕᕋ, ᑭᓯᐊᓂ 

ᐱᓕᕆᔪᒻᒪᕆᐅᓚᐅᖅᑐᖅ ᐃᑲᔪᖅᑐᑎᒍᑦ 

ᑖᕙᓃᓐᓂᓕᒫᑦᑎᓐᓂ. ᑕᒪᕐᒥᖏᓛᒃ ᖁᔭᓐᓇᒦᖅᐸᒃᑲ 

ᐱᓗᐊᖅᑐᒥᒃ ᑕᐃᒃᑯᐊ ᑕᑯᒃᓴᐅᒐᑎᒃ 

ᐱᓕᕆᔪᒻᒪᕆᐅᓚᐅᖅᑐᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. 4. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᓇᑦᑎᓕᖕᒧᑦ, ᒥᔅ 

ᐅᒡᔪᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 002 - 4(2): 

ᐃᓕᓴᖅᓯᓂᖅ ᔭᐃᒥᓯ ᐃᑦᑐᓗᒻᒥᒃ (ᐅᒡᔪᒃ) 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᓯᔩ.  

ᐅᑉᓗᒥ ᓇᖏᖅᐳᖓ ᐅᖃᕼᐊᐅᑎᖃᕈᒪᓪᓗᖓ 

ᓇᑦᑎᓕᖕᒥᐅᑕᒥᒃ.  

 

ᔭᐃᒥᓯ ᐃᑦᑐᓗᒃ ᐅᑭᐅᓂᒃ ᐊᕙᑎᓂᑦ, ᒪᕐᕉᖕᓂᒃ, 

ᑕᓪᓕᒪᓂᓪᓗ ᑐᓂᕼᐃᒪᒻᒪᑦ ᐃᓅᕼᐃᕐᒥᓂᒃ 

ᐱᔨᑦᑎᖅᑐᓂ ᑕᐃᑲᓂ ᑕᓗᕐᔪᐊᓂ, ᐊᒥᕼᐅᓂᓪᓗ 

ᐃᑲᔫᑎᖃᖅᑐᓂ, ᑕᑯᒥᓇᖅᑐᓂᓗ, 

ᐃᔾᔪᐊᒐᒃᕼᐊᕼᐊᐅᓪᓗᓂᓗ, ᐃᓄᖕᓂᑦ ᐊᒥᕼᐅᓂᑦ 

ᐃᑲᔪᖅᕼᐃᒪᒻᒪᑦ ᕼᐊᓇᐅᒃᑲᒥᓄᑦ. ᑖᓐᓇ ᐃᑦᑐᓗᒃ 

ᐊᖏᕈᑎᓕᐅᓕᕐᒪᑕ ᑐᓐᖓᕕᒃᑯᑦ 

ᑕᐃᑲᓃᖃᑕᐅᑦᑎᐊᕆᓪᓗᓂ, ᐊᖏᕈᑎᐅᓕᕐᒪᑕ 

ᑲᓇᑕᓗ. ᑖᓐᓇ ᐃᒃᕼᐃᕙᐅᑕᐅᖃᓕᖅᑐᓂ 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᒃᑯᑦᓂᑦ. 

 

ᑕᓪᕙ ᑐᒡᓕᕆᔭᐅᔪᖅ ᓄᓇᕗᑦ ᑐᓐᖓᕕᒃᑯᓐᓂᑦ. 

ᕼᐊᓇᑦᑎᐊᖃᑦᑕᖅᑐᖅ ᐃᓄᐃᑦ ᐱᖅᑯᕼᐃᐊ 

ᕼᐊᐳᕼᐃᒪᔭᐅᑦᑎᐊᖁᑉᓗᒍ, ᐃᓄᐃᓪᓗ 

ᐱᔪᓐᓇᐅᑎᖏᑦ ᕼᐊᐳᕼᐃᒪᑦᑎᐊᕋᕼᐅᐊᖅᑐᓂᒋᑦ. 

ᑕᓪᕚᕉᑕᕆᔪᖅ ᑐᓐᖓᕕᒃᑯᓐᓃᓐᖔᖅᑐᓂ 

ᐆᒪᔪᓕᕆᓂᕐᒥᑦ ᑲᒪᕼᐅᖃᑕᐅᒻᒪᑦ ᕼᐊᓈᒃᕼᐊᒥᒍᑦ, 

ᑖᓐᓇ ᐃᒃᕼᐃᕙᐅᑕᕆᔭᐅᒻᒪᑦ ᐆᒪᔪᓕᕆᓂᕐᒧᑦ 

ᐊᕙᑎᓕᕆᓂᕐᓱᓪᓗ ᑲᑎᒪᔨᖏᓐᓄᑦ. 

 

ᑖᓐᓇ ᐊᖃᒍ ᐅᓐᓄᒃᑯᑦ APTN-ᑯᑦ 

ᑕᐅᑯᓐᓇᕐᓂᐊᕐᒪᑦ Inspire Award-ᑖᖃᑕᐅᓗᓂ. 

ᓇᑦᑎᓕᒻᒥᐅᑕᐅᔪᒍᑦ ᕼᐊᑐᒻᒪᒋᑦᑐᒍᑦ, 

ᕼᐊᕆᒪᒋᒐᒃᑯᑦ, ᕼᐊᑐᒻᒪᕆᑦᑕᒃᑯᑦ ᑐᓂᔭᐅᔪᒫᕐᒪᑦ. 

ᖁᓐᖏᐊᖃᑕᐅᔪᒪᖅᑯᒍᑦ ᐊᖃᒍ ᐅᓐᓄᒃᑯᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

  

ᐅᖃᖅᑎ: ᖁᔭᓐᓇᒦᒃ. 4. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅᑕ 

ᒪᐃᒃ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 003 - 4(2): 

ᖁᔭᓕᓂᖅ ᐸᓐᓂᖅᑑᒥ ᐃᖃᓗᓕᕆᔨᒃᑯᓐᓂᑦ 

(ᒪᐃᒃ) 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒃᑲ ᓯᕗᓪᓕᖅᐹᒥ 

ᑕᕝᕙᓃᖃᑕᐅᑎᓪᓗᖓ ᐊᓕᐊᓇᐃᒍᓱᔅᓯᒪᒐᒪ 

ᐅᓪᓗᒥᒧᑦ ᑎᑭᑦᑐᒍ.  

 

ᑕᐃᒃᑯᐊᑦᑕᐅᖅ ᐃᓚᒃᑲ ᐸᓐᓂᖅᑑᒦᑦᑐᑦ, ᐃᓚᓕᒫᒃᑲ, 

ᐱᓗᐊᖅᑐᒥ ᓄᓕᐊᕋᓗ, ᕿᑐᕐᖓᒃᑲᓗ, ᐃᕐᖑᑕᒃᑲᓗ 

ᖁᔭᓐᓇᒦᖅᑲᒃᑲ ᐊᒻᒪᓗ ᐸᓐᓂᖅᑑᒻᒥᐅᑕᐃᑦ 

ᐃᓄᖏᑦ. ᐊᒻᒪᓗ ᐸᓐᓂᖅᑑᒥ ᑕᐃᒃᑯᐊ ᑲᑎᒪᔨᐅᔪᑦ 

ᖃᓄᐃᑦᑐᑐᐃᓐᓇᕐᓄᑦ ᓯᕗᓕᖅᑎᒋᔭᖏᓪᓗ 

ᖁᔭᓐᓇᒦᑦᑎᐊᕆᕙᒃᑲ ᓯᕗᓂᔅᓴᖃᑦᑎᐊᖁᒋᓪᓗᒋᓪᓗ. 

 

ᐊᒻᒪᑦᑕᐅᖅ ᓱᓕ ᑐᓴᖅᑎᑦᑎᒋᐊᒃᑲᓐᓂᕈᒪᔪᖓ 

ᐃᖃᓗᓕᕆᓂᕐᒥᑦ ᑐᓴᖅᑎᑦᑎᔪᑑᔮᖃᑦᑕᕋᒪ ᑕᕝᕙᓂ 

ᐊᐅᓚᔪᒥᑦ. ᐅᓪᓗᒥᐅᓕᖅᑐᖅ ᐸᓐᓂᖅᑑᒥ 

ᐃᖃᓗᒐᓱᑦᑏᑦ, ᖃᓕᕋᓕᒐᓱᑦᑏᑦ 335-ᑕᐅᓴᓐ 

ᐸᐅᓐᓂᒃ ᑕᐃᒪᓐᖓᑦ ᐅᑭᐅᖅ ᐱᒋᐊᓚᐅᕐᖓᑕ 

ᓂᐅᕐᕈᑎᖃᖅᓯᒪᓕᖅᑐᐃᑦ ᑕᐃᒪᓐᓇᒥᑦ 

ᐅᖁᒪᐃᓐᓂᖃᖅᑐᒥᒃ.  

 

>>ᐸᑦᑕᑐᖅᑐᑦ 

 

ᐊᒻᒪᓗ ᑖᓐᓇ ᐊᑭᖃᖅᑐᖅ ᐃᖃᓗᒐᓱᑦᑏᑦ 

ᑮᓇᐅᖅᑖᕆᓯᒪᓕᖅᑕᖏᑦ ᐅᓪᓗᒥᒧᑦ ᑖᔅᓱᒧᖓ 

ᐅᖁᒪᐃᓐᓂᕐᒧᑦ ᓇᓗᓇᐃᕋᑖᖅᑕᓐᓄᑦ $400,000-

ᓂᒃ. ᑖᒃᑯᐊ ᐃᖃᓗᒐᓱᑦᑏᑦ ᑕᐃᒪᓐᓇᓂᑦ 

ᐱᓯᒪᓕᖅᑐᑦ ᑲᑎᑦᑐᒋᑦ. ᐊᒻᒪᑦᑕᐅᖅ 

ᐃᖅᑲᓇᐃᔭᕐᓂᒃᑯᑦ ᓄᓇᓕᓐᓂ ᖃᓄᑐᐃᓐᓇᖅ 

$100,000-ᓂᒃ ᑮᓇᐅᔭᖅᑖᖅᑐᖃᕐᒥᔪᖅ. ᑕᒪᓐᓇ 

ᐅᐱᒋᓪᓗᒍ ᑕᐃᒫᒃ ᓇᖏᖅᓯᔾᔪᑎᒋᔭᕋ ᒫᓐᓇ, 

ᐅᖃᖅᑎᑦᑎᔩ ᖁᔭᓐᓇᒦᖑᔪᓯ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᐃᒃ. 4. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᑐᓄᓂᕐᒧᑦ, ᒥᔅᑕ ᐃᓄᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 004 - 4(2): 

ᓄᓘᔭᓂ ᐱᓕᕆᓂᐅᔪᖅ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᒥᑦᑎᒪᑕᓕᖕᒥᐅᑦ, 

ᐅᓐᓄᓴᒃᑯᑦ. 

 

ᐅᖃᖅᑏ, ᐅᓪᓗᒥ ᓇᖏᖅᓯᔪᖓ 

ᑐᓴᖅᑎᑦᑎᒃᑲᓐᓂᕈᒪᓪᓗᖓ ᑖᔅᓱᒪ ᓄᓘᔮᓂ 

ᐱᓕᕆᕝᕕᐅᔪᒪᔫᑉ ᑲᔪᓯᕙᓪᓕᐊᓂᖓᓂᒃ. 

 

ᐅᖃᖅᑏ, ᑕᐃᒪ ᐱᕙᓪᓕᐊᔪᑎᒍᑦ ᑐᓴᓚᐅᕋᑦᑕ ᑕᒫᓂ 

ᐱᓇᓱᐊᕈᓯᕐᒥ ᑖᒃᑯᐊᒎᖅ ᓄᓇᕗᒻᒥ ᐊᕙᑎᓕᕆᓂᕐᒧᑦ 

ᑲᑎᒪᔩᑦ ᐊᑐᓕᖅᑕᐅᖁᒐᔭᓐᖑᐊᖅᑕᒥᓂᒃ ᑐᓂᓯᓚᐅᕐᒪᑕ 

ᑖᔅᓱᒧᖓ ᒥᓂᔅᑕᐅᔪᒧᑦ ᓄᓇᖃᖅᑳᖅᓯᒪᔪᓄᑦ, 

ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᓂᕐᒧᓪᓗ, 

ᐃᓄᓕᕆᔨᑐᖃᒃᑰᖅᐸᓚᐅᖅᑰᖅᑕᕗᑦ. ᑖᓐᓇ 

ᐃᓱᒪᒋᔭᐅᓯᒪᓂᖓ, ᐱᓕᕆᐊᖑᓚᐅᕐᓂᖓᓗ ᓄᑖᖅ 

ᑕᑯᓇᒃᑕᐅᔭᕆᐊᖃᓕᓚᐅᖅᑐᖅ 

ᐱᒋᐊᖅᐸᓪᓕᐊᓕᖅᑎᓪᓗᒋᑦ ᓄᓘᔮᓂ 

ᐊᑐᓕᖅᑕᐅᔪᒪᔪᖅ. ᑕᒪᒃᑯᐊ ᐊᑐᓕᖅᑕᐅᖁᔭᐅᔪᑦ 

ᓴᖅᑭᑕᐅᓚᐅᕐᒪᑕ ᒥᑦᑎᑕᒪᓕᖕᒥ. 

ᑐᓵᑎᑦᑎᔪᖃᖃᑦᑕᓚᐅᖅᑎᓪᓗᒍ ᐊᒻᒪᑦᑕᐅᖅ ᐅᖃᖅᑏ 

ᓂᕆᐅᒃᑐᖓ ᑖᓐᓇ ᒥᓂᔅᐅᔪᖅ ᖃᖓᑦᑎᐊᒃᑯᑦ 

ᐊᑯᓂᐅᓗᐊᓐᖏᑦᑐᒃᑯᑦ ᑭᐅᓴᕋᐃᓐᓂᐊᕋᓱᒋᓪᓗᒍ 

ᐊᒻᒪᓗ ᓂᕆᐅᒋᔭᐅᔪᒥᑦ ᑭᐅᓂᐊᕋᓱᒋᓪᓗᒍ.  

 

(ᑐᓵᔨᑎᒍᑦ) ᐅᖃᖅᑏ, ᑕᐃᒪ ᖃᐅᔨᒪᒐᕕᑦ ᑖᓐᓇ 

ᓄᓘᔮᓕᕆᓂᖅ ᐱᒻᒪᕆᓪᓗᐊᑲᓪᓛᓘᓂᐊᕐᖓᑦ 

ᒥᑦᑎᑕᒪᓕᒻᒥᐅᓄᑦ ᐊᒻᒪᑦᑕᐅᖅ ᖃᓂᒋᔭᖏᓐᓂᑦ 

ᓄᓇᓕᓐᓄᑦ ᑕᑉᐹᓂ ᕿᑭᖅᑖᓘᑉ ᐅᐊᓐᓇᖅᐸᓯᖓᓂ 

ᐊᒻᒪᓗ ᖁᑦᑎᑦᑐᒥᑦ. ᒪᓕᒐᓕᐅᖅᑎᐅᓪᓗᖓ ᑐᓄᓂᕐᒧᑦ 

ᑲᔪᓰᓐᓇᓂᐊᖅᑐᖓ ᐊᔭᐅᕆᓪᓚᕆᓪᓗᖓ 

ᐃᑲᔪᖅᑎᐅᓪᓗᖓ,  ᐱᒋᐊᖅᑎᑕᐅᖃᑦᑕᖁᔨᓗᖓ, 

ᓱᒋᐊᖅᑎᑦᑎᖃᑦᑕᖁᔨᓗᖓᓗ ᐃᑲᔪᖅᓱᐃᔪᓂᑦ ᐅᕙᖓ 

ᓂᕈᐊᖅᑎᒋᓯᒪᔭᖏᓐᓂᑦ ᓄᓇᖁᑎᓐᓂᓪᓗ ᑖᓐᓇ 

ᐱᓪᓗᒍ. 

 

ᐅᖃᖅᑏ, ᐊᕐᕌᒍᒃᑲᓐᓂᖅ ᓄᓇᕗᑦ ᒐᕙᒪᒃᑯᖏᓐᓂᑦ 

ᑎᒃᑯᐊᖅᓯᖁᔨᓪᓗᖓ ᒥᑦᑎᑕᒪᓕᒻᒥᑦ, ᒥᑦᑎᒪᑕᓕᐅᑉ 

ᒥᕝᕕᖓᓂ ᑕᑉᐹᓂ ᒥᕝᕕᓪᓗᐊᑕᕈᖁᔭᐅᖁᓪᓗᒍ 

ᑲᔪᓰᓐᓇᓪᓚᕆᓐᓂᐊᖅᑐᖓ ᐊᔭᐅᕇᓐᓇᕐᓗᖓ 

ᐱᕙᓪᓕᐊᑎᑕᐅᖁᓪᓗᒋᑦ ᑲᑐᔾᔨᖃᑎᒌᓐᓂᒃᑯᑦ 

ᐊᖏᖃᑎᒌᒍᑎᑎᒍᑦ ᐱᓕᕆᔪᓂᑦ ᐊᒻᒪᑦᑕᐅᖅ 

ᓈᒻᒪᑦᑐᓂᑦ ᑐᓚᑦᑕᕐᕕᓐᓂᑦ ᓴᓇᓗᑕ ᓄᓇᑦᑎᓐᓄᑦ.  

 

(ᑐᓵᔨᒃᑰᓐᖏᑦᑐᖅ) ᐅᖃᖅᑏ, ᖃᐅᔨᒪᔪᖓ 

ᐅᓄᖅᑐᒻᒪᕇᑦ ᐱᓕᕆᐊᕆᔭᐅᓯᒪᓕᕐᒪᑦ ᐊᒻᒪᓗ 

ᑖᒃᑯᐊ ᐃᓕᓴᕆᔪᒪᓪᓗᒋᑦᕿᑭᖅᑕᓂ ᐃᓄᐃᑦ  

ᑲᑐᔾᔨᖃᑎᒌᖏᑦ ᐊᒻᒪᓗ ᓄᓘᔮᓕᕆᔨᒃᑯᑦ 

ᐊᖏᖃᑎᒌᔅᓯᒪᓕᕐᒪᑕ ᐃᓄᐃᑦ 

ᐊᑦᑐᖅᑕᐅᔾᔪᑎᖏᓐᓄᑦ ᐊᖏᖃᑎᒌᒍᒻᒥᑦ ᑕᒪᓐᓇᓗ 

ᐱᒃᑯᒋᕙᕗᑦ. 

 

ᐅᖃᖅᑏ, ᑲᑎᒪᔨᐅᓪᓗᑕ ᐃᑲᔪᖅᑕᐅᓚᐅᖅᑕ 

ᒥᑦᑎᒪᑕᓕᒻᒥᐅᑎᒍᑦ ᑕᒪᓐᓇ ᐱᕙᓪᓕᐊᑎᒍᑦ 

ᑲᔪᓯᑦᑎᐊᕈᓐᓇᖁᓪᓗᑎᒍ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. 4. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᒪᓕᒐᓕᐅᖅᑎ ᓂᐊᖁᓐᖒᑦ, ᐃᖃᓗᐃᑦ. 

ᒥᔅ ᐊᖕᓇᑲᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 005 - 4(2): 

ᓯᕗᒧᑦ ᓂᕆᐅᓐᓂᖃᕐᓂᖅ (ᐊᖕᓇᑲᖅ) 

 

ᐊᖕᓇᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ 

ᑐᓐᖓᓱᑦᑐᐃᓐᓇᐅᓂᐊᖅᑯᑦ ᑕᑯᓐᓇᖅᑐᓕᒫᑦ. 

ᑭᒡᒐᑐᖅᑕᒃᑲ ᐱᓗᐊᖅᑐᒥ ᐅᐃᒐ. 

 

(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ ᐅᓪᓗᒥ 

ᒪᑭᑉᐳᖓ ᐅᖃᐅᓯᖃᕈᒪᓪᓗᖓ  ᖃᓄᑎᒋ 

ᖁᔭᓕᓯᒪᒻᒪᖔᕐᒪ ᐱᓕᕆᖃᑎᖃᕆᐊᔅᓴᖅ 

ᒪᓕᒐᓕᐅᖅᑎᐅᖃᑎᓐᓂ ᒫᓐᓇ ᖃᑦᑏᓐᓇᑯᓘᒐᓗᐊᓂ 

ᐱᓇᓱᐊᕈᓯᕐᓂ ᐱᓕᕆᓯᒪᑎᓪᓗᑕ. 

 

ᐅᖃᖅᑏ, ᐃᓕᓴᖅᓯᔪᖓ ᑕᕝᕙᓂ 

ᐊᖏᖃᑎᒌᖏᓐᓇᔮᖏᒃᑲᓗᐊᖅᑐᒍᑦ ᓵᓐᖓᑦᑎᓪᓗᑕ 

ᐊᔅᓱᕈᓐᓇᖅᑐᓂ ᐊᑦᑐᐃᖃᑦᑕᖅᑐᓂ ᓄᓇᕗᒻᒥ. 

ᐊᒥᓱᐊᓗᓐᓂᑦ ᐱᓕᕆᐊᖃᕆᐊᖃᕐᓂᐊᕋᑦᑕ 

ᑲᑐᔾᔨᓗᑕ ᐊᐅᓚᑦᑎᑦᑎᐊᕋᓱᓪᓗᑕ  

ᓯᕗᓕᖅᑎᑦᑎᐊᕙᐅᒐᓱᓪᓗᑕ. ᐅᖃᖅᑏ, 

ᑭᒡᒐᑐᖅᑎᐅᔪᒍᑦ ᓄᓇᕗᒻᒥᐅᓄ ᑭᒡᒐᑐᖅᑎᐅᒐᑦᑕ 

ᑲᑐᔾᔨᓪᓗᑕᓗ ᐃᖅᑲᓴᐃᔮᕆᒐᑦᑎᒍ ᓄᓇᕗᑦ 

ᐱᐅᓂᖅᓴᕈᑦᑎᒐᓱᓐᓂᐊᕐᓗᒍ ᐃᓚᑦᑎᓐᓄᑦ ᐊᒻᒪ 

ᓄᓇᕗᒻᒥᐅᓕᒫᑦᑎᐊᓄᑦ ᐃᓅᕕᒋᒋᐊᖓᐃᓛᒃ. 

 

ᐅᖃᖅᑏ, ᒪᓕᒐᓕᐅᖅᑎᐅᓪᓗᖓ 

ᓂᕿᐅᑦᑎᐊᓪᒪᕆᑦᑐᖓ ᓂᕈᐊᖅᑎᒋᓯᒪᔭᕐᓂᑦ 

ᑭᒡᒐᑐᕐᓂᐊᕆᐊᔅᓴᖅ ᓄᓇᕗᒻᒥᐅᓕᒫᓂᓪᓗ 

ᐊᒻᒪᑦᑕᐅᖅ ᒪᓕᒐᓕᐅᖅᑎᐅᖃᑎᒃᑲ 

ᐱᓕᕆᖃᑎᒋᓗᒋᑦ ᑐᕌᒐᖅᐳᑦ 

ᑎᑭᐅᑎᖃᑦᑕᕐᓂᐊᕋᑦᑎᒍ ᑲᑐᔾᔨᓗᑕ  

ᐊᑲᐅᖏᓕᐅᕈᑎᓂᑦ ᐋᖅᑭᑦᑎᕆᓗᑕ ᖃᐅᑕᒫᑦ 

ᓵᓐᖓᔭᐅᒋᐊᖃᖅᐸᑦᑐᓂ ᓂᕈᐊᖅᑎᒋᓯᒪᔭᑦᑎᓐᓄ. 

 

ᐅᖃᖅᑏ, ᐊᖏᕐᕋᕋᓱᓕᖅᑲᑕ ᑖᒃᑯᐊ 

ᐊᖓᑦᑕᓇᓐᖏᑐᑦᑎᐊᑯᓗᒃᑯᑦ ᐊᖏᕋᕋᓱᓛᖅᑯᑦ ᐊᒻᒪ 

ᑕᑯᒃᑲᓐᓂᓛᕆᕗᒍᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. 4. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᐊᕐᕕᐊᑦ ᓂᒋᐊᓄ. ᒥᔅᑕ ᓴᕕᑲᑖᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 006 - 4(2): 

ᑲᔪᓯᑦᑎᐊᖅᑐᑦ ᕿᓂᖅᑏᑦ ᐸᖅᓴᐃᔩᓪᓗ 

(ᓴᕕᑲᑖᖅ) 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒥ ᒪᑭᑉᐳᖓ ᑐᓴᕈᒥᓇᖅᑐᒥᑦ 

ᐅᖃᐅᓯᔅᓴᖃᖅᑐᖓ ᒪᓕᒐᓕᐅᕐᕕᒻᒧᑦ. 

 

ᑖᓐᓇ ᐅᑭᐅᑕᖅᑐᒥ ᑐᔪᕐᒥᕕᒃ, Arctic Haven 

ᑐᔪᕐᒥᕕᒃ. ᑖᓐᓇ ᓯᓚᕐᔪᐊᓕᒫᒥ ᖃᐅᔨᒪᔭᐅᒻᒪᑦ 

ᐃᐊᓇᑕᐃ ᑕᓯᖓᓃᑦᑐᖅ. 250 ᒪᐃᔪᔅᒥ 

ᐱᖓᓐᓇᖓᓂ ᐊᕐᕕᐊᑦ. 

 

ᓈᑦᑎᐅᖑᔭᕐᑯᐅᑎᓪᓗᒍ ᒪᕐᕉᒃ ᑕᕝᕙᓐᖓᑦ 

ᐊᐅᓪᓚᔪᒻᒪᑎ ᓯᑭᑑᖅᑐᑎ ᑭᓯᐊᓂᓕ 

ᐱᖅᓯᓕᐅᔾᔭᐅᓐᓂᔪᒻᒪᑎ ᐊᒻᒪ ᑖᒃᑯᐊᓗ 

ᐊᓯᐅᔪᒥᓂᐅᓪᓗᑎ ᓄᓇᒥ 

ᐊᓐᓇᐅᔭᔾᔪᑎᔅᓴᖃᑦᑎᐊᖏᓪᓚᕆᑦᑐᑎ ᐊᒻᒪ 

ᐅᖄᓚᐅᑎᖃᕋᑎ ᑐᓴᖅᑎᑎᔾᔪᑎᒃᓴᖃᕋᑎ. 

ᐊᓯᐊᖓᑦᑕᐅᖅ ᑕᕝᕙ 

ᐱᒡᒐᓇᕈᑎᒋᒃᑲᓂᑦᑎᐊᒻᒪᕆᓐᓂᕐᒥᔭᖓ ᑖᒃᑯᐊ 

ᐅᖃᐅᔾᔨᓯᒪᓐᓂᖏᑦᑎᐊᕐᖓᑎ 

ᓇᒧᓐᖓᓂᐊᕐᒪᖔᕐᒥᓂ. 

 

ᐅᖃᖅᑏ, ᒎᑎ ᑕᐃᒪᐃᑎᑦᑎᕈᓘᔭᕐᖓᑦ ᐊᒻᒪᓗ 

ᐊᕐᕕᐊᒻᒥ ᑖᓐᓇ ᐃᓕᓐᓂᐊᖅᑐᖅ ᐆᒪᔪᓕᕆᔨᐅᓂᕐᒥᑦ 

ᔫ ᓴᕕᑲᑖᖅ ᓄᑲᖅᑎᖅ 

 

>>ᐃᓪᓚᖅᑐᑦ 



ᕿᑎᖅᑰ, ᒫᑦᓯ 20, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

... ᐊᒻᒪᓗ ᑖᓐᓇ ᐊᐅᓪᓚᖅᓯᒪᖃᑎᖓ ᔫ 

ᖃᓪᓗᑦᑎᐊᖅ ᑕᒫᓂ 

ᖃᐅᔨᓴᓪᓗᐊᑎᐊᓪᓚᕆᓐᓂᒥᒻᒪᑎ 

ᓇᒡᒐᔾᔭᐅᓕᖅᑭᐅᑎᓪᓗᒍ ᑕᕝᕙᓂ ᐱᓇᓱᐊᕈᓯᑦᑎᓐᓂ. 

 

ᑕᐅᓄᖓ ᓄᓇᓕᕋᓛᖓᓅᕐᖓᑕ ᕿᒥᑐᐊᑦᑎᐊᕐᒥ 

ᐊᑕᐅᓯᕐᒥ ᑕᑯᔪᒥᓃᑦ ᐊᒻᒪ ᑖᓐᓇ ᐃᓄᖃᕋᓂ 

ᐃᒃᑮᓇᖅᑐᓂᓗ. ᐅᖄᓚᖃᑦᑕᓚᐅᖅᑐᑎᑦ 

ᖃᐅᔨᓚᐅᖅᑑᒃ ᒪᕐᕉᓐᓂᒃ ᐃᓄᑕᖃᕆᐊᖃᕋᓗᐊᕐᖓᑦ 

ᑕᕝᕙᓂ, ᑕᐃᒪᓕ ᕿᓂᕆᐊᑦᑕᐅᑎᒋᓯᓚᐅᖅᓯᒪᔫᒃ. 

 

ᐅᖃᖅᑏ, ᖁᕕᐊᓱᓪᓚᕆᑉᐳᖓ ᐅᖃᕈᓐᓇᕆᐊᔅᓴᖅ 

ᑕᐃᒃᑯᐊ ᐊᓯᐅᖅᑲᓚᐅᖅᑑᑦ ᓇᓂᔭᐅᓚᐅᕐᖓᑎ 

ᖃᓄᐃᓐᖏᑎᐊᖅᑐᑎᒃ ᓇᒡᒐᔾᔭᐅᓕᖅᑭᒻᒥ ᐅᓐᓄᒃᑯᑦ. 

ᕿᐅᒐᓗᐊᖅᑐᑎ ᐊᒻᒪ ᑳᒃᑲᓗᐊᖅᑐᑎ 

ᖃᓄᐃᖏᑎᐊᓂᐊᕐᓂᕋᖅᑖᒃ. 

 

ᐅᖃᖅᑏ, ᒫᓐᓇ ᑕᕝᕙ ᑖᔅᓱᒥᖓ 

ᐃᖅᑲᐃᑎᑦᑎᒋᐊᕈᑎᖃᕈᒪᕗᖓ ᐱᒻᒪᕆᐊᓘᒻᒪᑦ 

ᐸᕐᓇᑎᐊᖅᓯᒪᖃᑦᑕᕆᐊᖃᕐᓂᓯ ᐊᓯᕙᕐᓂᐊᕈᔅᓯ. 

ᑕᕝᕙᓂ ᐃᓱᓕᓐᓂᖃᑦᑎᐊᓚᐅᖅᑑᒐᓗᐊᑦ ᑭᓯᐊᓂ 

ᐊᒥᓱᐊᓗᐃᑦ ᐅᒡᒍᓇᖅᕕᖃᑦᑕᖅᓯᒪᒻᒪᑕ 

ᑕᐃᒪᐃᒋᐊᖃᕐᓂᖏᒃᑲᓗᐊᖅᑐᑎ. 

 

ᐅᖃᖅᑏ, ᒫᓐᓇ ᑕᕝᕙ ᖁᔭᓕᒍᒪᕙᒃᑲ 

ᐊᔅᓱᕈᖃᑦᑕᑐᑦ ᒐᕙᒪᒃᑯᑦ ᐆᒪᔪᕐᓂᐊᖅᑎᖁᑎᖏᑦ 

ᐊᒻᒪᑦᑕᐅᖅ ᐸᖅᓴᐃᔩᑦ ᑮᓇᐅᔾᔭᔅᓴᒐᑎᒃ 

ᐱᓕᕆᕙᑦᑐᓄᑦ ᓄᓇᕗᒻᒥ ᐱᐅᓕᑦᑎᒐᓱᑦᑐᑎ 

ᐊᓯᒥᓂᒃ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. 4. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᒪᓕᒐᓕᐅᖅᑎ ᑕᓯᓗᒃ ᐃᖃᓗᖕᓂ. ᒥᔅᑕ 

ᕼᐃᒃᔅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 007 - 4(2): 

ᖁᔭᓕᓂᖅ ᓂᕈᐊᖅᑎᓂᒃ 

ᒪᓕᒐᓕᐅᖅᑎᐅᖃᑎᓂᓪᓗ (ᕼᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒥᕌᓗᒃ ᐅᖃᖅᑏ. 

ᐅᖃᖅᑏ ᒫᓐᓇ ᐃᓱᓕᑉᐸᓪᓕᐊᓕᕐᑎᓪᓗᒍ ᑖᓐᓇ 

ᓯᕗᓪᓕᐹᖓᓕ ᐃᒃᓯᕚᕐᓂᕗᑦ ᑎᓴᒪᖓᓂ 

ᒪᓕᒐᓕᐅᕐᕕᒻᒥ ᑕᓯᓗᒻᒥᐅᓕᒫᑦᓯᐊᑦ ᖁᔭᓕᒍᒪᔭᒃᑲ 

ᑕᐃᒃᑯᐊ ᖁᔭᓕᖃᑦᑕᖓᑕ ᐅᖃᖅᑐᑎᒃ ᐅᕙᓐᓄᑦ 

ᐃᓱᒫᓘᑎᒥᓪᓗ ᐅᖃᐅᓯᖃᖅᐸᒃᑐᑎᒃ.  

 

ᐅᖃᖅᑏ, ᐃᑲᕐᕋᒐᓛᓗᓐᓂᑦ ᑕᕝᕙᓂ 

ᑕᑯᓐᓈᖅᓯᒪᓕᕋᒪ ᑲᑎᒪᔪᓂᒃ ᓇᓗᖏᑦᑎᐊᕐᓗᖓ 

ᐅᖃᕈᓐᓇᓕᖅᑐᖓ ᐊᓪᓛᑦᑕᐅᖅ ᑕᕝᕙᓂ 

ᐅᖃᖃᐅᑕᐅᒍᓐᓇᖅᑐᕈᓘᔮᓘᒐᒪ. 

 

ᒪᓕᒐᓕᐅᖅᑎᓕᒫᑦᑎᐊᖅ ᖁᔭᓕᔪᒪᔭᒃᑲ 

ᐊᑭᐊᓃᑦᑑᒐᓗᐊᓪᓗ ᒫᓃᑦᑐᓪᓗ ᐊᒻᒪᓗ ᐃᕝᕕᑦᓗ 

ᐅᖃᖅᑏ ᐃᖏᕐᕋᑦᑎᐊᖅᑎᑦᑎᒪᒐᕕᑦ ᒪᓕᒐᓕᐅᕐᕕᖕᒥ 

ᐊᒻᒪᓗ ᓂᕆᐅᑦᓯᐊᖅᑯᖓ ᐊᕐᕌᒍᓄᑦ 

ᑎᓴᒪᐸᓘᓂᐊᖅᑐᓄᖅᑲᐃ ᐱᓕᕆᖃᑎᖃᓐᓂᐊᕋᒪ 

ᐃᓕᑦᓯᓐᓂᓕᒫᑦ ᑭᒡᒐᑐᕐᓗᖓ ᓂᕈᐊᖅᑎᒋᓯᒪᔭᓐᓂᒃ. 

ᑕᕝᕙᓂᓗ ᐃᑉᐱᒋᑦᓯᐊᖃᑕᐅᓂᕆᓯᒪᔭᕗᑦ 

ᑕᑯᓐᓈᖅᑐᒍ ᐃᖏᕐᕋᑦᑎᐊᓐᓂᐊᖅᑐᐊᓘᔮᖅᑐᒍᑦ. 

ᖁᔭᓐᓇᒥᒃ ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. 4. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᒪᓕᒐᓕᐊᖅᑎ ᐅᖅᓱᖅᑑᕐᒥᑦ ᒥᔅᑕ 

ᐊᖁᐊᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 008 - 4(2): 

ᖁᔭᓕᓂᖅ ᒪᓕᒐᓕᐅᖅᑎᐅᖃᑎᒋᔭᓂᑦ 

(ᐊᖁᐊᖅ) 

ᐊᖁᐊᖅ (ᑐᓵᔨᑎᒍᑦ): ᐃᓵᓚᐅᖏᑦᑐᖓᓕ. 

ᖁᔭᓐᓇᒦᒃ ᐅᖃᖅᑏ. ᖁᔭᓕᒍᒪᒻᒥᔪᖓᑦᑕᐅᖅ 

ᒪᓕᒐᓕᐅᖅᑎᐅᖃᑎᓕᒫᑦᑎᐊᓐᓄᑦ  



ᕿᑎᖅᑰ, ᒫᑦᓯ 20, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔪᖅᑕᐅᖃᑦᑕᓚᐅᕋᒪ ᓯᕗᓪᓕᖅᐹᒥ 

ᒪᓕᒐᓕᐅᕐᕕᒻᒦᑎᓪᓗᖓ. ᐃᓕᑦᑎᓯᓯᒪᕕᔾᔪᐊᕌᓘᔪᖓ. 

 

ᓂᕆᐅᑦᑎᐊᓪᓚᕆᒻᒥᔪᖓ ᑭᒡᒐᑐᖅᓯᐊᓐᓂᐊᕆᐊᑦᓴᖅ 

ᐅᖅᓱᖅᑑᕐᒥᐅᓂᒃ ᐱᒍᓐᓇᕐᓂᓕᒫᒃᑲ ᐊᑐᕐᓗᒋᑦ. 

ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᓈᓴᐅᑎᓕᒃ 4 ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᒥᔅᑕ ᒪᒥᐊᓇᖅ. ᖃᒪᓂ’ᑐᐊᕐᒧᑦ 

ᒪᓕᒐᓕᐅᖅᑎᐅᔪᖅ ᒥᔅᑕ ᒥᑭᓐᖑᐊᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 009 - 4(2): 

ᒪᑐᐃᖅᑕᐅᓂᖓ ᑮᓇᐅᔭᒃᑯᕕᒃ ᖃᒪᓂᑦᑐᐊᒥ 

(ᒥᑭᓐᖑᐊᖅ) 

ᒥᑭᓐᖑᐊᖅ: ᒪ’ᓇᓗᐊᕕᒃ ᐅᖃᖅᑏ. ᐅᓪᓗᒃᑰᕐᓱᒋᑦᓗ 

ᖃᒪᓂ’ᑐᐊᕐᒥᐅᑕᐃᑦ. ᐅᑉᓗᒥ ᓇᖏᖅᓯᕗᖓ 

ᑐᓴᖅᑎᑦᓱᒪᓪᓗᓯ ᖁᕕᐊᓇᖅᑐᒥᒃ 

ᒪᓕᒐᓕᐅᕐᑎᐅᖃᑎᒃᑲ. 

 

ᑕᐃᒪ ᒫᓐᓇ ᐅᖃᓗᒃᑎᓪᓗᖓ ᐅᒃᑯᐃᖅᓯᕙᓪᓕᐊᖕᒪᑕ 

ᖃᒪᓂ’ᑐᐊᕐᒥ ᖁᕕᐊᓱᓪᓚᕆᒃᐳᖓ First Nation 

Bank of Canada-ᒥᒃ. ᑕᒪᓐᓇ 

ᐅᒃᑯᐃᖅᑕᐅᓕᖅᑎᓪᓗᒍ ᖃᒪᓂ’ᑐᐊᕐᒥ 

ᖁᕕᐊᓱᓪᓚᕆᒃᐳᖓ. ᒫᓐᓇ ᐅᒃᑯᐃᖅᓯᑎᓪᓗᒋᑦ 

ᓴᓇ’ᕕᒃ ᑯᐊᐸᒥ. ᑖᓐᓇ ᐅᓪᓗᖅ ᓇᓪᓕᕐᓂᐊᖃᑦᑖᕐᒪᑦ 

ᐱᓕᕆᐊᖑᖃᑦᑖᕐᒫ’ᕼᐅᓂ. 

 

ᐅᖃᖅᑏ ᖃᐅᔨᒪᓗᒃᑖᕋᑉᓯ ᖃᒪᓂ’ᑐᐊᖅ ᐊᕐᕌᒍᓂᒃ 

ᖄᖏᖅᑐᓂᒃ. ᒫᓐᓇᒧᑦ ᑎᑭᓪᓗᒍ 

ᖃᓪᓕᕙᓪᓕᐊᖏᓐᓇᕐᕼᐅᓂ 

ᐱᕚᓕᕐᔪᐊᖅᓯᒪᔪᕐᔫᓕᕐᒪᑦ ᓄᓇᓕᖕᒥᐅᑕᐅᔪᐃᓪᓗ 

ᓇᒻᒥᓂᖃᖅᑐᐃᓪᓗ ᒥᑭᔪᓄᑦ ᐱᓕᕆᕝᕕᓖᒃ 

ᐊᑦᕼᐅᕈᓐᓇᖅᑐᒃᑰᖅᑕᖅᓯᒪᖕᒪᑕ ᑮᓇᐅᔭᖃᕐᕕᖕᒥᑦ. 

ᑕᒪᑦᓱᒥᖓ ᐱᓕᕆᐊᑦᓯᐊᕈᓐᓇᕐᓗᑎᒃ 

ᑮᓇᐅᔭᒥᓐᓂᓪᓗ ᑲᒪᑦᓯᐊᕈᓐᓇᕐᓗᑎᒃ.  

 

ᐅᖃᖅᑏ ᐅᒃᑯᐊᖅᓯᓕᖅᑎᓪᓗᒋᑦ ᑖᑦᓱᒥᖓ 

ᑮᓇᐅᔭᒃᑯᕕᖕᒥᑦ ᖃᒪᓂ’ᑐᐊᕐᒥ ᖁᕕᐊᓱᖃᑎᒋᕙᒃᑲ 

ᑭᒡᒐᖅᑐᑲᒃᑲ ᖃᒪᓂ’ᑐᐊᕐᒥ 

ᐃᕼᐅᒪᒃᓴᖅᓯᐅᕈᑎᒃᓴᒥᓪᓗ ᐱᕚᓪᓕᕈᑎᒃᓴᒥᓪᓗ  

ᑮᓇᐅᔭᕐᒥᖕᓂᑦ ᑲᒪᓂᕐᒥᑦ ᐱᕚᓕᕐᓂᐊᓕᕐᒪᑕ 

ᓇᓗᓇᖏᒻᒪᑦ. (ᑐᓵᔨᑎᒍᑦ) ᐊᒻᒪᑦᑕᐅᖅ 

ᑕᐃᒪᐃᖁᔨᓪᓚᕆᒃᑲᓗᐊᕐᒥᔪᖓ 

ᓇᒻᒥᓂᖃᐅᑎᕋᓛᖑᓂᖅᓴᐃᑦ ᓄᓇᓕᑦᑎᓐᓂ 

ᓇᓖᕌᕋᑦᓴᐅᖃᑦᑕᕐᓂᐊᓕᕐᖓᑕ 

ᑮᓇᐅᔭᖅᑖᑲᓐᓂᕋᓱᓕᕋᐃᒍᑎᒃ 

ᐊᖏᓪᓕᒋᐊᕆᒐᓱᓪᓗᑎᒃ ᓇᒻᒥᓂᖃᐅᑎᒥᓂᒃ. 

 

ᐅᖃᖅᑏ, ᒫᓐᓇᑦᑕᐅᖅ ᖁᔭᓕᒍᒪᔪᖓ 

ᐱᓕᕆᓂᓯᒪᔭᖏᓐᓂᒃ ᐊᑐᖅᑐᐊᕐᕕᒃᑯᑦ 

ᑯᐊᐳᕇᓴᓐᑯᑦ ᐃᑲᔪᖅᑐᐃᖃᑦᑕᕐᓂᖏᓐᓄᑦ 

ᑮᓇᐅᔭᒃᑯᕕᓐᓂᒃ ᑮᓇᐅᔭᓐᓄᓪᓗ ᐱᔨᑦᓯᕋᐅᑎᓂᒃ 

ᓴᖅᑭᒐᓱᒃᑎᓪᓗᒋᑦ ᓄᓇᓕᕋᓛᖑᓂᖅᓴᐅᔪᓂ.  

 

ᐅᖃᖅᑏ, ᒪᓕᒐᓕᐅᖅᑎᓕᒫᑦᓯᐊᑦ 

ᖁᕕᐊᓱᖃᑎᒋᒍᒪᕙᒃᑲ ᖃᒪᓂ’ᑐᐊᕐᒥᐅᑦ ᓯᕗᒧᑦ 

ᐊᓪᓗᕆᐊᒃᑲᓂᖅᑐᐊᐱᐅᒻᒥᒻᒪᑕ. ᖁᔭᓐᓇᒥᒃ 

ᐅᖃᖅᑏ.   

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. 4. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ 

ᒥᔅᑕ ᔪᐊᓇᓯ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 010 - 4(2): 

ᐱᒃᑯᒋᔭᐅᓂᖏᑦ ᓂᕈᐊᖅᑎᒋᔮᒃ ᐲᑕ ᐅᑦᑐᕿ 

ᐊᒻᒪᓗ ᔫᓯᐱ ᐱᓐᖑᐊᖅᑐᖅ (ᔪᐊᓇᓯ) 

 

ᔪᐊᓇᓯ: ᓇᑰᒻᒥᒃ ᐅᖃᕐᑎᒃᓯᔩ. ᐅᓪᓗᒃᑯᑦ 

ᑲᑎᒻᒪᔨᐅᖃᑎᒃᑲ ᐊᒻᒪᓗ ᓈᓚᒋᐊᖅᑐᖅᓯᒪᔪᑦ 

ᑐᓐᖓᓱᒋᑦᓯ. ᑭᓐᖓᕐᒥᐅᑦ ᑭᒻᒥᕈᑦᒥᐅᓪᓗ ᑐᓵᔪᑦ. 

 

ᐅᓪᓗᒥ ᓇᖏᖅᓯᑦᔪᑎᖃᕋᒪ ᐅᖃᖅᑎᑦᑎᔩ 

ᐅᐱᒋᔪᒪᓪᓗᒋᑦ ᑭᓐᖓᕐᒥᐅᑦ ᒪᕉᒃ ᐊᖑᑏᒃ ᐲᑕ 

ᐅᑦᑐᕿ ᐊᒻᒪᓗ ᔫᓯᐱ ᐱᓐᖑᐊᖅᑐᖅ 

ᐃᓚᐅᖃᑕᐅᓚᐅᕐᒪᑎᒃ. ᐅᓇᓂ ᖃᓪᓗᓈᑦ ᓄᓇᖓᓂ 

Montreal Cup Judo Tournament-

ᖑᓂᕋᖅᑕᐅᔪᒥ ᐊᒻᒪ ᑖᓐᓇᓗ ᐃᓚᖓᑦ ᐲᑕ ᐅᑦᑐᕿ 

ᐃᓚᐅᖃᑕᐅᒋᐅᑦᑎᐊᕋᓗᐊᒥ ᓵᓚᖃᓚᐅᕐᒪᑦ 

ᓯᕗᓪᓕᖅᐸᐅᑦᓱᓂ. 

 

ᑖᒃᑯᐊ ᐅᐱᒋᔪᒪᓪᓗᒋᑦ ᐃᓕᓴᕆᒍᒪᓪᓗᒋᑦ ᐊᒻᒪᓗ 

ᐃᓚᐅᑎᑦᑎᐊᖃᑦᑕᕐᒪᑎᒃ ᓄᓇᓕᒻᒥᓂᒃ ᐊᓯᒥᓄᓪᓗ.  



ᕿᑎᖅᑰ, ᒫᑦᓯ 20, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᑦᑎᐊᖏᓐᓇᖃᑦᑕᖅᓱᑎᒃ ᓄᓇᖅᑲᑎᒥᓂᒃ 

ᐃᑉᐱᒍᑐᑦᑎᐊᖃᑦᑕᕐᓂᖏᑦ ᐅᐱᒋᔪᒪᓪᓗᒌᓛᒃ 

ᐃᓕᓴᕆᒍᒪᕙᒃᑲ ᐊᒻᒪᓗ ᑕᕝᕗᖓ ᑐᓴᖅᑎᔪᒪᑦᓱᒋᑦ 

ᑕᒪᑐᒪᓐᖓᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. 4. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᐊᑎᖁᑎᖃᕈᓐᓃᕋᒪ. ᒪᓕᒐᓕᐅᖅᑎ 

ᖁᑦᑎᒃᑐᒧᑦ, ᒥᔅᑐ ᓲᔪᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 011 - 4(2): 

ᖁᔭᓕᓂᖅ ᒪᓕᒐᓕᐅᖅᑎᐅᖃᑎᒋᔭᓂᑦ 

(ᓲᔪᖅ) 

ᓲᔪᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᓯᕗᓪᓕᕐᒥ ᑖᒃᑯᐊ 

ᑕᒫᓂ ᑕᑯᔭᖅᑐᖅᓯᒪᔪᑦ ᐅᐱᒋᕙᒃᑲ ᖁᔭᒋᓪᓗᒋᓪᓗ 

ᐃᓚᖏᓪᓗ ᐃᓕᓴᕆᓪᓗᒋᑦ. 

 

ᓇᖏᖅᓯᔾᔪᑎᖃᖅᑐᖓ ᖁᔭᓕᓂᖅ ᐱᔾᔪᑎᒋᓪᓗᒍ, 

ᐃᓄᓪᓚᑦᑖᕌᓘᒐᒪ ᐅᕙᖓ ᖃᓪᓗᓈᑦ ᑕᐃᒪᓐᓇᒃ 

ᑎᑎᖅᑲᖏᑦ ᖃᐅᔨᒪᓐᖏᑦᑎᐊᖅᖢᖓ. ᐅᑯᐊ 

ᒪᓕᒐᓕᐅᖅᑎᐅᖃᑎᒃᑲ ᖁᔭᒋᑦᑎᐊᖅᑕᒃᑲ ᑕᕝᕗᖓ 

ᐃᖏᓚᐅᖅᑎᓪᓗᖓ ᐃᑲᔪᖅᑕᐅᓯᒪᓪᓚᑦᑖᕋᒪ 

ᑖᒃᑯᓇᓐᖓᓪᓗ ᖁᓪᓗᓈᓂᑦ. ᑕᐃᒪᓐᓇ ᑭᓯᐊᓂ 

ᑕᐃᓗᒎᖕᒪᑦ. 

 

ᑕᒪᓐᓇ ᖁᔭᓕᔾᔪᑎᒋᒐᒃᑯ ᐊᔪᓐᖏᓐᓂᒃᑯᑦᑕᐅᖅ 

ᐃᓄᐃᑦ ᐱᖅᑯᓯᖓᑦ ᓴᖅᑭᑎᖃᑦᑕᕐᓂᐊᕋᒃᑯ 

ᑕᑯᔪᒪᓪᓗᒍᓗ ᐃᑲᔪᖅᓯᖅᑕᐅᖃᑦᑕᕈᒪᓂᐊᖅᐳᖓ 

ᐊᐱᖅᓱᖅᑕᐅᖃᑦᑕᕐᓗᖓᓗ ᖁᔭᓕᑦᑎᐊᕋᒪ 

ᑖᒃᑯᓂᖓ ᒪᓕᒐᓕᐅᖅᑎᐅᖃᑎᓐᓂᒃ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. 4. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᐊᑎᖁᑎᖃᕈᓐᓃᕋᒪ. 5.  

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᒪᓕᒐᓕᐅᖅᑎ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐃᓕᓴᕆᔪᒪᕙᕋ ᒫᑎᓴᓐ ᐋᓕ ᓴᕕᑲᑖᖅ ᐊᒻᒪᓗ 

ᐃᕚᓐ ᐋᓕ ᓴᕕᑲᑖᖅ, ᑖᒃᑯᐊ ᐃᕐᖑᑖᒃᑲᒃ. 

ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᓇ 

ᐃᓕᓴᕆᔪᒪᔭᕋ ᖃᐅᔨᒪᔭᐅᑦᑎᐊᖅᑐᖅ ᐅᕙᓂ 

ᒪᓕᒐᓕᐅᕐᕕᖕᒥ. 

 

ᑖᓐᓇ ᐲᑕ ᑲᑦᑐᒃ ᓂᕈᐊᖅᑕᐅᓚᐅᖅᓯᒪᔪᖅ 

ᓯᕗᓪᓕᖅᐹᓄᑦ ᒪᓕᒐᓕᐅᖅᑎᓄᑦ 1999-ᖑᑎᓪᓗᒍ 

ᒪᕐᕈᐊᖅᑎᖅᖢᓂᓗ ᓂᕈᐊᖅᑕᐅᓯᒪᓪᓗᓂ 

ᑭᒡᒐᖅᑐᐃᓪᓗᓂ ᓴᓂᑭᓗᐊᕐᒥᐅᓂᑦ. 

 

ᐊᕐᕌᒍᐃᑦ 12 ᐊᓂᒍᖅᑐᓂᒃ ᓇᖏᖅᓯᓚᐅᖅᓯᒪᖕᒪᑦ 

ᒪᓕᒐᓕᐅᕐᕕᖕᒥ ᐃᓕᓴᕆᓪᓗᖓᓗ, ᑕᐃᒪᓐᓇᐃᒪᓪᓗ 

ᖁᕕᐊᓱᑦᑎᐊᖅᐳᖓ ᐃᓕᓴᕆᔭᕆᐊᒃᓴᖓᓂᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 5. ᐃᓕᓴᖅᓯᓂᖅ 

ᐳᓛᕆᐊᖅᓯᒪᔪᓂᑦ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᓂᕆᐅᒃᐳᖓ ᐊᓪᓗᐃᔾᔮᖏᑦᑐᖓ, ᑭᓯᐊᓂ 

ᐃᓕᓴᕆᔪᒪᓪᓗᒍ ᐅᕈᐃ ᒍᕇᓐ, ᒥᓂᔅᑕᐅᑉ ᑐᒡᓕᐊ 

ᕼᐋᒻᓚᓕᕆᔨᒃᑯᓐᓂ, ᐊᓕᐊᓇᐃᑦ ᐳᓛᖃᑕᐅᖕᒪᑦ. 

ᐊᒻᒪᓗ ᑐᓐᖓᓱᖁᓪᓗᒍ ᔭᐃᒥᓯ ᐋᕆᐊᒃ, 

ᖃᐅᔨᒪᒻᒪᕆᓐᖏᑕᕋᓗᐊᕋ, ᑭᓯᐊᓂᓕ ᐱᐅᔪᓂᒃ 

ᑐᓴᐅᒪᒐᒃᑯ ᐊᖓᔪᓐᓂᒃ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. 5. ᐃᓕᓴᖅᓯᓂᖅ 

ᐳᓛᕆᐊᖅᓯᒪᔪᓂᑦ. ᒥᔅᑕ ᐊᒡᒍᒧᑦ, ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᐅᓪᓗᒥᑦᑕᐅᕐᖏᓛᒃ ᖁᕕᐊᓱᑦᑎᐊᕐᒥᔪᖓ 

ᐃᓕᑕᖅᓯᔪᒪᓪᓗᖓ ᓯᕗᓪᓕᖅᐹᒥᒃ ᐃᓕᓴᐱ, 

ᓄᓕᐊᕋ, ᒪᓚᐃᔭᐅᒐᓗᐊᖅ. 

 

ᐊᒻᒪᓗ ᐃᓕᑕᖅᓯᔪᒪᒋᓪᓗᖓ ᑖᓐᓇ ᓄᓇᕗᑦ 

ᑐᓐᖓᕕᒃᑯᓐᓂ ᑭᒡᒐᖅᑐᐃᖅᑰᕐᒪᑦ ᔫ ᐊᑕᒍᑦᑖᓗᒃ, 

ᓄᓇᑦᑎᓐᓂ ᑕᐃᑲᓂ ᐊᒡᒎᓂᕋᓕᖅᑕᑦᑎᓐᓂᒃ 

ᓄᓇᖃᕐᒥᔪᖅ, ᐊᒻᒪ ᔭᐃᒥᓯ ᐋᕆᐊᒃ, ᑖᓐᓇᑦᑕᐅᖅ 

ᓄᓇᕗᑦ ᑐᓐᖓᕕᒃᑯᓐᓂ ᓯᕗᓕᐅᖅᑎᐅᔪᖅ. 

 

ᑖᒃᑯᐊ ᑕᕝᕙ ᐃᓕᑕᕆᔪᒪᔭᒃᑲ ᐊᒻᒪᓗ 

ᑕᕝᕙᓂᑦᑕᐅᖃᐃ ᑕᑯᓕᓵᕐᒥᔭᕋ ᓯᓕᔅᑏᓄ ᐅᔭᕋᒃ, 

ᓄᓇᑦᑎᓐᓂᑦᑕᐅᖅ ᑕᐃᑲᓂ ᑖᔅᓱᒪ ᕼᐋᒻᓚᒃᑯᑦ 

ᓯᕗᓕᐅᖅᑎᖓᑕ ᑐᒡᓕᖓ, ᑕᒫᓃᒻᒥᖕᒪᑦ. 

 

ᑕᒪᕐᒥᒃ ᑖᒃᑯᐊ ᐃᓕᑕᕆᔭᕋᓗᐊᒃᑲ ᐊᒻᒪᓗ ᑖᓐᓇ 

ᕗᕋᐃᔭᓐ ᕙᓚᒥᖕ, ᑖᓐᓇᑦᑕᐅᖅ ᕼᐋᒻᒪᓚᒃᑯᓐᓂᑦ 

ᑎᑎᕋᖅᑎᐅᔪᖅ ᐃᒡᓗᓕᖕᒥᑦ, ᑐᓐᖓᓱᑦᑎᐊᕐᓕᑦ. 

ᑖᓐᓇ ᖃᐅᔨᒪᔭᐅᑦᑎᐊᕐᒥᔪᖅ ᐃᒡᓗᓕᖕᒥᐅᓄᑦ, 

ᐃᒡᓗᓕᖕᒥᐅᑕᑐᐃᓐᓇᐅᓐᖏᑦᑐᓄᑦ ᖃᐅᔨᒪᔭᐅᔪᖅ 

ᓴᓂᑭᓗᐊᕐᒥᐅᓄᑦᑕᐅᖅ ᖃᐅᔨᒪᔭᐅᑦᑎᐊᖅᑐᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᖁᐊᓴ. 

ᑐᓐᖓᓱᑦᑎᐊᕆᑦᑎ. 5. ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᓂᐊᖁᓐᖒᑦ-ᐃᖃᓗᐃᑦ, ᒥᔅ ᐊᖕᓇᑲᖅ. 

 

ᐊᖕᓇᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᓕᓴᕆᒍᒪᖅᑳᖅᑕᒃᑲ ᑖᒃᑯᐊ ᓄᐊᑯᓗᒃᑲ 

ᑐᓄᐊᓃᑦᑐᑦ ᕋᓱᓪ ᐊᕿᐊᕈᖅ, ᐸᐅᓗᓯ ᐊᕿᐊᕈᖅ 

ᑕᕝᕙᓃᑦᑐᑯᓘᒻᒪᑎᒃ. ᐊᒻᒪᓗ ᑭᒡᒐᑐᖅᑕᒃᑲ ᑳᑎ 

ᐅᑉᐱᒃ, ᔫ ᑯᓄᒃ ᐊᒻᒪᓗ ᐃᓕᓴᐱ 

ᑭᒡᒐᑐᕐᒥᒐᒃᑯᑦᑕᐅᖅ ᐃᓕᓴᕆᖁᔭᐅᒻᒥᔭᕋ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᔅ ᐊᖕᓇᑲᖅ. 

ᑐᓐᖓᓱᑦᑎᐊᕆᑦᑎ. (ᑐᓵᔨᑎᒍᑦ) 5. ᐃᓕᓴᖅᓯᓂᖅ 

ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᖕᒧᑦ. ᑲᖏᖅᖠᓂᖅ 

ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑲᖏᖅᖠᓂᕐᒥᐅᑕᐅᖃᑎᒋᕙᓚᐅᖅᓯᒪᔭᖅᐳᑦ 

ᑕᐃᑲᓂᕐᒥᐅᑕᐅᔪᓐᓃᖅᑑᒐᓗᐊᖅ, ᓵᓐ ᒪᐃᓕ ᐊᒻᒪᓗ 

ᕈᐃ ᒍᕇᓐ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

  

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓴᒻᒧᖅᑑᖅ. 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. 

ᒪᓕᒐᓕᐅᖅᑎ ᓇᑦᑎᓕᒃ, ᒥᔅ ᐅᒡᔪᖅ. 

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᓇᓗᓇᐃᖅᕼᐃᔪᒪᔪᖓ 

ᓇᑦᑎᓕᒻᒥᐅᑕᑦᑎᐊᕙᒻᒥᑦ ᑕᕝᕙᓂ ᐃᓪᓗᒦᑦᑐᖃᕐᒪᑦ 

ᐅᐃᓐᓄᐊᕋ ᓇᐅᔭᖅ ᐅᒡᔪᒃ, ᐃᓂᖁᓇᑦᑎᐊᖅᑐᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᔅ ᐅᒡᔪᒃ. 

ᑲᑎᒪᔾᔪᑎᒃᓴᑦᑎᓐᓄᑦ ᑕᓪᓕᒪᖓᓂᑦ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ ᒪᓕᒐᓕᐅᕐᕕᖕᒧᑦ. 

ᒪᓕᒐᓕᐅᖅᑎ ᑲᖏᖅᖠᓂᕐᒧᑦ ᐅᖓᓐᓇᖓᓄᑦ 

ᐊᒻᒪᓗ ᐃᒡᓗᓕᒑᕐᔪᖕᒧᑦ, ᒥᔅᑕ ᑖᒻ ᓴᒻᒧᖅᑑᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊ ᐃᓕᓴᕆᔪᒪᔭᒃᑲ. 

 

(ᑐᓵᔨᑎᒍᑦ) ᐅᖃᖅᑏ, ᐃᓕᓴᕆᔪᒪᔭᒃᑲ ᐅᑯᐊ 

ᕗᕋᐃᔭᓐ ᕙᓚᒥᖕ ᑖᓐᓇ ᑎᑎᕋᖅᑎᒋᔭᐅᔪᖅ 

ᕼᐋᒻᒪᓚᒃᑯᓐᓄᑦ ᐃᒡᓗᓕᖕᒥ, ᐊᒻᒪᓗᑦᑕᐅᖅ 

ᐊᖓᔪᖅᑳᕆᔭᐅᔪᖅ ᐃᒃᓯᕙᐅᑕᕆᔭᐅᓪᓗᓂᓗ 

ᑲᑎᒪᔨᖏᓐᓄᑦ ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑏᑦ 

ᐃᑲᔫᓯᐊᕆᕙᒃᑕᖏᓐᓄᑦ ᐊᒻᒪᓗᑦᑕᐅᖅ ᓵᓐ ᒪᐃᓕ, 

ᑖᓐᓇ ᑎᑎᕋᖅᑎᒋᔭᐅᔪᖅ ᐊᒡᓚᒡᕕᖕᒥ ᑕᐃᒃᑯᓄᖓ 

ᐃᖅᑲᓇᐃᔭᖅᑏᑦ ᐃᑲᔫᓯᐊᕆᖃᑦᑕᖅᑕᖏᓐᓄᑦ. 

ᖃᐅᔨᒪᔭᓯ ᒥᔅᑕ ᒪᐃᓕ, ᖃᐅᔨᒪᔭᐅᑦᑎᐊᖅᑐᖅ 

ᐃᖅᑲᓇᐃᔭᓚᐅᖅᓯᒪᖕᒪᑦ ᐊᕐᕌᒍᒐᓴᖕᓄᑦ 

ᒐᕙᒪᒃᑯᓐᓂᑦ. 

 

ᐊᒻᒪᓗᑦᑕᐅᖅ ᐃᓕᓴᖅᓯᔪᒪᔪᖓ ᕈᐃ ᒍᕇᓐᒥᑦ ᑖᓐᓇ 

ᑐᖏᓕᕆᔭᐅᔪᖅ ᓄᓇᓕᓐᓄ ᒐᕙᒪᒃᑯᓄᓪᓗ 

ᐱᔨᑦᓯᕋᖅᑎᒃᑯᑦ.  

 

ᐊᒻᒪᓗᑦᑕᐅᖅ ᓕᐋᓐ ᕚᑦᔅᑖᒃ, ᒪᓕᒐᓕᐅᕐᕕᖕᒧᑦ 

ᑐᓐᖓᓱᒃᑎᑦᑐᒪᔭᕋ ᑕᐃᒃᑯᓄᖓ ᓄᓇᓕᖕᓂᑦ 

ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᓐᓂᑦ. ᑖᒃᑯᐊ 

ᐱᓕᕆᑦᑎᐊᖃᑦᑕᖅᓯᒪᖕᒪᑕ ᓴᓇᑎᓪᓗᒋᑦ 

ᓄᖅᑲᕈᒪᑦᓯᐊᒃᓴᖏᓐᓂᑦ ᓴᖅᑭᓐᓂᐊᖅᑕᒃᑲ ᐅᓪᓗᒥ. 

ᒫᓐᓇ ᐊᓕᐊᓇᐃᒍᓱᒃᑐᖓ ᑕᒫᓃᖃᑕᐅᖕᒪᑦ 

ᓴᖅᑭᓐᓂᐊᖅᑎᓪᓗᒍ ᑖᓐᓇ ᐱᒻᒪᕆᐅᔪᖅ ᐱᖁᔭᒃᓴᖅ.  

 

ᐊᒻᒪᓗ ᐃᓕᓴᖅᓯᔪᒪᓪᓗᖓ ᔫ ᐊᑕᒍᑦᑖᓗᖕᒥ, ᔫᓗ 

ᐊᕐᕌᒍᒐᓴᖕᓄᑦ ᒫᓂᑑᕙᒥ 

ᐃᓕᓐᓂᐊᖃᑎᒋᓚᐅᖅᓯᒪᒐᒃᑯ ᐊᕐᕌᒍᓄᑦ ᐊᒥᓱᓄᑦ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓴᒻᒧᖅᑑᖅ. 5. 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. 

ᒪᓕᒐᓕᐅᖅᑎ ᐃᖃᓗᒃᑑᑦᑎᐊᕐᒧᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᓕᐊᓇᐃᒍᓱᑦᑎᐊᖅᑐᖓ 

ᑐᓐᖓᓱᑦᑎᑦᑎᔭᕆᐊᒃᓴᖅ ᓄᓕᐊᕋ ᓵᓐᑐᕋ, ᑕᐃᑲᓂ 

ᐃᒃᓯᕚᖅᑐᖅ. ᑲᓐᖑᓱᒃᑐᒻᒪᕆᐊᓘᖕᒪᑦ 

ᐃᓕᓴᕆᔭᐅᔪᒪᓱᐃᑦᑑᓪᓗᓂ. ᐅᓐᓄᒃ 

ᓱᐊᒃᑕᐅᓂᐊᖅᑐᕈᓘᔪᒃᓴᐅᓕᖅᐳᖓ. 

 

>>ᐃᓪᓚᖅᑐᑦ 

 

ᐊᕐᕌᒍᑦ 30 ᐊᓂᒍᖅᓯᒪᔪᑦ ᐅᓪᓗᒥ 

ᐃᓚᐅᖁᔨᓚᐅᖅᓯᒪᖕᒪᑦ ᕼᐋᒻᒪᓚᒃᑯᓐᓄᑦ 

ᓂᕈᐊᖅᑕᐅᖁᓪᓗᓂᖓ. ᑐᓐᖓᓱᒋᑦᑕᐅᖅ ᑕᕝᕗᖓ 

ᒪᓕᒐᓕᐅᕐᕕᖕᒧᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. 

ᑐᓐᖓᓱᑦᑎᐊᕆᑦ. (ᑐᓵᔨᑎᒍᑦ) 5. ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐊᖅᑎ 

ᖁᕐᓗᖅᑑᕐᒧᑦ ᒥᔅᑕ ᑕᑉᑑᓇ.  

 

ᓯᕗᓕᖅᑎ ᐲᑕ ᑕᑉᑑᓇ: (ᑐᓵᔨᑎᒍᑦ) ᖁᔭᓐᓇᒦᒃ 

ᐅᖃᖅᑏ. ᐅᖃᖅᑏ ᑕᕝᕙᓂ 

ᐃᓕᓴᖅᓯᒐᔪᐃᑦᑐᐊᓘᒐᒪ ᓂᑯᕕᓪᓗᖓᓗ 

ᒪᓕᒐᓕᐅᕐᕕᖕᒥ. ᑭᓯᐊᓂ ᐅᖃᖅᑏ 

ᐃᓕᓴᖅᓯᔪᒪᓪᓗᖓ ᐃᖅᑲᓇᐃᔭᖅᑎᑕᓪᓚᕆᒃ ᐋᓚᓐ 

ᐱᐅᕆᐆ ᐊᒻᒪᓗᑕᐅᖅ ᒥᔅᑕ ᑕᐃᕕᑦ ᐊᕿᐊᕈᖅ 

ᑕᒫᓃᖏᒃᑯᒪ ᐱᓇᓱᐊᕈᓰᒃ ᒪᕐᕉᒃ 

ᐊᒃᓱᕐᕈᕐᓇᖅᑐᕈᓘᒐᔭᖅᑲᐅᖕᒪᑎᒃ. ᖁᔭᓐᓇᒦᒃ 

ᐅᖃᖅᑏᑦ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᓂᖅ. 5. ᐊᑎᖁᑎᖃᕈᓐᓃᑲᓚᐅᕋᒪ  

ᒪᒥᐊᓇᖅ. ᑖᓐᓇ ᒪᓕᒐᓕᐅᖅᑎ ᐊᕐᕕᐊᑉ 

ᐅᐊᖕᓇᖓ-ᑎᑭᕌᕐᔪᐊᖅ ᒥᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐅᖃᖅᑎᑦᓯᔩ. ᐊᒻᒪᓗ ᐅᓪᓗᒃᑰᖅᖢᒋᑦ 

ᓄᓇᕘᒥᐅᖃᑎᒃᑲ. ᑕᐃᒃᑯᐊᓗ ᐃᓕᑕᕆᔭᐅᔪᖅ 

ᐅᐊᑦᑎᐊᖅ ᐃᓕᑕᕆᑦᑎᐊᖅᖢᒋᑦ. 

 

ᐅᖃᖅᑎᑦᑎᔩ, ᐅᓪᓗᒥᑦᑕᐅᖅ ᐃᓕᑕᖅᓯᔪᒪᒐᒪ 

ᑕᕝᕙᓂ ᐱᓕᕆᕝᕕᒋᔭᕐᒪ ᒥᓂᔅᑑᕝᕕᒋᔭᕐᒪ 

ᐃᓚᖓᓐᓂ ᐃᒡᓗᓕᕆᔨᕐᔪᐊᒃᑯᓐᓂ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᓐᓂ ᐊᖓᔪᖅᑳᓪᓚᕆᐅᔪᖅ 

ᐊᐅᓚᑦᓯᔨᐅᔪᖅ ᑕᕝᕙᓃᖃᑕᐅᖕᒪᑦ ᐅᓪᓗᒥ 

ᑐᓐᖓᓱᒃᑎᑕᐅᖁᓪᓗᒍ ᓗᐊᕆ ᑭᒻᐳᓪ. 

ᐊᖏᔪᖅᑳᕆᔭᖅᐳᑦ ᐃᒡᓗᓕᕆᔨᕐᔪᐊᒃᑯᓐᓂ. 

ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑐᖓᓐᓱᒋᑦᓯ. 5. ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᓂᖅ. ᒪᓕᒐᓕᐅᖅᑎ ᓯᓈ-ᐃᖃᓗᖕᓂ 

ᒥᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᓯᔩ. ᖁᕕᐊᓱᒃᐳᖓᑦᑕᐅᖅ ᑖᒃᑯᐊ 

ᑕᒫᓂᑦᑐᑯᐃᑦ ᖁᔭᒋᓪᓗᒋᑦ ᑕᑯᓐᓈᕆᐊᖅᑐᖅᓯᒪᔪᑦ. 

 

ᑕᐃᑦᑕᐅᖅ ᑭᒡᒐᖅᑐᕐᒥᒐᒪ 

ᓂᕈᐊᖅᑕᐅᕕᒋᓯᒪᔭᓐᓃᓐᖔᖅᑐᖅ. ᑖᓐᓇ 

ᑐᖏᓕᕆᓯᓐᓈᖅᑐᒍ ᑕᒫᓃᖃᑕᐅᒻᒪᑦ 

ᐃᓕᓴᕆᒋᐊᖃᕋᒃᑯ ᐅᓪᓗᒥᒎᖅ ᖁᓕᓂᒃ ᐊᕐᕌᒍᓂᒃ 

ᐃᖅᑲᓇᐃᔭᓕᕐᖓᑦ ᑕᕝᕙᓂ ᒐᕙᒪᒋᔭᑦᑎᓐᓂ. 

ᑐᓐᖓᓱᖁᑦᑎᐊᖅᑕᕋ ᓴᐃᒪᓐ ᒪᓛ ᐊᕙ. ᖁᔭᓐᓇᒦᒃ 

ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑐᖓᓐᓱᑦᑎᐊᕆᑦ. 5. ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᓂᖅ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᒪᓂᕋᔭᖕᒧᑦ-ᐃᖃᓗᖕᓂ ᒥᔅ ᐃᐊᓪ. 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ ᐅᖃᖅᑎᑦᓯᔩ. 

ᑖᒃᑯᐊ ᑭᒡᒐᖅᑐᖅᑎᒋᕙᓪᓚᐃᓐᖏᑦᑕᕋᓗᐊᕋ 

ᑕᐃᔭᐅᖏᓐᓂᖏᓐᓄᑦ ᐃᓕᑕᕆᔪᒪᒻᒥᔭᕋ ᓄᕙᕋᓛᖅ 

ᐸᕗᕆᔾ ᑕᒫᓂ ᐃᖃᓗᓂᒻᒥᐅᖅ ᐊᒻᒪᑦᑕᐅᖅ 

ᑕᑦᕙᓃᑦᑐᖅ ᖁᑦᓯᑦᑐᒦᖔᖅᑐᖅ ᓕᐅᕆ ᐊᐅᓪᓚᓗᒃ 

ᐃᓕᓴᕆᔭᐅᑎᓐᓈᕈᒪᓪᓗᒋᒃ. ᖁᔭᓐᓇᒦᒃ ᐊᒻᒪᓗ 

ᐃᓘᓐᓇᑎᒃ ᑐᓐᖓᓱᒃᑎᖃᓯᐅᑎᕙᒃᑲᑦᑕᐅᖅ. ᓇᑯᒻᒦᒃ.   

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑯᔭᓐᓇᒦᒃ. (ᑐᓵᔨᑎᒍᑦ) 5. 

(ᑐᓵᔨᑎᒎᖏᑦᑐᖅ) ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᐊᑎᖃᑎᖃᕈᓐᓃᕋᒪ. 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐊᖅᑎ ᐊᕐᕕᐊᑦ ᓂᒋᐊᓄᑦ ᒥᔅᑕ ᓴᕕᑲᑖᖅ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 001 - 4(2): 

ᐅᑭᐅᖅᑕᖅᑐᒥᐅᑕᐅᓂᕐᒧᑦ ᑖᒃᓰᔭᕈᑎᓄᑦ 

ᐃᓚᓐᖓᐃᒍᑏᑦ (ᓴᕕᑲᑖᖅ) 

 

ᓴᕕᑲᑖᖅ: (ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑏᑦ. 

ᐊᐱᖅᑯᑎᒋᓂᐊᖅᑕᑲ ᒥᓂᔅᑕᖓᓐᓄᑦ 

ᑮᓇᐅᔭᓕᕆᔨᒃᑯᓐᓄᑦ. 

 

ᒫᓐᓇᐅᔪᖅ ᐊᕐᕌᒍᒋᔭᑦᑎᓐᓂ ᑲᓇᑕᒥ ᐃᒻᑲᒻᑖᒃᓯᒥᓂᑦ 

ᑎᑎᕋᖃᑦᑕᕐᒪᑕ ᒐᕙᒪᑐᖃᐅᓐᓄᖓᐅᔪᓂᒃ. 

 

2008-ᒥ ᒐᕙᒪᑐᖃᒃᑯᑦ ᐊᑭᑦᑐᕆᐊᖅᓯᓚᐅᖅᓯᒪᖕᒪᑕ 

ᐅᑭᐅᖅᑕᖅᑐᒦᑦᑐᖅᓯᐊᕐᖑᖃᑦᑕᖅᑐᓂᒃ 

ᓇᔪᓐᓂᖏᓄᑦ ᓄᓇᕘᑉ ᐃᓗᐊᓂ. ᑭᓯᐊᓂᓕ 

ᐅᑭᐅᖅᑕᖅᑐᒦᑦᑐᖅᓯᐊᕐᖑᖃᑦᑕᖅᑐᖅ ᑖᓐᓇ 

ᐊᑭᑦᑐᕆᐊᖅᑕᐅᓚᐅᖅᓯᒪᖏᒻᒪᑦ ᑕᐃᒪᓐᖓᓂᑦ. 

 

ᑐᒡᓕᐊ ᑲᑎᒪᔨᖁᑎᖏᑦ ᓂᕈᐊᖅᑕᐅᓯᒪᑎᓪᓗᒋᑦ 

ᒥᓂᔅᑕ ᐱᖁᔨᕗᖔᓚᐅᖅᓯᒪᖕᒪᑦ ᒐᕙᒪᑐᖃᒃᑯᑦ 

ᑖᒃᑯᐊ ᐅᑭᐅᖅᑕᖅᑐᒦᑦᑐᖅᓯᐊᕆᔭᐅᖃᑦᑕᖅᑐᑦ 

ᐊᕐᕌᒍᑕᒫᖅ ᑕᑯᓇᒃᐸᓪᓗᑎᒃ 

ᐊᑭᑦᑐᕆᐊᖅᐸᓪᓕᐊᔾᔪᑎᔅᓴᖏᓂᒃ ᑭᓱᑐᐃᓐᓇᐃᑦ 

ᓂᕿᓪᓗ ᑲᓇᑕᒥ ᐃᓅᔾᔪᑎᐅᔪᑦ ᒪᓕᒃᑕᐅᓗᑎᒃ.  



ᕿᑎᖅᑰ, ᒫᑦᓯ 20, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑖᓐᓇ 

ᐱᓕᕆᐊᒃᓴᒋᖕᒪᖔᒍ ᑲᑎᒪᔾᔪᑎᖃᑎᒋᓗᓂᐅᒃ ᓄᑖᖅ 

ᒥᓂᔅᑕᕆᔭᐅᔪᖅ ᑮᓇᐅᔭᓕᕆᔨᒃᑯᓐᓄᑦ 

ᒐᕙᒪᑐᖃᒃᑯᓐᓂᑦ. ᖁᔭᓐᓇᒦᒃ.  

 

ᐅᖃᖅᑎ: ᑯᔭᓐᓇᒦᒃ. (ᑐᓵᔨᑎᒍᑦ) ᐊᖓᔪᖅᑳᖅ 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋ ᒥᔅᑕ ᓴᕕᑲᑖᖅ 

ᐊᐱᖅᓱᕐᒪᑦ. ᑕᐃᒪᓐᓇ ᐃᖢᐃᓪᓕᐅᕈᑎᖃᕋᑦᑕ 

ᒪᓕᒐᓕᐅᖅᑎᐅᓪᓗᑕ ᒫᓃᑦᑐᑕ, ᒥᓂᔅᑕᐅᓪᓗᑕ 

ᑕᒪᒃᑯᐊ ᓄᑖᑦ ᒪᓕᒐᓕᐅᖅᑏᑦ ᕿᓂᕈᓐᓇᕐᒪᑕ 

ᖃᓄᐃᓕᐅᕈᑎᒋᓚᐅᖅᓯᒪᔭᑦᑎᓐᓂᑦ 

ᑕᐃᔅᓱᒪᓂᑐᖃᖅ. ᐃᖅᑲᐅᒪᒐᒪ ᑕᒪᒻᒥᒃ 

ᐅᑭᐅᖅᑕᖅᑐᒥ ᒐᕙᒪᐅᔪᑦ ᐊᔅᓱᕈᓚᐅᖅᑐᒍᑦ. 

 

ᑕᐃᒪᓐᓇ ᐊᒃᓱᕉᑎᖃᓚᐅᖅᓯᒪᒐᑦᑕ ᑕᐃᔅᓱᒪᓂ 

ᐊᖏᖃᑎᒌᒍᑎᖃᖅᖢᑕᓗ ᐱᖁᔨᕗᖔᕈᑎᒋᔭᐅᔪᒥᑦ, 

ᐊᒃᓱᕉᓴᒃᖢᑕ ᑕᒪᑦᑕᓗᒃᑖᖅ 

ᐋᖅᑭᒋᐊᖅᑕᐅᔪᓐᓇᖁᓪᓗᒋᑦ ᑖᒃᑯᐊ ᐅᑭᐅᖅᑕᖅᑐᒥ 

ᓄᓇᖃᖅᑐᓄᑦ ᐃᑲᔫᑕᐅᖃᑦᑕᖅᑐᑦ ᐃᑲᔪᐃᓂᖏᑦ 

ᐅᓄᖅᑐᓄᑦ ᐊᒃᑐᐃᔪᔅᓴᐅᓚᐅᖅᐳᖅ. ᑭᓯᐊᓂᓕ 

ᑖᓐᓇᑦᑕᐅᖅ ᒥᓂᔅᑕᐅᔪᖅ ᓄᑖᖑᓂᐊᖅᑐᖅ 

ᐅᖃᓪᓚᖃᑎᒋᓂᐊᒻᒪᖔᒃᑯ ᑲᓇᑕᒥ 

ᑮᓇᐅᔭᓕᕆᔨᒃᑯᖏᑕ, ᐅᓪᓗᒥᒧᑦ ᓱᓕ 

ᐃᓯᖅᓯᒪᓐᖏᑦᑐᖅ ᐅᖃᐅᓯᕆᔭᒃᓴᕆᔭᓐᓄᑦ 

ᑕᐃᔅᓱᒧᖓ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᓯᕗᓪᓕᖅᐹᖅ 

ᐃᓚᒋᐊᕈᑦ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

2012-ᖑᑎᓪᓗᒍ ᑖᒃᑯᐊ ᐱᖓᓱᑦ 

ᐅᑭᐅᖅᑕᖅᑐᒥᐅᑕᐅᔪᑦ ᓯᕗᓕᖅᑎᒋᔭᖏᑦ ᑕᐃᒪᓐᓇ 

ᐊᑭᑦᑐᖅᐹᓪᓕᖅᑯᔭᐅᓚᐅᕐᒪᑕ ᐅᑭᐅᖅᑕᖅᑐᒧᑦ 

ᐃᑲᔫᑕᐅᖃᑦᑕᖅᑐᖅ. ᓲᕐᓗ ᑕᐃᒪᓐᓇ 

ᐊᔾᔨᒌᒃᑐᓂᖅᑲᐃ ᑲᓇᑕᐅᑉ ᒐᕙᒪᒃᑯᖏᓐᓂᑦ 

ᑕᒪᑐᒥᖓ ᐅᖃᐅᓯᖃᕐᓂᐊᖅᐸᑦ? ᖁᔭᓐᓇᒦᒃ, 

ᐅᖃᖅᑏ.  

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᓂᔅᑕ 

ᑮᓇᐅᔭᓕᕆᓂᕐᒧᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒪᓐᓇ ᑖᒃᑯᐊ ᐱᖓᓱᑦ ᓯᕗᓕᖅᑎᐅᔪᑦ 

ᑎᓕᓯᓚᐅᒻᒪᑕ ᑮᓇᐅᔭᓕᕆᔨᐅᔪᓂᒃ ᒥᓂᔅᑕᖏᓐᓂᒃ, 

ᐊᓱᐃᓛᒃ ᐃᖅᑲᓇᐃᔭᖅᑎᕗᑦ ᖃᐅᔨᓴᐃᓕᖅᖢᑎᒃ. 

ᓇᓗᓇᐃᓚᐅᒻᒪᑦ ᐊᓱᕈᕆᐊᖃᓐᓂᕗᑦ 

ᐊᖏᖅᑎᓐᓇᓱᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᑦ 

ᐱᔭᕆᐊᑐᓗᐊᒻᒪᑦ ᑲᔪᓯᔾᔮᕈᒥᓇᕋᓂ. 

 

ᑭᓯᐊᓂᓕ ᓵᓐᖓᖔᓕᓚᐅᖅᑕᕗᑦ ᐱᔭᓐᓂᓐᓂᖅᓴᐃᑦ, 

ᓲᓪᓗ ᒑᓯᒧᑦ ᑖᒃᓰᑦ, ᑲᓇᑕᒥ ᐱᕈᐃᓇᓱᐊᓐᓂᒧᑦ 

ᑮᓇᐅᔭᖃᖅᑎᖏᑦ, ᑮᓇᐅᔭᔅᓴᓄᓪᓗ 

ᐋᓐᓂᐊᖃᖅᑕᐃᓕᒪᓂᒻᒧᑦ ᐊᒻᒪᓗ ᐃᒡᓗᓕᕆᓂᒻᒧᑦ.  

ᓯᕗᓕᖅᑎᓄᑦ ᐊᑐᓕᖁᔨᓚᐅᕋᑦᑕ ᑕᐃᒪᓐᓇ 

ᑐᒃᓯᕋᒃᑲᓐᓂᕈᒪᓪᓗᑕ ᓯᕗᓂᒃᓴᐅᓂᐊᖅᑐᒥ 

ᐅᑭᐅᖅᑕᖅᑐᒥ ᑖᒃᑯᐊ ᐃᑲᔫᑎᒋᔭᐅᖃᑦᑕᖅᑐᑦ 

ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 6. 

(ᑐᓵᔨᒃᑰᖏᑦᑐᖅ) ᐅᖃᐅᓯᒃᑯᑦ ᐊᐱᖅᑯᑏᑦ. 

ᑲᑎᒪᔨᐅᔪᖅ ᕼᐊᑦᓴᓐ ᕙᐃᒧᑦ, ᒥᔅᑕ ᕋᒻᐴᑦ. 

 

ᐊᐱᖅᑯᑦ 002 - 4(2): ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐊᑭᒃᓴᓂᑦ ᑐᒃᓯᕋᐅᑎᖓ 

(ᕋᒻᐴᑦ) 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒐ ᑖᓐᓇ ᑐᕌᖅᑐᖅ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᒃᑯᖏᑕ ᑯᐊᐳᕋᐃᓴᒃᑯᖏᓐᓄᑦ. 

 

ᐃᑉᐸᒃᓴᖅ ᒥᓂᔅᑕ ᐅᖃᓚᐅᕐᒪᑦ ᑖᒃᑯᐊ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᒃ ᑕᐃᒪᓐᓇ ᐅᑎᖅᑎᑦᑎᒍᒪᖕᒪᑕ 

ᑕᒪᒃᑯᓂᖓ ᖃᐅᒻᒪᖅᑯᑎᓄᑦ 

ᐊᑭᓖᖃᑦᑕᕈᑕᐅᓂᐊᖅᑐᓄᑦ. ᖃᓄᖅ ᑕᒪᓐᓇ 

ᑲᒪᒋᔭᐅᓚᖓᕙ ᐊᑭᑦᑐᕆᐊᕈᑎᒋᔭᐅᓲᖅ  

ᐆᒻᒪᖅᑯᑎᓄᑦ ᐊᑭᓕᐅᑎᒋᔭᐅᓲᓄᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ 

ᖁᓪᓕᒃᑯᓐᓄᑦ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᑕᒪᓐᓇ 

ᑐᒃᓯᕋᐅᑕᐅᓯᒪᔪᖅ ᑖᓐᓇ ᒪᓕᒐᑎᒍᑦ 

ᐋᖅᑭᒃᑕᐅᓯᒪᖕᒪᑦ ᑲᔪᓯᖏᓐᓇᕐᓂᐊᖅᑐᓂᓗ. 

ᐅᒃᐱᕈᓱᒃᑲᒪ ᑕᐃᒪᓐᓇ 5 ᐳᓴᓐ ᑎᓯᐱᕆᒥ 

ᐊᑭᑦᑐᕆᐊᕈᑕᐅᓂᐊᖅᑐᖃᖅᑎᓪᓗᒍ 8.9 ᐳᓴᒧᑦ, 

ᑕᒪᓐᓇ ᑲᔪᓯᓂᐊᖅᐳᖅ. ᑕᒪᒃᑯᐊ 

ᑲᔪᓯᖏᓐᓇᕐᓂᐊᖅᑐᑦ ᐊᑐᖅᑕᐅᓂᐊᖅᑐᑦ 

ᕿᒥᕐᕈᔭᐅᒐᔭᕐᓗᑎᒃ ᑖᒃᑯᓄᖓ ᖃᐅᒻᒪᖅᑯᑎᓄᑦ 

ᐊᑭᑦᑐᕆᐊᕈᑏᑦ ᑲᑎᒪᔨᖏᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᓯᕗᓪᓕᖅᐹᖅ 

ᐃᓚᒋᐊᕈᑦ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑖᒃᑯᐊ ᐅᓂᒃᑳᕈᑎᖃᖅᓯᒪᖕᒪᑕ 

ᓄᓇᕗᒻᒥ ᑕᒪᒃᑯᐊ ᖃᐅᒻᒪᖅᑯᑏᑦ ᐊᑭᖏᑦ ᓲᕐᓗ 

ᐋᖅᑭᒋᐊᖅᑕᐅᖁᔭᐅᓯᒪᖕᒪᑕ ᓄᓇᓕᖕᓂ 

ᐊᔾᔨᒌᓕᖅᐸᓪᓕᐊᔪᓐᓇᖁᓪᓗᒋᑦ.  

 

ᑖᒃᑯᐊ ᐅᖃᐅᓯᕆᔭᐅᓯᒪᔪᑦ ᐃᑉᐸᒃᓴᖅ ᒥᓂᔅᑕᒧᑦ 

ᓇᓗᓇᐃᓚᐅᒻᒪᒍ ᑕᒪᒃᑯᐊ ᐊᓯᔾᔨᕈᑕᐅᓂᐊᖅᑐᑦ 

ᓇᖕᒥᓂᖅ ᐱᓕᕆᕝᕕᖃᖅᑐᓄᑦ 

ᐊᑲᐅᓐᖏᓕᐅᕈᑎᒋᔭᐅᓂᐊᕐᒪᑕ ᐃᓚᖏᓄᑦ 

ᐊᖏᔪᓂᑦ ᐊᒻᒪᓗ ᒥᑭᔪᓂᑦ ᓄᓇᓕᐅᔪᓂᑦ ᑕᐃᒪᓐᓇ 

ᐊᑭᓕᖅᑐᐃᓂᖏᓐᓄᑦ ᖃᐅᒻᒪᖅᑯᑎᓄᑦ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᖃᓄᖅ ᑕᒪᓐᓇ 

ᐊᒃᑐᐃᓂᖃᓐᓂᐊᒻᒪᖔᑦ ᓇᖕᒥᓂᖅ ᐃᒡᓗᖃᖅᑐᓄᑦ, 

ᓇᖕᒥᓂᖃᖅᑐᓄᓪᓗ ᒥᑭᓐᓂᖅᓴᐅᔪᓂᒃ ᓄᓇᓕᐅᔪᓂᒃ 

ᓄᓇᕘᑉ ᐃᓗᐊᓂ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ ᖁᓪᓕᒃ  

ᐆᒻᒪᖅᑯᑎᓕᕆᔨᒃᑯᖏᓐᓄᑦ, ᒥᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᑖᓐᓇ ᒫᓐᓇᐅᔪᖅ 

ᐊᑐᖅᑕᕗᑦ ᑕᒪᓐᓇ ᑲᔪᓯᓂᐊᕐᒪᑦ, ᑭᓯᐊᓂ ᑖᒃᑯᐊ 

ᐊᓯᔾᔨᖅᑕᐅᓯᒪᓕᕋᓗᐊᖅᑎᓪᓗᒋᑦ ᓇᖕᒥᓂᖅ 

ᐃᒡᓗᖃᖅᑐᑦ ᑕᐃᒪᓐᓇ ᐊᑭᓖᒋᐊᖃᕐᓂᐊᖅᑐᑦ 

ᐊᑭᑦᑐᕆᐊᖅᓯᒪᔪᓂᒃ ᓇᓂᑐᐃᓐᓇᖅ 

ᓄᓇᖃᕋᓗᐊᖅᐸᑕ ᑕᕝᕙᓂ ᓄᓇᕗᒻᒥ. 

(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᑐᒡᓕᐊ 

ᐃᓚᒋᐊᕈᑦ ᐊᒻᒪᓗ ᑭᖑᓪᓕᖅᐹᖅ, ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑐᒃᓯᕋᐅᑎᖃᓚᐅᕐᓂᖏᑦ ᐊᑭᑦᑐᕆᐊᖁᔨᓪᓗᑎᒃ 

ᐊᕐᕌᓂ ᐋᖅᑭᒋᐊᕈᑎᖃᕈᒪᓚᐅᕐᒪᑕ ᑕᒪᒃᑯᓂᖓ 

ᒪᓕᖃᑦᑕᖅᑕᒥᓂᒃ ᐱᔨᑦᓯᕋᕐᓂᕐᒧᑦ. ᑖᒃᑯᐊ 

ᐱᔨᑦᓯᕋᕐᓂᕐᒧᑦ ᒪᓕᖃᑦᑕᖅᑕᖏᑦ ᑕᒪᒃᑯᐊ ᓲᕐᓗ 

ᐲᖅᑕᐅᓂᖏᑦ, ᖃᐅᒻᒪᖅᑯᑎᖏᑦ ᐊᒻᒪᓗ 

ᐊᑭᓖᖁᔭᐅᓂᖏᑦ. ᑖᒃᑯᐊᖃᐃ ᐊᔾᔨᒌᖕᓂᐊᖅᐸᑦ 

ᐋᖅᑭᒋᐊᕈᑎᐅᒍᒪᓚᐅᖅᑐᓂᑦ ᑖᒃᑯᓇᓂ 

ᒪᓕᒃᑕᐅᒋᐊᖃᖅᑐᓂᑦ ᐱᔨᑦᓯᕋᕐᓂᕐᒧᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕᐅᖅ 

ᖁᓪᓕᒃᑯᓐᓄᑦ, ᒥᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᑖᓐᓇ 

ᐋᖅᑭᒋᐊᖅᑕᐅᔪᑐᐊᖑᓂᐊᖅᑐᑦ ᐊᓯᔾᔨᖁᓚᐅᖅᑕᕋ 

ᑕᒪᒃᑯᐊ ᐋᖅᑭᒋᐊᖅᑕᐅᓂᖏᑦ ᖃᐅᒻᒪᖅᑯᑎᓄᑦ 

ᐊᑐᖅᑕᐅᖃᑦᑕᖅᑐᑦ. ᐊᓯᖏᓐᓂᒃ 

ᐊᓯᔾᔩᔪᖃᔾᔮᖏᑦᑐᖅ ᒫᓐᓇᒧᑦ. (ᑐᓵᔨᒃᑰᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᑎᔩ.  

ᐅᖃᖅᑎ: ᖁᔭᓐᓇᒦᒃ. 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᖅᑐᐊᕐᒧᑦ, ᒥᔅᑕ ᒥᑭᓐᖑᐊᖅ.  

 

ᐊᐱᖅᑯᑦ 003 - 4(2): ᐃᓄᓕᒫᖅᓯᐅᑎᓄᑦ 

ᐃᒡᓗᓄᑦ ᐊᑐᖅᑐᐊᕈᑎᓄᑦ ᐊᑭᖏᑦ 

(ᒥᑭᓐᖑᐊᖅ) 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑏ. 

ᐊᐱᖅᑯᑎᒋᓂᐊᕋᒐ ᐅᓪᓗᒥ ᑐᕌᖓᓂᐊᕐᒪᑦ 

ᐃᒡᓗᓕᕆᔨᓄᑦ ᒥᓂᔅᑕᐅᔪᒧᑦ. 

 

ᑕᐃᒪ ᔮᓐᓄᐊᕆ 24-ᖑᑎᓪᓗᒍ ᓄᓇᕗᒻᒥ 

ᐃᒡᓗᓕᕆᔨᒃᑯᑦ ᓇᓗᓇᐃᔭᐃᓚᐅᕐᒪᑕ 

ᐊᓪᓚᓐᖑᐃᓂᐊᕐᓂᕋᖅᕼᐅᑎᒃ ᑖᒃᑯᓄᖓ ᐃᒡᓗᓄᑦ 

ᐊᑐᖅᑐᐊᖅᑎᐅᔪᓄᑦ ᐊᑭᑦᑐᕆᐊᕐᓂᖓᓂ, ᑖᓐᓇ 

ᐊᕐᕌᓂᐅᓚᐅᖅᑐᖅ 2013-ᖑᑎᓪᓗᒍ 

ᐊᑐᖅᐸᓪᓕᐊᓂᐊᓚᐅᖅᑐᓂᒃ.  

 

ᑕᐃᒪ ᐊᕐᕌᓂ ᓯᑎᐱᕆ, ᐅᑭᐊᒃᕼᐋᖑᑎᓪᓗᒍ 

ᓯᑎᐱᕆ 2013 ᑖᓐᓇ ᒪᓕᒐᓕᐅᖅᑎᐅᖃᑎᒋᔭᕋ 

ᕼᐊᑦᓴᓐ ᕙᐃᒥ ᐊᐱᖅᕼᐅᓚᐅᖅᕼᐃᒪᒻᒪᑦ ᑕᕝᕙᓂ 

ᐃᒡᓗᒥ, ᒪᓕᒐᓕᐅᕐᕕᖕᒥ ᑕᒪᑦᕼᐅᒪ ᒥᒃᕼᐋᓄᑦ, 

ᐊᑭᑦᑐᕆᐊᖅᐸᓪᓕᐊᓂᐅᓂᐊᖅᑐᖅ 

ᐊᑐᖅᑐᐊᖅᑎᐅᔪᓄᑦ. ᑕᐃᑉᓱᒪᓂ ᒪᓕᒐᓕᐅᕐᕕᖕᒥ 

ᓇᓗᓇᐃᔭᐃᒐᐅᓚᐅᖅᐳᖅ ᐃᒡᓗᓕᕆᔨᕐᔪᐊᒃᑯᑦ 

ᑕᒪᑦᕼᐅᒥᖓ ᐱᓕᕆᐊᖃᕐᓂᐊᓚᐅᕐᒪᑕ 

ᐊᓪᓚᓐᖑᖅᐸᓪᓕᐊᔪᒥᑦ ᓄᕕᐱᕆᐅᔪᒥᑦ ᑕᖅᑭᒥ.  

 

ᑖᓐᓇ ᒥᓂᔅᑕᐅᔪᖅ ᐅᓪᓗᒥ ᑐᕼᐊᖅᑎᑦᑎᔫᓪᓗᐊᖅᐹ 

ᑕᕝᕙᓂ ᒪᓕᒐᓕᐅᕐᕕᖕᒥ ᑕᒪᓐᓇ ᐃᒡᓗᓄᑦ 

ᐊᑐᖅᑐᐊᖅᑎᐅᔪᓄᑦ ᐊᑐᖅᑕᐅᕼᐃᒪᓕᕐᒪᖔᑦ 

ᓄᓇᕗᓗᒃᑖᒥ? ᒪ’ᓇ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. ᒥᓂᔅᑕ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᑎᔩ. ᐊᒻᒪᓗ ᒪ’ᓈᖅᑐᒍ ᐊᐱᖅᑭᔾᔪᑖᓂᒃ. 

ᑕᕼᐊᓐᓇ ᐊᐱᕆᔾᔪᑎᒋᔭᖓ ᑕᕝᕙᓂ ᐅᑭᐅᖑᔪᒥ 

ᓄᑖᒥ 2014, ᕕᕝᕗᐊᕆ 1-ᖑᑎᓪᓗᒍ 

ᐊᑐᖅᑕᐅᒋᐊᓚᐅᖅᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑯᒃᓱᒃ. ᓯᕗᓪᓕᖅᐹᖅ 

ᐃᓚᒋᐊᕈᑦ, ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᖏᑦ 

ᑐᓴᖅᑎᑦᑎᓚᐅᕐᒪᑕ ᐊᕐᕌᓂ ᐅᖃᖅᓯᒪᓪᓗᑎᒃ 

ᐃᒪᓐᓇ: ᑖᒃᑯᐊ ᑕᖅᑳᓂᒥᐅᓂᑦ ᐃᒡᓗᒋᔭᐅᔪᑦ, ᓲᕐᓗ 

ᐃᖅᑲᓇᐃᔮᒃᓴᖅᑖᖅᐸᑦ, ᐊᑭᑦᑐᕆᐊᖅᑕᐅᒃᐸᑕᓗ 

ᐃᖅᑲᓇᐃᔭᕐᕕᖕᒥᓂᑦ ᓯᑎᐱᕆ 1-ᖑᓕᖅᐸᒡᒎᖅ 

ᑭᓯᐊᓂ ᐊᕐᕌᒎᓛᖅᑐᒥ ᐊᑭᑦᑐᕆᐊᖅᑕᐅᓂᐊᖅᑐᖅ 

ᐊᑐᖅᑐᐊᕐᓂᕐᒧᑦ ᐊᑭᓕᐅᑎᒋᖃᑦᑕᖅᑕᖏᑦ. ᑕᒪᓐᓇ 

ᒪᓕᒃᑕᐅᒐᓗᐊᖅᐹ ᓄᓇᓕᓕᒫᓄᑦ ᓄᓇᕗᒻᒥ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. (ᑐᓵᔨᑎᒍᑦ) 

ᒥᓂᔅᑕ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓗᐊᕕᒃ, 

ᐅᖃᖅᑎᑦᑎᔩ. ᐊᒻᒪᑦᑕᐅᖅ ᒪ’ᓈᒃᑲᓐᓂᖅᑐᒍ ᕼᐅᓕ. 

ᑕᐃᒪᐃᓛᒃ ᐅᕙᑦᓯᐊᖅ ᐅᖃᓚᐅᕋᒪ, ᑕᐃᓐᓇ 

ᕕᕝᕗᐊᕆ 1-ᖑᑎᓪᓗᒍ, 2014 ᑕᒪᓐᓇ ᐅᑭᐅᖅ, 

ᑕᐃᓐᓇ ᑕᖅᑭᖅ ᐊᓂᒍᕼᐋᖅᑐᖅ ᐊᑐᓕᕆᐊᓚᐅᕐᒪᑦ 

ᑕᐃᓐᓇ rent scale-ᖑᓂᕋᖅᑕᐅᔪᖅ ᓄᑖᖅ, 

ᑕᐃᓐᓇ ᐊᑐᐊᖅᑕᐅᑦᓯᐊᖅᑐᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᖁᒃᓱᒃ. ᑐᒡᓕᐊ 

ᐃᓚᒋᐊᕈᑦ ᐊᒻᒪᓗ ᑭᖑᓪᓕᖅᐹᖅ, ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗ ᒥᓂᔅᑕ ᖁᔭᓐᓇᒦᖅᐸᕋ ᑭᐅᑦᑎᐊᕐᒪᑦ. 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᖏᑦ 

ᑐᓴᖅᑎᑦᑎᓚᐅᕐᒪᑕ ᐊᕐᕌᓂ, ᐅᖃᓚᐅᖅᖢᑎᒃ 

ᐊᑭᑐᓛᒃᑯᑦ ᐊᑐᖅᑐᐊᕐᓂᕐᒧᑦ ᐊᑭᓕᐅᑕᐅᔪᑦ 

ᕿᒥᕐᕈᔭᐅᓂᐊᖅᐳᑦ ᑕᒪᒃᑯᐊ 

ᑎᓕᐅᖅᑕᐅᓯᒪᖁᓪᓗᒋᑦ ᐊᑐᖅᑐᐊᖃᑦᑕᖅᑐᑦ ᓲᕐᓗ 

ᑮᓇᐅᔭᓕᐊᖏᑦ ᐱᔾᔪᑎᒋᓪᓗᒋᑦ ᐊᓯᐊᓄᑦ 

ᐃᒡᓗᒨᖅᐸᓪᓕᐊᓂᐊᕈᓐᓇᖁᓪᓗᒋᑦ 

ᐊᑐᖅᑐᐊᖅᑕᐅᖏᑦᑐᓄᑦ. ᑕᒪᓐᓇ 

ᖃᓄᐃᓕᐅᖅᑕᐅᓚᐅᖅᐸ ᕿᒥᕐᕈᔭᐅᓚᐅᖅᐹ? 

ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐱᓕᕆᐊᖃᖅᑐᖅ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ 

ᖁᒃᓱᖅ.  

 

ᐊᖓᔪᖅᑳᖅ ᔪᐊᔾ ᖁᒃᓱᖅ: ᒪ’ᓇᓗᐊᕕᒃ, 

ᐅᖃᖅᑎᑦᑎᔩ. ᒪ’ᓈᑲᓐᓂᖅᖢᒍ 

ᒪᓕᒐᓕᐅᖅᑎᐅᖃᑎᒐ. ᑐᑭᓯᓐᓂᖏᑉᐹᖓ ᑕᒪᓐᓇ 

ᐊᑐᐊᖅᑕᐅᑦᑎᐊᕐᒪᑦ ᐅᖃᐅᑎᔪᓐᓇᖅᐸᕋ. ᑕᐃᒃᑯᐊ 

ᐊᑐᐊᒐᒃᓴᐅᒋᐊᕐᓂᐊᓚᐅᖅᑐᑦ ᕕᕗᐊᕆ 1-ᖑᑎᓪᓗᒍ 

ᐃᒡᓗ Rent Scale-ᖑᓂᕋᖅᑕᐅᔪᖅ ᑕᐃᓐᓇ ᓄᑖ 

ᐊᑐᕐᓂᐊᓕᖅᑎᓪᓗᒍ ᐊᒥᓱᓂᒃ ᐃᓗᓕᖃᓚᐅᕐᒪᑦ 

ᐊᒻᒪ ᐊᐱᖅᑯᑎᖓᑕ ᐃᓚᖓᓂᒃ, ᑐᑭᓯᓐᓂᕈᒃᑯ 

ᐅᕙᑦᓯᐊᖅ ᐊᐱᖅᓱᕐᓂᖅᑕᖃᓚᐅᕐᓂᖅᐸᑦ 

ᐅᕝᕙᓘᓐᓃᑦ ᖃᐅᔨᓴᕐᓂᖅᑕᖃᓚᐅᕐᓂᖅᐸᑦ ᑕᐃᓐᓇ 

ᐊᐱᖅᑯᑎᒋᔭᖓ. ᓇᖕᒥᓂᖅ ᐅᕙᓐᓂᒃ ᑕᐅᑐᒃᑕᒻᓂ 

ᕼᐋᓐᓃᑦᑐᒥᒃ ᐱᕼᐃᒪᙱᑎᑯᒃᑯ ᐱᓕᕆᕕᒋᔭᒻᓂᒃ 

ᑐᓂᔪᓐᓇᑦᓯᐊᖅᑕᕋ ᑕᐃᓐᓇ ᐊᑐᐃᓐᓇᐅᓇᔭᕐᓂᖅᐸᑦ 

ᒪᓕᒐᓕᐅᖅᑎᐅᖃᑎᓐᓄᑦ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑕ ᓲᔪᖅ.  

 

ᓲᔪᖅ: ᐃᓵᓚᐅᙱᑦᑐᖓ.  

 

ᐅᖃᖅᑎ: ᒪᒥᐊᓇᐅᒐᓗᐊᖅ ᑖᓐᓇ 

ᑎᑎᕋᖅᑕᐅᓂᕐᒪᑦ. 6. ᐅᖃᐅᓯᒃᑯᑦ ᐊᐱᖅᑯᑏᑦ. 

(ᑐᓵᔨᑎᒍᑦ) ᑲᑎᒪᔨᐅᔪᖅ ᑲᖏᖅᖠᓂᐅᑉ ᓂᒋᐊᓄᑦ, 

ᒥᔅᑕ ᓴᒻᒧᖅᑐᖅ.  

 

ᐊᐱᖅᑯᑦ 004 - 4(2): ᐳᔪᐊᕿᓕᕆᓂᖅ 

ᑲᖏᖅᖠᓂᕐᒥ (ᓴᒻᒧᖅᑐᖅ) 

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᐊᐱᖅᑯᑎᒐ ᓄᓇᓕᖕᓂ ᒐᕙᒪᓕᕆᔨᓄᑦ 

ᐱᔨᑦᓯᕋᖅᑎᓄᓪᓗ. 

 

ᑖᓐᓇ ᒥᓂᔅᑕ ᖃᐅᔨᒪᖕᒪᑦ  ᐊᐅᔭᒃᓵᓕᓂᐊᓕᕐᒪᒐᑦᑕ. 

ᖁᕕᐊᓱᒃᑲᓗᐊᖅᖢᑕ ᓯᓚᑦᓯᐊᖑᖃᑦᑕᕐᓂᐊᓕᕐᒥᖕᒪᑦ 

ᐊᐅᔭᒃᑯᑦ ᑕᐃᒪᓐᓇ ᐳᔪᖃᕐᓂᐊᓕᕐᒥᖕᒪᑦ 

ᓇᓗᓇᙱᑦᑐᖅ.  

ᐊᒥᓲᔪᑦ ᐃᓱᒫᓗᒍᑎᒥᓂᒃ ᓇᓗᓇᐃᖅᓯᓲᑦ ᐅᕙᓐᓄᑦ 

ᑕᒪᓐᓇ ᐳᔪᖅ ᑲᖏᖅᖠᓂᕐᒥ 

ᐃᖢᐊᓐᖏᓕᐅᕈᑕᐅᖃᑦᑕᕐᒪᑦ ᑖᓐᓇᓗ 

ᐃᒪᕐᒧᓪᓘᓐᓃᑦ ᐃᒥᕆᖃᑦᑕᖅᑕᑦᑎᓐᓄᑦ ᓂᐱᓴ 

ᑕᓯᖓᓂ. 

 

ᒥᓂᔅᑕ ᐅᖃᕈᓐᓇᖅᐹ ᑖᒃᑯᐊ ᐱᓕᕆᔨᖏᑦ 

ᐃᑲᔫᑎᖃᕐᓂᐊᕐᒪᖔᑕ ᓄᑖᓂᒃ ᐊᐅᔭᐅᓂᐊᖅᑐᒥ 

ᑲᖏᖅᖠᓂᕐᒥ ᑕᒪᓐᓇ 

ᐳᔪᖅᑕᖃᙱᓐᓂᖅᓴᐅᔪᓐᓇᖁᓪᓗᒍ? 

(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓂ ᒐᕙᒪᒃᑯᑦ 

ᐱᔨᑦᓯᕋᖅᑎᑯᓪᓗ ᒥᓂᔅᑕᖓᑦ, ᒥᔅᑕ ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐃᑉᐸᒃᓵᓂ ᑕᐃᒃᑯᐊ ᕿᑭᖅᑖᓗᖕᒥ 

ᒪᐃᔭᐅᔪᑦ ᑲᑎᒪᑎᓪᓗᒋᑦ ᐅᖃᐅᑎᓚᐅᖅᓯᒪᒐᑦᑎᒍ 

ᑕᐃᒃᑯᐊ ᖃᕆᑕᐅᔭᕐᒧᑦ ᐃᓕᔪᓐᓇᖅᑐᑦ ᐱᑕᖃᕐᒪᑕ 

ᖃᓄᖅ ᑕᒪᓐᓇ ᐳᔫᓗᐊᖃᑦᑕᕐᓂᖏᑦ ᐊᖅᑯᑎᑦ 

ᒥᔅᓵᓄᑦ ᖃᓄᖅ ᐱᓕᕆᐊᖑᓇᔭᕐᒪᖔᑕ. ᑕᐃᒃᑯᐊ 

ᑕᒪᐃᓐᓂᓗᑦᑖᖅ ᕼᐊᒻᒪᓚᖑᔪᓄᑦ ᓄᓇᕗᑦ ᐃᓗᐊᓂ 

ᑐᓂᔭᐅᓂᐊᕐᒪᑕ ᐊᒻᒪᓗ ᑐᓂᔭᐅᓯᒪᓂᐊᓕᖅᖢᑎᒃ. 

ᑕᐃᒃᑯᐊ ᕼᐊᒻᒪᓚᖑᔪᓪᓕ ᐃᒻᒥᓂᖅ ᓇᖕᒥᓂᖅ 

ᑕᑯᓚᐅᕐᓗᓂᔾᔪᖅ ᖃᓄᖅ ᑕᐃᒃᑯᐊ ᐊᔾᔨᒌᙱᑦᑐᑦ 

ᐊᑐᕋᔭᕐᒪᖔᑕ ᓂᕈᐊᖅᖠᕈᓐᓇᕐᓂᐊᕐᒪᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹ ᐃᓚᒋᐊᕈᑦ, ᒥᔅᑕ 

ᓴᒻᒧᖅᑐᖅ.  

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᕙᒻᓂᑦ 

ᑕᐃᒪ ᐊᐱᕆᓂᐊᓕᕆᕗᖓ. (ᑐᓵᔨᑎᒍᑦ) 

ᑲᖏᖅᖠᓂᖅ ᖁᕕᐊᒻᒪᕆᖕᒪᑦ ᑖᒃᑯᐊ 

ᐱᕈᖅᐸᓪᓕᐊᖕᒪᑕ ᑖᒃᑯᐊ ᓴᖅᑭᑎᑕᐅᓪᓗᑎᑦ 

ᐱᓕᕆᐊᖏᓐᓂ ᐅᔭᕋᖕᓂᐊᖅᑏᑦ. ᑭᓯᐊᓂ ᑖᓐᓇ 

ᐊᒃᑑᑕᐅᔪᖅ ᐃᓚᖓ ᐅᓄᖅᓯᕙᓪᓕᐊᒍᑕᐅᖕᒪᑦ 

ᓄᓇᓯᐅᑎᓄᑦ ᐊᒻᒪᓗ ᐅᖁᒪᐃᑦᑐᖅᓯᐅᑎᓄᑦ 

ᓄᓇᓯᐅᑎᑦ. ᑕᒪᓐᓇ ᐳᔪᕐᓗᒧᑦ 

ᐱᒋᐊᓪᓚᒍᑕᐅᓯᒪᖕᒪᑦ. ᑖᓐᓇ ᒥᓂᔅᑕ  

ᓇᓗᓇᐃᖅᓯᒍᓐᓇᖅᑳ ᑖᒃᑯᓇᓂ 

ᑲᑎᒪᖃᑎᖃᕈᓐᓇᕐᓗᓂ ᐅᔭᕋᖕᓂᐊᖅᑎᓂ ᑕᒪᒃᑯᐊ 

ᖃᓄᖅ ᐳᔪᕐᓗᐃᑦ ᓄᖅᑲᖓᑎᑕᐅᔾᔫᒥᒻᒪᖔᑕ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᓕᕆᐊᓕᒃ 

ᓄᓇᓕᓐᓂᑦ ᒐᕙᒪᒃᑯᓪᓗ ᐱᔨᑦᑎᕋᕈᑎᖏᓄᑦ, ᒥᓂᔅᑕ 

ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐱᓕᕆᕕᐅᓪᓗᑕ 

ᕿᓃᓐᓇᖃᑦᑕᕋᑦᑕ ᑖᒃᑯᓂᖓ ᐋᖅᑭᒋᐊᕈᑎᒃᓴᓂᒃ 

ᓄᓇᓕᖕᓄᑦ. ᓲᖃᐃᒻᒪ ᐅᖃᓕᒫᖃᑎᒋᔪᓐᓇᖅᐸᒃᑲ 

ᑖᒃᑯᐊ ᐅᔭᕋᖕᓂᐊᖅᑏᑦ ᖃᓄᖅ ᑕᒪᓐᓇ ᐳᔪᕐᓗ 

ᑲᑦᓱᖏᕐᔫᒥᔭᐅᒍᓐᓇᕐᒪᖔᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᑕᐃᒪ ᐅᖃᖅᑲᐅᒐᒪ ᐱᒋᐊᕈᑎᒃᑲᓂᑦ ᑖᒪᓐᓇ 

ᐃᓱᒫᓘᑏᓂᒃ ᓴᖅᑭᑕᐅᓯᒪᖕᒪᑕ ᑕᒪᒃᑯᐊ ᐳᔪᕐᓗᐃᑦ 

ᐊᒻᒪᓗ ᐊᓯᖏᑦ ᓴᓗᒪᐃᑦᑐᐃᑦ ᑲᖏᖅᖠᓂᐅᑉ 

ᐃᒪᖓᓂ. ᑐᑭᓯᐅᒪᒐᒪ ᑖᒃᑯᐊ ᒐᕙᒪᒃᑯᑦ ᒪᓕᒐᑎᒍᑦ 

ᖃᐅᔨᓴᖃᑦᑕᕆᐊᖃᕐᒪᑕ ᐃᒪᕆᔭᐅᔪᓂᒃ 

ᓄᓇᓕᐅᔪᓂᒃ. ᑖᓐᓇ ᒥᓂᔅᑕ ᓇᓗᓇᐃᕈᓐᓇᖅᑲ 

ᓴᖅᑭᑎᑦᑎᓂᐊᕐᓗᓂ ᒪᓕᒐᓕᐅᕐᕕᖕᒥ ᑖᒃᑯᐊ 

ᖃᐅᔨᓴᕈᑕᐅᔪᕕᓃᑦ ᑲᖏᖅᖠᓂᕐᒥ ᑭᖑᓪᓕᖅᐹᒥ 

ᐃᒪᐅᑉ ᖃᓄᐃᓐᓂᖓᓂᒃ ᓴᖅᑭᓪᓗᒋᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᓄᓇᓖᑦ 

ᒐᕙᒪᓕᕆᔨᖏᓐᓄᑦ ᐊᒻᒪᓗ ᐱᔨᑦᑎᖅᑎᓄᑦ, ᒥᔅᑕ 

ᓴᒻᒧᖅᑐᖅ.  

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐄ, ᑖᒃᑯᐊ ᐅᓂᒃᑳ 

ᐱᐊᓂᑐᐊᕈᒃᑭᑦ ᐊᒻᒪᓗ ᐱᐊᓂᒃᑕᐅᓯᒪᓕᖅᐸᑦ 

ᑐᓴᖅᑎᒍᒪᑐᐃᓐᓇᑦᑎᐊᖅᐸᕋ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑕᓯᓗᒃ ᐃᖃᓗᖕᓄᑦ, ᒥᔅᑕ ᕼᐃᒃᔅ.  

 

ᐊᐱᖅᑯᑦ 005 - 4(2): ᓄᓇᕗᑦ ᒐᕙᒪᒃᑯᑦ 

ᐃᑲᔫᑎᖏᑕ ᓴᖅᑭᑕᐅᕙᓐᓂᖏᑦ (ᕼᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᓴᖃᕋᒪ ᓯᕗᓕᖅᑎᒧᑦ ᐅᓪᓗᒥ. 

 

ᑕᐃᒃᑯᐊ ᓯᕗᓕᖅᑎᔅᓴᒧᑦ ᑲᑎᒪᑎᓪᓗᒋᑦ ᓯᕗᓕᖅᑎ 

ᐅᖃᓚᐅᕐᖓᑦ ᐃᒪᓐᓇ ᑖᒃᑯᓂᖓ 

ᓴᖅᑭᑦᓯᖃᑦᑕᕐᓂᐊᖅᑐᓂᒃ ᑲᒪᒋᔭᕆᐊᓕᖏᓂᒃ 

ᑕᑯᔅᓴᕈᐃᓗᑎᒃ ᐱᔭᕇᕈᑎᓂᒃ ᑐᓐᖓᕕᖃᓪᓗᑎᒃ 

ᓱᓕᓂᐅᔪᒥᒃ ᑖᒃᑯᐊ ᐱᓕᕆᐊᕆᒐᓗᐊᕐᓗᒋᑦ 

ᐊᒃᓱᕈᕐᓇᖅᑐᖅ. ᐅᖃᖅᑏ, ᑭᓲᕙᑦ ᐸᕐᓇᐅᑎᒋᔭᖏᑦ 

ᒐᕙᒪᒃᑯᑦ ᑖᒃᑯᐊ ᒐᕙᒪᒋᔭᐅᔪᐃᑦ ᒫᓐᓇ 

ᓴᖅᑭᑦᑎᒐᓱᐊᕈᑎᓂᐊᖅᑕᖏᑦ ᑕᒪᒃᑯᐊ ᐱᓕᕆᐊᓄᑦ 

ᐱᔨᑦᓯᕋᐅᑕᐅᓂᓪᓗ ᑐᑭᖃᖅᑐᒃᑯᑦ 

ᑲᔪᓯᓂᖃᑦᑎᐊᖅᑐᒃᑯᓪᓗ, ᐃᖏᕐᕋᑦᑎᐊᓪᓗᓂ 

ᑮᓇᐅᔭᑎᒍᓪᓗ ᓈᒻᒪᒃᑐᒥᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᓄᓇᕗᒻᒧᑦ, ᒥᔅᑕ 

ᑕᑉᑑᓇ.  

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ):  ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᑖᓐᓇ ᖁᔭᓐᓇᒦᖅᐸᕋ ᐊᐱᕆᔪᖅ. 

ᐅᖃᖅᑏ, ᖁᔭᓐᓇᒦᖅᑕᒃᑲ ᒪᓕᒐᓕᐅᖅᑎᓕᒫᑦ 

ᑖᒃᑯᐊ ᐱᒋᐊᖅᑎᑦᑎᖃᑦᑕᕐᒪᑕ ᐱᓕᕆᐊᒃᓴᑦᑎᓐᓂ. 

ᑕᐃᒪ ᓴᖅᑭᑎᑦᑎᓂᐊᕋᒪ ᐱᓕᕆᔾᔪᑎᒃᓴᓂᒃ ᑕᕝᕗᖓ 

ᐅᖃᐅᓯᕆᔭᖓᓄᑦ. 

 

ᑕᐃᒪ ᓯᕗᓪᓕᐅᑎᖕᒪᒍ ᑖᔅᓱᒪ ᒐᕙᒪᒃᑯᑦ 

ᕿᒥᕐᕈᓗᑎᑦ ᖃᓄᐃᓕᐅᓕᕋᓗᐊᕐᒪᖔᑕ 

ᖃᐅᔨᒐᓱᐊᕐᓂᐊᕐᒪᑕ. ᐱᐅᓯᕚᓪᓕᕆᐊᖃᕈᑦᑎᒍᑦ  



ᕿᑎᖅᑰ, ᒫᑦᓯ 20, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᖅᑲᖅᑎᑦᑎᐊᒻᒪᕆᒋᐊᖃᕈᑦᑎᒍᑦ ᑖᒃᑯᐊ 

ᐊᑑᑎᖃᓗᐊᙱᑦᑐᑦ ᑕᐃᒪᓐᓇᐃᓐᓂᐊᕋᑦᑕ 

ᓄᓇᕗᒻᒧᑦ.  ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑖᒃᑯᓇᓂ ᐱᓕᕆᐊᒃᓴᖏᓐᓂ ᒐᕙᒪᐅᔪᑦ 

ᑮᓇᐅᔭᖃᖅᑎᑦᑎᓂᐊᕐᖓᑕ ᑲᑐᔾᔨᖃᑎᒌᖑᔪᓂᒃ 

ᓄᓇᓕᖕᓂ ᐃᓄᖕᓂᓪᓗ ᐊᑐᓃᖅᑐᓂ ᑖᒃᑯᐊ 

ᐊᔪᕈᓐᓃᐸᓪᓕᐊᖁᓪᓗᒋᑦ. ᑖᒃᑯᐊ ᒐᕙᒪᐅᑉ 

ᓂᕆᐅᒋᔭᖏᑦ ᑮᓇᐅᔭᐃᔭᕈᑎᒋᖃᑦᑕᖅᑕᖏᑦ  

ᑮᓇᐅᔭᑭᒃᓴᕋᓗᐊᖅᖢᑎᑦ. ᖃᓄᕐᓕ ᑖᓐᓇ ᓯᕗᓕᖅᑎ 

ᐸᕐᓇᐃᓯᒪᕙ ᑕᒪᒃᑯᐊ ᓴᖅᑭᒍᒪᓪᓗᒋᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓕᖅᑎ 

ᓄᓇᕗᒻᒧᑦ, ᒥᔅᑕ ᑕᑉᑑᓇ.  

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐄ, ᖃᑦᓯᑲᓪᓚᐅᖕᒪᑕ 

ᐱᓕᕆᐊᕆᔭᕗᑦ. ᑖᒃᑯᐊᓗ ᐱᓕᕆᐊᕆᓪᓗᒋᑦ 

ᐃᑲᔫᓯᐊᕐᓂᕐᒧᑦ ᐊᐃᑦᑑᓯᐊᕐᓂᕐᒧᓪᓗ 

ᐊᖏᖃᑎᒌᒍᑏᑦ ᓄᓇᓕᖕᓄᑦ ᐊᑐᓂ 

ᑲᑐᔾᔨᖃᑎᒌᓄᓪᓗ.  

 

ᐅᖃᖅᑏ, ᐅᓪᓘᑉ ᓄᓐᖑᐊᓂ ᑭᒃᑯᓕᒫᖑᔪᓄᑦ 

ᐊᑐᓲᖑᒐᑦᑕ ᑮᓇᐅᔭᖁᑎᖏᓐᓂᒃ ᐊᑐᕋᑦᑕ ᑖᒃᑯᐊᓕ 

ᐃᑲᔫᑎᔪᓂᒃ ᓴᖅᑭᑎᑦᓯᒋᐊᖃᖅᓱᑎᒃ ᓄᓇᓕᐅᔪᓄᑦ 

ᐊᑐᓃᖅᑐᓄᓪᓘᓐᓃᑦ. ᑕᐃᒪ ᐸᕐᓇᐅᑎᒋᓯᒪᔭᕗᑦ 

ᐱᓕᕆᐊᕆᓂᐊᖅᑕᕗᑦ ᑕᒪᒃᑯᐊ ᐊᑐᕐᓗᒋᑦ 

ᓴᖅᑭᓯᒫᓂᒃᑐᑦ ᐃᑲᔫᑏᑦ ᑕᐅᑐᒐᑦᓴᓕᐅᕐᓗᑕ ᑖᓐᓇ 

ᒪᓕᒡᓗᒍ ᐱᔭᕆᑦᔪᑎᒋᓂᐊᖅᑕᕗᑦ. ᖁᔭᓐᓇᒦᒃ 

ᐅᖃᖅᑏ.  

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᓯᕗᓕᖅᑎᔅᓴᒧᑦ ᑲᑎᒪᑎᓪᓗᒋᑦ ᓴᖅᑭᓚᐅᖅᑐᑦ 

ᐱᓕᕆᓂᐊᓐᓂᕋᖅᖢᑕ ᓴᖅᑭᑕᖏᓐᓄᓪᓗ 

ᐱᓕᕆᔭᑦᑕ, ᑕᐅᑦᑐᒐᑐᐃᓐᓇᐅᖏᑦᑐᓂᒃ 

ᐱᔪᒥᓇᖅᑐᓂᓪᓘᓐᓃᑦ. ᐱᓗᐊᖅᓛᖅ ᐅᕙᒍᑦ 

ᓄᓇᕘᒥᐅᖑᔪᑦᑎᓐᓄᑦ, ᐃᓚᐃᓐᓇᖅᓱᖏᓪᓗᑕ. 

 

ᐅᖃᖅᑏ ᐃᓕᓴᖅᓯᓯᒪᔪᐃᓐᓇᐅᒐᑦᑕ ᐊᒥᓱᓂᒃ 

ᓴᖅᑭᑦᓯᒋᐊᖃᕋᑦᑕ ᑮᓇᐅᔭᑭᒃᓴᕋᓗᐊᖅᑐᑕ ᑭᓯᐊᓂ 

ᑕᒪᒃᑯᓄᖓ ᓴᐃᒻᒪᒃᑎᕆᓂᕐᒧᑦ 

ᐃᑲᔫᑎᓂᐊᖅᓯᒪᒐᓗᐊᕐᒥᖕᒪᑕ ᑕᒫᖓᑦ 

ᓄᓇᒦᓐᖔᖅᑐᓂᒃ ᑮᓇᐅᔭᖁᑎᔅᓴᑦᑎᒍᑦ. 

 

ᖃᓄᕐᓕ ᐃᓱᒪᕙ ᑖᓐᓇ ᓯᕗᓕᖅᑎ ᑖᒃᑯᐊ 

ᐊᖏᖃᑎᒋᒐᓱᐊᕐᓂᐅᔪᖅ ᖃᓄᖅ 

ᐊᑯᓂᐅᑎᒋᓂᐊᕐᓂᖏᓐᓂᒃ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓕᖅᑎ ᒥᔅᑕ 

ᑕᑉᑑᓇ.  

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ. 

ᑕᐃᒪ ᑖᓐᓇ ᖁᔭᓐᓚᒦᒃᑲᓐᓂᖅᐸᕋ. ᐅᖃᖅᑏ, 

ᒐᕙᒪᑐᖃᒃᑯᑦ ᐅᖃᕆᐊᓐᖓᐅᑎᖏᓐᓂ 

ᐊᖏᖃᑎᒋᒐᓱᐊᕈᒪᖏᒻᒪᑕ ᑕᒫᓂ ᐊᕐᕌᒍᒥ ᑕᐃᒃᑯᐊ 

ᓄᑖᑦ ᒐᕙᒪᐅᑎᓪᓗᒋᑦ ᑕᐃᒪᐃᓐᓇᐃᒍᒪᓂᐊᖅᑐᒍᑦ 

ᑕᒪᓐᓇ ᓯᕗᒧᐊᒃᐸᓪᓕᐊᓗᒍ. ᐋᔩᕋᓱᑦᑎᓪᓗᑕ 

ᐃᑲᔫᑎᒃᓴᓂᒃ ᓄᓇᕘᒧᑦ ᓄᓇᕘᒥᐅᓄᑦ.  

 

ᐅᖃᖅᑏ, ᐃᒻᒪᓐᓇ ᓂᖏᑦᑕᕈᑎᖏᓐᓂᒃ 

ᐱᑎᑕᐅᑐᐃᓐᓇᕆᐊᖃᖅᑐᒍᑦ ᓄᓇᑦᑎᓐᓃᓐᖔᖅᑐᓂᒃ 

ᑭᓯᐊᓂ ᕿᒥᕐᕈᓚᐅᕐᓗᒋᑦ ᓄᓇᕘᒥ 

ᖃᓄᐃᓕᐅᖅᐸᓪᓕᐊᖕᒪᖔᑕ ᑕᒪᒃᑯᐊ 

ᐅᔭᕋᖕᓂᐊᕐᓂᐅᔪᑦ ᓴᖅᑭᐸᓪᓕᐊᑎᑦᓯᔪᕐᓗ ᑭᕙᓪᓕᕐᒥ 

ᓴᕕᕋᔭᔅᓴᓂᒃ ᐊᒻᒪᓗ ᕿᓂᖅᓴᑐᐃᓐᓇᖏᑦᑐᓄᑦ 

ᓄᓇᕘᑉ ᐃᓗᐊᓂ ᓇᑉᐸᖅᑯᓯᖅᓱᖅᓯᒪᔪᓂᒃ, 

ᐅᓄᓐᓂᖅᓴᑦ ᐃᓄᐃᑦ ᓄᓇᖁᑎᖏᓃᒻᒪᑕ. ᒐᕙᒪᕗᑦ  

ᓂᖏᕝᕕᐅᔪᓐᓇᖏᒻᒪᑕ ᓴᓇᔭᐅᔪᓂᒃ ᐃᓄᐃᑦ 

ᓄᓇᖏᓐᓂ ᑐᓂᔭᐅᓯᒪᖏᒻᒪᑕ, ᐃᓄᐃᑦ 

ᑎᒥᖁᑎᖏᑦ ᐱᖔᓐᓂᐊᒻᒪᑕ ᓂᖏᑦᑕᐅᑎᓂᒃ. 

 

ᓯᕗᓂᑦᑎᓐᓂ ᐊᖏᖃᑎᒌᒐᓱᐊᖃᑎᖃᕐᓂᐊᕋᑦᑕ 

ᒐᕙᒪᑐᖃᒃᑯᓐᓂᑦ ᐃᒻᒪᓐᓇ ᐃᑲᔫᑎᒍᓐᓇᕐᓂᖅᐹᓂ 

ᐱᔪᓐᓇᐅᑏᑦ ᑐᓂᔭᐅᕙᓪᓕᐊᑎᓪᓗᑕ 

ᒐᕙᒪᑐᖃᒃᑯᓐᓂ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. 6. ᐅᖃᐅᓯᒃᑯ ᐊᐱᖅᑯᑏᑦ. 

ᒪᓕᒐᓕᐅᖅᑎ ᓂᐊᖁᓐᖑ-ᐃᖃᓗᖕᓂ ᒥᔅ ᐊᖕᓇᑲᖅ.  

 

ᐊᐱᖅᑯᑦ 006 - 4(2): ᓄᓇᕗᑦ ᒐᕙᒪᒃᑯᑦ 

ᓂᐅᕕᖃᑦᑕᕐᓂᕆᕙᒃᑕᖏᑦ (ᐊᖕᓇᑲᖅ) 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᐱᖅᑯᑎᒋᔭᕋ ᒥᓂᔅᑕᖓᓄᑦ ᓄᓇᓖᑦ 

ᒐᕙᒪᓕᕆᔨᖏᓐᓄᑦ ᐱᔨᑦᑎᖅᑎᒃᑯᓐᓂᑦ. ᐱᖓᔪᐊᓐᓂ 

ᑭᐅᔭᐅᓂᐊᖅᑐᒃᓴᐅᓕᑕᐃᓐᓇᖅᑐᖓ. 

 

ᒪᕐᕉᒃ ᐊᕐᕌᒎᓕᖅᑑᒃ ᒐᕙᒪᒃᑯᑦ ᑐᓴᖅᑎᑦᓯᓚᐅᕐᒪᑕ 

ᐃᒻᒪᓐᓇ ᓈᒪᔪᓂᒃ ᕿᒥᕐᕈᓂᐊᕐᓂᕐᒥᓂᒃ 

ᓂᐅᕕᖃᑦᑕᕐᓂᖏᑦ. 

 

ᐊᐱᕆᓂᐊᕆᕙᕋ ᒥᓂᔅᑕ ᑖᓐᓇ 

ᐊᐱᖅᓱᖅᑎᒋᓕᖅᑕᕋ ᐅᓪᓗᑲᓪᓚᖕᓄᑦ. ᑭᓲᕙᑦ 

ᓴᖅᑭᑎᑕᐅᓚᐅᖅᑐᑦ ᑕᒪᑐᒧᖓ ᐊᖏᔪᒧᑦ 

ᐱᒋᐊᖅᑎᑕᐅᓯᒪᔪᒧᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᖓᔪᖅᑳᖅ 

ᒥᓂᔅᑕ ᓄᓇᓕᖕᓂᑦ ᒐᕙᒪᒃᑯᓐᓂᓪᓗ 

ᐱᔨᑦᑎᖅᑎᒃᑯᓐᓂᑦ ᒥᔅᑕ ᓴᒻᒧᖅᑑᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑑᖅ: (ᑐᓵᔨᑎᒍᑦ) 

ᖁᔭᓐᓇᒦᒃ ᐅᖃᖅᑏ. ᓂᕆᐅᒍᒪᖅᑲᐅᒐᓗᐊᖅᑐᖓ 

ᐅᖃᐅᓯᔾᔮᖏᓐᓂᖓᓄᑦ ᐅᓪᓗᒥᐅᔪᖅ. ᑭᓯᐊᓂᓕ 

ᑎᑎᕋᕆᐊᓐᖓᖅᓯᒪᔪᑦ ᓂᐅᕕᕐᓂᐅᖃᑦᑕᖅᑐᓂᒃ 

ᐱᔭᕇᖅᓯᒪᓕᖅᑐᑦ. ᑭᓯᐊᓂ ᑕᐃᓐᓇ ᑭᖑᓪᓕᖅᐹᖅ 

ᑎᑎᕋᖅᑕᐅᔪᖅ ᐱᐊᓂᖏᒻᒪᑦ. ᑖᓐᓇ 

ᐱᐊᓂᒃᑕᐅᑐᐊᖅᐸᑦ ᑎᑎᕋᖅᑕᐅᔪᖅ  

ᒪᓕᒐᓕᐅᕐᕕᖕᒧᑦ ᓴᖅᑭᓐᓂᐊᖅᑕᕋ. ᖁᔭᓐᓇᒥᒃ 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᐹᖅ ᐃᓚᒋᐊᕈᑦ ᒥᔅ 

ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ 

ᑭᐅᖕᒪᑦ ᖁᔭᓐᓇᒦᖅᐸᕋ. 

 

ᑭᖑᓪᓕᖅ ᐊᐱᖅᑯᑎᒐ ᐱᔾᔪᑎᖃᖅᑐᖅ ᒐᕙᒪᒃᑯᑦ 

ᐊᔪᐃᓐᓇᕆᐊᒃᑲᓐᓂᖅᑐᓂᒃ ᓈᓚᖃᑦᑕᕐᓂᖏᑦ 

ᑲᓐᑐᕌᒃᓄᑦ ᐅᖃᕆᐊᒃᑲᓐᓂᕐᓂᐊᕋᒪ. ᑕᐃᒃᑯᐊ 

ᑲᑎᒪᔨᕋᓛᖏᑦ ᐅᖃᐅᓯᕆᒃᑲᓐᓂᓪᓗᒋᑦ 

ᒪᑭᑕᔫᒐᓗᐊᑦ ᐃᓱᖃᖅᖢᑎᒃ ᐱᓕᕆᔪᓐᓇᓐᓂᖏᑦ. 

ᐅᖃᖅᑐᖃᖅᓯᒪᖕᒪᑦ ᓄᑖᓂᒃ ᐊᑐᕆᐊᖃᓕᕐᒪᑕ 

ᑲᒪᒋᔭᔅᓴᕆᓪᓗᓂᐅᒃ ᓄᓇᓖᑦ ᒐᕙᒪᓕᕆᔨᖏᑦᑕ 

ᐊᒻᒪᓗ ᐱᔨᑦᓯᖅᑎᖏᑦ. ᑕᐃᒫᑦᓴᐃᓐᓇᖅ 

ᐃᑉᐸᑦᓴᑎᑐᑦ ᐅᖃᖅᑏ, ᖃᓄᐃᓕᖓᕙ ᒥᓂᔅᑕ 

ᑕᒪᑐᒪᐅᑉ ᒥᑦᓵᓄᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᖓᔪᖅᑳᖅ 

ᒥᓂᔅᑕ ᓄᓇᓕᖕᓂᑦ ᒐᕙᒪᒃᑯᓐᓂᓗ 

ᐱᔨᑦᑎᖅᑎᒃᑯᓐᓂᑦ ᒥᔅᑕ ᓴᒻᒧᖅᑑᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐸᓴᒍᓱᒃᑲᒪ ᑖᓐᓇ 

ᒪᓕᒐᓕᐅᖅᑎ ᐅᖃᐅᓯᖃᖅᑐᕆᓪᓗᒍ ᐃᒻᒥᒃᑰᖅᑐᓃᒃ 

ᐊᔪᐃᓐᓇᕆᐊᕐᕕᐅᖃᑦᑕᕈᓐᓇᖅᑐᓂᒃ. ᑕᐃᒃᑯᐊ 

ᐃᒻᒥᒃᑰᖅᑐᑦ ᐊᔪᐃᓐᓇᕆᐊᕐᕕᐅᔪᓄᑦ 

ᐋᖅᑭᒃᓱᐃᔨᐅᖃᑦᑕᖅᑐᖅ ᐱᓪᓗᒋᑦ. ᑖᒃᑯᐊ 

ᐃᒻᒥᒃᑰᖅᑐᓂᒃ ᓄᓇᕗᑦ ᓇᖕᒥᓂᖃᖅᑐᓄᑦ 

ᑳᓐᑐᕌᑎᒍᑦ ᐱᑎᑕᐅᙱᑦᑐᑦ 

ᐊᔪᐃᓐᓇᕆᐊᕐᕕᒃᓴᖃᖅᑐᑦ. ᑖᒃᑯᐊ NNI ᐊᑖᒎᖅᑐᖅ 

ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᑎᒍᑦ 

ᐊᒻᒪᑦᑕᐅᖅ ᖃᐅᔨᒪᔨᑕᕐᓂᑦ 

ᐃᖅᑲᓇᐃᔭᖅᑎᑖᖅᓯᒪᔪᒍᑦ ᐱᐊᓂᒃᑕᐅᖁᓪᓗᒋᑦ 

ᕿᒥᕐᕈᔭᐅᓂᖓ ᓄᓇᕗᒻᒥ ᓇᖕᒥᓂᖃᖅᑐᓂᒃ 

ᐃᑲᔫᑏᑦ. ᕿᒥᕐᕈᓂᐊᕐᒥᔪᑦ ᑕᐃᒫᒃ ᐃᒻᒥᒃᑰᖅᑐᒥᒃ 

ᐊᔪᐃᓐᓇᕆᐊᕐᕕᖃᕐᓂᐅᔪᒥᒃ. ᑭᓯᐊᓂ ᑖᓐᓇ 

ᐃᓚᐅᑎᑕᐅᓚᐅᙱᒻᒪᑦ ᑕᕝᕙᓂ ᐅᓂᒃᑳᖅᓯᒪᔪᓂᒃ.  

ᑕᐃᓐᓇ ᖃᐅᔨᒪᔨᑕᐅᔪᖅ ᐅᓂᒃᑳᖏᑦ ᓱᓕ ᒫᓐᓇ 

ᕿᒥᕐᕈᔭᐅᖕᒪᑕ ᑲᑎᒪᔨᕋᓛᖏᓐᓄᑦ ᓄᓇᕗᒻᒥ 

ᓇᖕᒥᓂᖃᖅᑐᓄᑦ ᐃᑲᔫᑎᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᖅᐸᕋᓗ ᑭᐅᖕᒪᑦ. ᐃᑉᐸᒃᓴᖅ 

ᒪᓕᒐᓕᐅᕐᕕᖕᒥ ᑲᑎᒪᑎᓪᓗᑕ ᒪᓕᒐᓕᐅᖅᑎᐅᖃᑎᒐ 

ᖃᒪᓂᑦᑐᐊᕐᒥ ᐊᐱᕆᓚᐅᕐᒪᑦ ᑮᓇᐅᔭᓕᕆᔨᒃᑯᑦ 

ᒥᓂᔅᑐᖓᓄᑦ ᓴᖅᑭᑎᑦᑎᖁᓪᓗᓂᐅᒃ ᐅᓂᒃᑳᓂᒃ 

ᐊᐃᑦᑑᓯᐊᓄᑦ ᐊᒻᒪᓗ ᐃᑲᔫᑎᓄᑦ. ᐃᑲᕐᕋᖅ 

ᓈᑎᓐᓇᒍᓘᓐᓃᑦ ᐱᓯᒪᓕᓚᐅᕋᑦᑎᒍᑦ. 

 

ᑖᓐᓇᓕ ᐊᐱᖅᑯᑎᒐ CGS-ᑯᓐᓄᑦ: ᑕᐃᓐᓇ 

ᑭᖑᓪᓕᖅᐹᒥ ᓂᐅᕕᕐᓂᕐᒧᓪᓕ ᐅᓂᒃᑳᖅ ᖃᖓ 

ᓴᖅᑭᑎᑕᐅᓂᐊᖅᑲ ᑕᕝᕗᖓ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ ᓄᓇᓖᑦ 

ᒐᕙᒪᓕᕆᔨᖏᓐᓄᑦ ᒐᕙᒪᒃᑯᓐᓄᓪᓗ ᐱᔨᑦᑎᖅᑏᑦ, 

ᒥᔅᑕ ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐅᓂᒃᑳᖅ 

ᐱᐊᓂᒃᑕᐅᓯᒪᓕᕐᒪᑦ 2012-13 ᑕᐃᒪ 

ᐊᖏᖅᑕᐅᑎᒐᓱᐊᓕᖅᑕᕗᑦ ᒫᓐᓇ 

ᓴᖅᑭᑎᑕᐅᓂᐊᕐᒪᑦ ᑕᕝᕗᖓ ᒪᓕᒐᓕᐅᕐᕕᖕᒧᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᒥᑭᙳᐊᖅ.  

 

ᐊᐱᖅᑯᑦ 007 - 4(2): ᐱᔨᑦᑎᕋᐅᑎᑦ 

ᓄᓇᕗᒥᐅᓄᑦ ᖃᕋᓯᕐᒥᒍᑦ ᐊᔪᕈᑎᖃᖅᑐᓄᑦ 

(ᒥᑭᓐᖑᐊᖅ) 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐱᖅᑯᑎᒐ ᑐᕌᖅᑎᒍᒪᔭᕋ ᒥᓂᔅᑕᖓᓐᓄᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ.  

ᐅᖃᖅᑏ, ᑕᒪᓐᓇ Autism ᐃᓱᒪᒃᑯᑦ ᐱᐅᓯᕐᓗᒃᑐᑦ 

ᐱᒻᒪᕆᐅᖕᒪᑦ ᐃᑲᔪᖅᓱᖅᑕᐅᑦᑎᐊᕆᐊᖃᖅᓱᑎᒡᓗ 

ᓲᕐᓗ ᓄᓇᕗᑦ ᑖᓐᓇᑑᔾᔮᕐᒪᑦ ᐊᕕᒃᑐᖅᓯᒪᓂᐅᓪᓗᓂ 

ᑲᓇᑕᒥ ᐃᑲᔫᑎᒃᓴᖃᙱᑦᑐᑦ ᐱᔨᑦᓯᐅᑎᖃᙱᑦᑐᑦ 

ᑕᒪᒃᑯᐊ ᐃᓱᒪᒃᑯᑦ ᐱᐅᓯᕐᓗᒃᑐᓄᑦ ᐃᑲᔫᑎᓂᒃ 

ᖃᑕᙳᑎᒌᓄᑦ. 

 

ᑖᓐᓇ ᒥᓂᔅᑕ ᐅᓂᒃᑳᕈᓐᓇᖅᑲ ᓱᖕᒪᑦ ᓄᓇᕗᑦ 

ᐃᑲᔫᑎᒃᓴᖃᙱᒻᒫᑦ 

ᐱᔨᑦᓯᐅᑎᑦᓴᖃᙱᒻᒪᖔᓪᓘᓐᓃᑦ 

ᐃᑲᔪᖅᑕᐅᔾᔪᑎᒃᓴᓂᑦ ᖃᑕᙳᑎᒌᓄᑦ ᐃᓱᒪᒃᑯᑦ 

ᐱᐅᓯᕐᓗᒃᑐᓄᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᖁᔭᓐᓇᒦᖅᖢᒍ ᑕᓐᓇ 

ᒪᓕᒐᓕᐅᖅᑎ ᐊᐱᖅᑯᑎᒋᔪᓐᓇᕐᒪᒍ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᑲᔪᖃᑦᑕᖅᑐᑦ 

ᑕᒪᒃᑯᓄᖓ ᑐᕌᖓᔪᓄᑦ ᐃᓱᒪᒃᑯᓪᓗ 

ᐱᐅᓯᕐᓗᒃᑐᓄᑦ. ᑲᒪᔨᒋᔭᐅᖃᑦᑕᖅᑐᓂᒃᑯᐊ 

ᐊᖏᕐᕋᒥᓪᓗ ᐳᓛᕆᐊᖅᑕᐅᖃᑦᑕᖅᖢᑎᑦ 

ᑕᒪᒃᑯᓂᖓ ᐋᓐᓂᐊᓖᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᒻᒪᓗ 

ᖁᔭᓐᓇᒦᕈᒪᓪᓗᒍ ᑖᓐᓇ ᒥᓂᔅᑕᕆᔭᐅᔪᖅ ᑭᐅᓵᕐᒪᑦ. 

ᐅᖃᖅᑏ, ᐅᔾᔨᕆᓯᒪᔪᖓ ᑕᐃᒃᑯᐊ ᖃᓂᒋᔭᕗᑦ 

ᓄᓇᑦᓯᐊᕐᒥᐅᑦ ᐊᒻᒪᓗ ᔫᑳᓐ-ᒥᐅᑕᐃᑦ ᑕᒪᒃᑮ 

ᐃᓱᒪᒃᑯᑦ ᐃᓱᒪᕐᓗᒃᑐᓄᑦ ᑲᑐᔾᔨᖃᑎᒌᖃᒻᒪᑕ 

ᓱᓇᒃᑯᑖᖃᐅᖅᖢᑎᑦ ᓴᓇᕈᑎᖃᐅᖅᖢᑎᒡᓗ ᐊᒻᒪᓗ 

ᒐᕙᒪᒃᑯᑦ ᑮᓇᐅᔭᖃᖅᑎᑦᑎᖃᑦᑕᖅᖢᑎᑦ 

ᑲᒪᒋᔭᐅᓂᐊᕐᒪᑕ ᓱᕈᓰᑦ ᐃᓱᒪᒃᑯᑦ 

ᐱᐅᓯᕐᓗᒃᑐᑯᓗᐃᑦ. 

 

ᑕᐃᒪᖃᐃ ᒥᓂᔅᑕᕆᔭᐅᔪᖅ ᓇᓗᓇᐃᔭᐃᔪᓐᓇᖅᐸ 

ᐱᒋᐊᖅᑎᑦᑎᓯᒪᖕᒪᖔᖅ 

ᐃᓱᒪᒃᓴᖅᓯᐅᕈᑕᐅᓯᒪᖕᒪᖔᓪᓗ ᐃᓱᒪᒃᑯᑦ  



ᕿᑎᖅᑰ, ᒫᑦᓯ 20, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓱᒪᕐᓗᒃᑐᑯᓗᐃᑦ ᐃᑲᔪᖅᓱᖅᑕᐅᓂᐊᕐᒪᑕ 

ᐱᔨᑦᑎᕈᑎᖃᐅᓪᓗᑎᓪᓗ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐃᓱᒪᒃᑯᑦ ᐱᐅᓯᕐᓗᒃᑐᑯᓗᐃᑦ, ᑕᒪᓐᓇ 

ᐱᑐᐃᓐᓇᐅᓐᖏᒻᒪᑦ. ᖃᕆᓴᖓᑕ ᐱᕙᓪᓕᐊᓂᖓ 

ᐊᒃᑐᖅᑕᐅᓂᕐᓘᒪᑦ ᐊᒻᒪᓗ ᑎᒥᖓ ᓲᕐᓗ ᖃᕆᓴᖓᑕ 

ᐱᕈᖅᐸᓪᓕᐊᓂᖓᓄᑦ ᑕᒪᓐᓇ 

ᑕᐃᒫᑦᑎᐊᖑᖃᑦᑕᓐᖏᒻᒪᑦ. ᐅᓪᓗᒥᐅᓕᖅᑐᑦ 

ᐅᓄᖅᓯᕙᓪᓕᐊᓕᖅᑐᑦ 

ᐱᖅᑯᓯᕐᓗᒃᑐᖃᔪᓐᖏᒃᑲᓗᐊᖅᑎᓪᓗᒋᑦ ᓄᓇᕗᒻᒥ, 

ᐅᓄᖅᓯᕙᓪᓕᐊᓕᕋᓗᐊᖅᑎᓪᓗᒋᑦ. ᑲᓇᑕᒥᓗ 

ᑕᐃᒪᓐᓇ ᐋᓐᓂᐊᓖᑦ ᐅᓄᖅᓯᕙᓪᓕᐊᑐᐃᓐᓇᕐᒥᔪᑦ.  

 

ᒪᓕᒐᓕᐅᖅᑎ ᐅᖃᐅᑎᔪᓐᓇᖅᑕᕋ ᒫᓐᓇ ᑮᓇᐅᔭᓂᒃ 

ᓴᓂᕐᕙᐃᓯᒪᓐᖏᑦᑐᒍᑦ ᑕᒪᒃᑯᓄᖓ ᐃᓱᒪᒃᑯᑦ 

ᐱᐅᓯᕐᓗᒃᑐᓄᑦ ᐊᑐᖅᑐᒃᓴᓂᑦ, ᑭᓯᐊᓂ ᐃᓚᒌᑦ 

ᓇᐅᒃᑯᒃᑲᓐᓂᖅ ᐃᑲᔪᖅᑎᒃᓴᓂᒃ ᕿᓂᕋᔭᖅᑐᑦ. 

ᓲᕐᓗᖃᐃ ᓄᓇᓕᖕᓂ ᒪᑯᐊ ᑕᖃᓗᐊᖅᑎᓪᓗᒋᑦ 

ᐋᓐᓂᐊᖅᑐᖁᑎᓖᑦ ᐃᑲᔪᖅᑎᒃᓴᒥᓂᒃ 

ᑭᖑᕝᕕᖅᑎᖃᖅᑎᑕᐅᓪᓗᑎᒃ. 

 

ᒫᓐᓇ ᐊᒥᓲᓐᖏᓚᑦ ᑕᒪᒃᑯᐊ ᓄᓇᕗᑦ ᐃᓗᐊᓂ 

ᐅᓄᓐᖏᑦᑑᒐᓗᐊᖅᑎᓪᓗᒍ. ᒐᕙᒪᐃᑦ ᓯᓚᑖᓂ 

ᑲᑐᔾᔨᖃᑎᒌᓂᑦ ᓴᖅᑭᖅᑐᖃᕐᓂᐊᖅᐸᑦ 

ᒐᕙᒪᒃᑯᑎᒎᔾᔮᖅᑐᒃᓴᐅᓐᖏᓚᑦ. ᒫᓐᓇ 

ᐱᑕᖃᓐᖏᑦᑐᖅ. ᒪᑯᐊᓗ ᐊᓯᖏᑦ ᐋᓐᓂᐊᑦ ᓄᓇᕗᑦ 

ᐃᓗᐊᓂ ᓴᖅᑭᖃᑦᑕᖅᑐᑦ ᑕᒪᒃᑯᐊᖑᖕᒥᔪᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᒥᔅ ᐃᐊᓪ. ᑐᒡᓕᐊ ᐊᒻᒪᓗ 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖃᒪᓂᖅᑐᐊᕐᒥ ᓄᓇᖁᑎᓐᓂᑦ ᑕᒪᓐᓇ ᐃᓱᒪᒃᑯᑦ 

ᐱᐅᓯᕐᓗᖕᓂᖅ ᑕᑯᓐᓇᕐᓗᒍ, ᑕᐃᑲᓃᑦᑐᖅᑕᖃᕐᒪᑦ 

ᓄᓇᑦᑎᓐᓂ ᐃᓚᒌᓂᑦ, ᐃᓚᔮᕇᓂᓛᒃ 

ᐊᒃᓱᕉᓴᖃᑦᑕᕐᒪᑕ. ᐊᒻᒪᓗ ᑕᐃᒪᐃᑦᑑᓂᖓᓄᑦ, 

ᒪᓕᒐᓕᐅᖅᑎᐅᓂᕋ ᒪᓕᒃᖢᒍ 

ᐅᓐᓂᕐᓗᒡᕕᓕᐅᓚᐅᖅᓯᒪᒐᒪ. 

 

ᐱᔨᑦᑎᕈᑎᖃᓐᖏᒻᒪᒡᒎᖅ ᖃᒪᓂᖅᑐᐊᕐᒥ, 

ᓄᓇᕗᒻᒥᓘᓐᓃᑦ. ᖃᓄᖅᑑᕈᑎᒃᓴᓕᐅᕈᓐᓇᖅᐹ ᑖᓐᓇ  

ᒥᓂᔅᑕᕆᔭᐅᔪᖅ ᑕᒪᒃᑯᓄᖓ ᐃᓱᒪᒃᑯᑦ 

ᐱᐅᓯᕐᓗᒃᑐᖁᑎᓖᑦ ᐃᑲᔪᖅᑕᐅᓂᔅᓴᖏᓐᓄᑦ 

ᐊᒻᒪᓘᓐᓃᑦ ᐃᑲᔪᖅᓱᖅᑕᐅᓂᐊᕐᒪᖔᑕ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. (ᑐᓵᔨᑎᒍᑦ) 

ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᖏᕐᕋᓕᕆᔩᓂᒃᑯᐊ ᐅᖄᓚᕕᐅᓂᐊᖅᐳᑦ, 

ᖃᐅᔨᒋᐊᖅᑕᐅᕕᐅᓂᐊᖅᐳᓪᓘᓐᓃᑦ ᑕᒪᒃᑯᓂᖓ 

ᐱᔨᑦᑎᕈᑎᓂᒃ ᑐᑭᓯᒃᑲᓐᓂᕈᓐᓇᕐᓂᐊᕐᒪᑕ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐃᐊᓪ. 6. ᐅᖃᐅᓯᒃᑯᑦ 

ᐊᐱᖅᑯᑏᑦ. ᒪᓕᒐᓕᐅᖅᑎ ᑕᓯᓗᒃ-ᐃᖃᓗᖕᓄᑦ, ᒥᔅᑕ 

ᕼᐃᒃᔅ. 

 

ᐊᐱᖅᑯᑦ 008 - 4(2): ᑳᓐᑐᕌᒃᑎᓂᕐᒧᑦ 

ᓂᐅᕕᖃᑦᑕᓂᕐᒧᓪᓗ ᐃᓕᖅᑯᓰᑦ (ᕼᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒻᒪᕆᒃ, ᐅᖃᖅᑏ. 

ᐊᐱᖅᓱᕈᒪᒐᒃᑯ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᒥᓂᔅᑕᖓᑦ.  

 

ᐅᖃᖅᑏ, ᑖᓐᓇ ᒥᓂᔅᑕᕆᔭᐅᔪᖅ 

ᑲᑎᒪᑐᐃᓐᓇᖅᑎᓪᓗᑕ ᐅᖃᓚᐅᖅᓯᒪᖕᒪᑦ 

ᐃᒡᓗᓕᕆᔨᕐᔪᐊᒃᑯᒡᒎᖅ ᑳᓐᑐᕌᒃᑎᑦᑎᖃᑦᑕᕐᓂᕐᒧᑦ 

ᑐᕌᖓᔪᖁᑎᖏᑦ ᐱᐅᓯᕚᓪᓕᕐᒪᑕ. ᖃᓄᖅ 

ᐱᐅᓯᕚᓪᓕᖅᐸᑦ ᐊᒻᒪᓗ ᖃᓄᖅ ᑕᒪᓐᓇ 

ᓴᖅᑭᓚᐅᖅᓯᒪᕙ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᕼᐃᒃᔅ. (ᑐᓵᔨᑎᒍᑦ) 

ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ. ᐊᒻᒪᓗ ᒪ’ᓈᖅᖢᒍ 

ᒪᓕᒐᓕᐅᖅᑎᐅᖃᑎᒋᔭᕋ ᐊᐱᖅᑯᑎᑦᓯᐊᑦᑐᐊᒻᒥᒃ 

ᐊᐱᕆᖕᒪᑦ. ᐊᐱᖅᑯᑎᒋᔮ ᑭᐅᔪᓐᓇᖅᐸᕋ 

ᓯᕗᒧᑦᑎᐊᖅᑐᕐᔫᔪᒍᑦ. ᑕᐃᒃᑯᐊ ᐱᓕᕆᐊᕆᔭᖃᒃᑲᕗᑦ 

ᑮᓇᐅᔭᖃᖅᑎᑕᐅᓂᑉᑎᒍᑦ ᐅᓪᓗᒥᒧᑦ ᑎᑭᖦᖢᒍ 

ᐊᖏᖃᑎᒌᒍᑎᓂᑦ ᑕᐃᒃᑯᓇᓂ CMHC-ᑯᓐᓂᓗ 

ᑮᓇᐅᔭᖅ ᐊᑐᒐᒃᕼᐅᓂᐊᕐᓂᖓ ᐅᓪᓗᒥᒧᑦ  



ᕿᑎᖅᑰ, ᒫᑦᓯ 20, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᒧᑦᓯᐊᕐᒪᑦ. ᑕᒪᔅᓱᒥᖓ ᐅᖃᐅᑎᔪᓐᓇᖅᐸᕋ. 

ᐱᕙᓪᓕᐊᑎᐊᕐᒪᑦ ᑕᒪᓐᓇ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓂᕆᐅᒋᓂᐊᖅᐸᕋ ᓯᕗᓂᑦᑎᓐᓂ 

ᐅᓂᒃᑳᕐᕕᐅᓛᓐᓂᓐᓄᑦ ᐊᑭᑦᑐᕋᐅᑕᐅᔪᓄ ᐅᓪᓗᒥ 

ᐃᓱᖃᖅᑐᓄᑦ.  

 

ᐅᖃᖅᑏ, ᔮᓐᓄᐊᕆ ᑕᒪᑐᒪᓂ ᐊᕐᕌᒍᑦᑎᓐᓂ $100 

ᒥᓕᐊᓐᓂᒎᖅ ᐱᑕᖃᓚᐅᕐᒪᑦ, ᐊᕐᕌᒍᒥ $30 

ᒥᓕᐊᓐᖑᔪᑦ ᐊᕐᕌᒍᑦᑎᓐᓂᑦ, $70 

ᒥᓕᐊᖑᓂᐊᖅᖢᑎᒡᓗ ᐊᕐᕌᒍᓛᖅᑐᒥ ᐃᒡᓗᓄᑦ 

ᓴᓂᔾᔪᑕᐅᓂᐊᖅᑐᑦ. ᑕᐃᒪᓕ ᐊᕐᕌᒍᒐᓴᓐᓄᑦ 

ᑮᓇᐅᔭᖃᖅᑎᑕᐅᓂᕗᑦ ᐃᑲᔪᐃᓯᒪᕙ ᐅᕙᑦᑎᓐᓂᒃ 

ᐱᓗᐊᖅᑐᒥᒃ ᓄᓇᕘᒥ ᐃᒡᓗᓕᕆᔨᕐᔪᐊᒃᑯᓐᓄᑦ 

ᐸᓐᓇᐃᓇᓱᐊᓐᓂᖏᓐᓄᑦ ᓴᓇᔭᐅᓂᔅᓴᖏᓐᓄᑦ 

ᐃᒡᓗᒃᓴᕆᓂᐊᓕᖅᑕᖏᓐᓄᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐃᒡᓗᓕᕆᔨᕐᔪᐊᒃᑯᓐᓄᑦ 

ᒥᓂᔅᑕᕆᔭᐅᔪᖅ, ᒥᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓗᐊᕕᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᒪ’ᓈᑲᓐᓂᖅᖢᒍᓗ 

ᐅᖃᐅᑎᔪᓐᓇᖅᐸᕋ ᒪᓕᒐᓕᐅᖅᑎᐅᖃᑎᒐ. ᑕᐃᓐᓇ 

ᐊᖏᖃᑎᒌᒍᑎᒋᓚᐅᒃᑲᕗᑦ $100 ᒥᓕᐊᓐ 

ᐱᔾᔪᑎᒋᓪᓗᒍ ᒪᕐᕈᐃᓕᖓᓚᐅᕐᒪᑦ 

ᐊᖏᖃᑎᒌᒍᑎᑕᖃᖅᖢᓂ ᓯᕗᓪᓕᖅᐹᒥ ᐊᒻᒪᓗ 

ᑭᖑᓂᖓᒍᑦ 2 ᑕᐃᓐᓇ ᐊᖏᖃᑎᒌᒍᑕᐅᓚᐅᖅᑐᖅ. 

ᑕᒪᕐᒥᒃ ᑖᒃᑯᐊ ᐊᑐᖅᖢᒋᑦ ᐸᕐᓇᑦᑎᐊᖅᑐᒍᑦ ᐊᒻᒪᓗ 

ᑳᓐᑐᕌᒐᒃᓴᓪᓗ ᐅᒃᑯᐃᓚᐅᖅᖢᑎᑦ ᐊᒻᒪᓗ 

ᑐᓂᔭᐅᔪᒪᓕᖅᖢᑎᑦ ᐃᓚᖏᑦ. 

 

ᑕᐃᒪ ᒫᓐᓇ ᐅᒃᑯᐃᖔᔪᖅᑕᖃᕐᓂᐊᖅᖢᓂ ᑖᓐᓇ 

ᑮᓇᐅᔭᖅ ᐊᑐᖅᖢᒍ $100 ᒥᓕᐊᓐ ᐃᓚᖓ ᐊᒻᒪᓗ 

ᑕᐅᕗᖓ ᐊᕐᕌᒍᒧᑦ ᐸᕐᓇᒍᑎᒋᒋᐊᒃᑲᓐᓂᖅᖢᒍ. 

ᐅᖃᖅᑎᑦᑎᔩ, ᐊᐱᖅᑯᑎᖓ ᑭᐅᑦᓯᐊᕐᓂᕈᒃᑯ ᑖᓐᓇ. 

ᐊᑐᖅᑕᐅᑎᐊᕐᒪᑦ ᐊᑐᕆᐊᒃᓴᖅ ᖃᖁᒍᓪᓗ ᑕᐃᓐᓇ 

ᐊᖏᖃᑎᒌᒍᑎᕼᐃᒪᔭᕗᑦ ᑕᐃᓐᓇ ᑮᓇᐅᔭᖅ 

ᐊᑐᕐᓂᐊᕐᓗᒍ. ᐊᖏᖁᑎᒋᔭᖅᐳᑦ ᓯᕗᓪᓕᖅ 

ᐹᒥᒃ ᐊᒻᒪᓗ ᑐᒡᓕᐊᓂ ᑕᒪᕐᒥᒃ 

ᐊᖏᖃᑎᒌᒃᓯᒪᓂᖅᐳᑦ ᐊᑐᖅᖢᒍ 

ᓯᕗᒧᐊᑦᑎᐊᖅᑐᒍᑦ. ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ 

ᖁᔭᓐᓇᒦᖅᖢᖓ ᑭᐅᔭᐅᒐᒪ. ᐅᖃᖅᑏ, ᑕᐃᓐᓇ 

ᒥᓂᔅᑕᕆᔭᐅᔪᖅ ᐅᖃᕈᓐᓇᖅᐹ ᖃᓄᖅ ᑮᓇᐅᔭᑦ 

ᑐᙵᕕᖃᑦᑎᐊᕐᓂᐊᕐᒪᖔᑦ ᖃᔅᓯᓂᒃ 

ᐃᒡᓗᓕᐅᕈᓐᓇᖅᐱᑕ ᐊᕐᕌᒍᑕᒫᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐃᒡᓗᓕᕆᔨᕐᔪᐊᒃᑯᓐᓄᑦ 

ᒥᓂᔅᑕᕆᔭᐅᔪᖅ, ᒥᔅᑕ ᖁᒃᓱᖅ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓗᐊᕕᒃ, 

ᐅᖃᖅᑎᑦᑎᔩ. ᑕᐅᕗᖓ ᓯᕗᓂᕐᒧᑦ ᐅᖓᓯᒃᑐᒧᑦ 

ᐸᕐᓇᒍᒪᓂᖃᑦᑎᐊᖅᑕᖅᑑᒐᓗᐊᖅ ᑮᓇᐅᔭᓂᒃ 

ᐸᕐᓇᒍᑎᖃᕐᓂᐊᕐᓗᑕ ᑭᓯᐊᓂ ᓇᓗᓇᐃᖅᓯᒪᔪᒥᒃ 

ᐊᖏᖅᑕᐅᓯᒪᔪᒥᓪᓗ ᑮᓇᐅᔭᖃᖅᑎᑕᐅᓇᔭᕈᑦᑕ 

ᑕᐃᒃᑯᓂᖓ Partner-ᒋᔭᑉᑎᓐᓂ CMHC-ᑯᓐᓂᒃ. 

ᑖᕗᖓ ᐅᖓᕼᐃᒃᑐᒧᑦ ᐸᕐᓇᒍᓐᓇᑦᓯᐊᕋᓗᐊᖅᑐᒍᑦ 

ᑭᕼᐃᐊᓂ ᑖᓐᓇ ᐊᑐᖅᑑᓪᓗᐊᖅᑕᑉᑎᑐᐃᓐᓇᖅ 

ᓇᓗᓇᐃᖅᕼᐃᒪᔪᒧᑦ ᐸᕐᓇᓯᒃᒪᑉᑕᕋᑉᑕ. ᑕᕝᕘᓇ 

ᑐᑭᓯᓇᕐᓂᕈᒪ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐱᒋᐊᓚᐅᙱᓐᓂᑦᑎᓐᓂ ᑐᙵᓱᒃᑎᑦᑐᒪᔭᒃᑲᐅᑯᐊ 

ᒪᓕᒐᓕᐅᖅᑎᕕᓃᑦ. ᐅᖃᖅᑎᐅᓚᐅᖅᑐᖅ, ᒥᔅᑕ ᐲᑕ 

ᕿᓚᕝᕙᖅ. 

 

>>ᐸᑦᑕᑐᖅᑐᑦ 

 

ᐊᒻᒪᓗ, ᒪᓕᒐᓕᐅᖅᑎᐅᓚᐅᖅᓯᒪᔪᖅ ᑕᐃᕕᑦ 

ᐃᒃᑲᕐᕆᐊᓗᒃ.  

 

>>ᐸᑦᑕᑐᖅᑐᑦ 

ᖁᔭᓐᓇᒦᒃ. 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᑎᖁᑎᖃᔮᕈᓐᓃᕋᒪ. ᒪᓕᒐᓕᐅᖅᑎ ᓂᐅᖁᙴ 

ᐃᖃᓗᐃᑦ, ᒥᔅ ᐊᖕᓇᑲᖅ.  

 

ᐊᐱᖅᑯᑦ 009 - 4(2): ᐃᓕᓐᓂᐊᕈᑎᑦ 

ᐃᓄᒃᑎᑐᑦ (ᐊᖕᓇᑲᖅ) 

 

ᐊᖕᓇᑲᖅ (ᑐᓵᔨᑎᒍᑦ): ᖃᑯᖅᑕᒥᖅᑲᐃ ᐊᑐᕋᒪ 

ᑕᑯᒃᓴᐅᙱᓚᖓ. 

 

>>ᐃᓪᓚᖅᑐᑦ 

 

ᖁᔭᓐᓇᒦᒃ, ᐅᖃᖅᑏ. ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᓯᓚᑦᑐᖅᓴᕐᕕᒃᑯᓪᓗ ᒥᓂᔅᑕᖓᓐᓄᑦ ᐊᐱᕆᔪᒪᒐᒪ. 

 

ᑲᒥᓯᓇ ᐅᖃᖅᑲᐅᖕᒪᑦ ᐃᓄᒃᑎᑐᒡᒎᖅ 

ᐃᓕᓐᓂᐊᕈᑎᒃᓴᐃᑦ ᐃᓐᓇᐃᓪᓗ 

ᐃᑲᔪᖅᑕᐅᓂᐊᖅᑐᑦ. 

 

ᐅᖃᖅᑏ, ᑖᓐᓇ ᒥᓂᔅᑕᕆᔭᐅᔪᖅ ᐊᐱᕆᔪᒪᔭᕋ 

ᐃᓕᓐᓂᐊᖅᑐᓕᕆᔨᒃᑯᑦ ᐃᓄᒃᑎᑐᑦ 

ᐃᓕᓐᓂᐊᕈᑎᒃᓴᓕᐅᖅᑎᐅᓂᐊᖅᑐᓂᑦ 

ᐃᖅᑲᓇᐃᔭᖅᑎᖃᕐᒪᖔᑦ ᐊᐱᕆᔪᒪᔭᕋ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ. ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᒻᒪᓗ ᖁᔭᓐᓇᒦᒃ ᑕᒪᑐᒥᖓ ᐊᐱᖅᑯᑎᖃᕋᕕᑦ. 

ᑕᐃᒪ ᐊᖃᒍ ᐅᕝᕙᓘᕝᕙ ᖃᐅᒃᐸᑦ ᑕᐃᒪ ᑕᑉᐱᑲᓂ 

ᐊᖅᓴᕐᓂᐅᑉ ᐃᓕᓐᓂᐊᕐᕕᖓᓂ ᑕᐃᒪ 

ᓇᓗᓇᐃᔭᐃᓂᐊᕋᒪ ᑕᒪᒃᑯᓂᖓ ᐊᔾᔨᒌᖏᑦᑐᓂᒃ 

ᓴᖅᑭᐸᓪᓕᐊᓂᐊᖅᑕᑦᑎᓐᓂ ᐊᒻᒪ ᑕᒪᓐᓇ 

ᐅᖃᓕᒫᕐᓂᕐᓗ ᐊᒻᒪ ᑕᒪᐃᓐᓇᐃᓛᒃ 

ᐅᖃᐅᓯᕆᓗᐊᕐᓂᐊᕋᑦᑎᒍᑦ ᑕᐃᒪ ᑕᐃᑲᓂ 

ᖃᐃᖁᔨᑐᐃᓐᓇᕋᓗᐊᕆᕗᖓ ᐊᔪᖏᓐᓂᕈᔅᓯ 

ᐅᓪᓛᒃᑯᑦ 10:30-ᒧᐊᖅᐸᑦ, ᑕᐃᒪ ᑕᐃᑰᓇ  

ᑐᓴᕈᒥᓇᖅᑐᓂ ᑐᓴᑦᑎᐊᕐᓂᐊᖅᑐᓯ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ. ᒥᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᒥᓂᔅᑕᕆᔭᐅᔪᖅ ᑐᓴᖅᑎᑦᑎᔪᓐᓇᖅᐹ ᑭᓱᑦ 

ᐊᑐᐃᓐᓇᐅᖕᒪᖔᑦ ᐅᓪᓗᒥ 

ᐊᑐᖅᑕᐅᑲᐅᑎᒋᔪᓐᓇᕐᓂᐊᖅᑐᑦ ᐃᓕᓴᐃᔨᓄᑦ 

ᓄᓇᕗᒻᒥᐅᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ. ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᒻᒪᓗ ᖁᔭᓐᓇᒦᒃ ᑖᔅᓱᒥᖓ ᐊᐱᕆᒃᑲᓐᓂᕈᑎᖃᕐᒪᑦ. 

ᑕᐃᒪ ᑕᒪᒃᑯᐊᖏᓛᒃ ᒫᓐᓇ ᐋᖅᑭᒃᓯᒪᔭᕗᑦ 

ᐃᓕᓐᓂᐊᖅᑐᓕᕆᓂᐅᑉ ᐃᓗᐊᓂ. ᑖᒃᑯᐊ ᒫᓐᓇ 

ᐊᑐᐃᓐᓇᐅᕐᑎᐊᖅᐸᖕᒪᑕ ᐃᓕᓴᐃᔨᑦᑎᓐᓄᑦ 

ᐊᖏᔪᖅᑳᖑᔪᓄᑦ ᐊᒻᒪ ᓲᖃᐃᒻᒪ ᒪᓕᒐᓕᐅᖅᑎᓄᑦ 

ᐊᑐᐃᓐᓇᐅᑦᑎᐊᖃᑦᑕᖅᑑᒐᓗᐊᑦ ᑕᒪᒃᑯᐊ ᒫᓐᓇᒧ 

ᑎᑭᖦᖢᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ. ᒥᔅ ᐊᖕᓇᑲᖅ. 

 

ᐊᖕᓇᑲᖅ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᓱᑲᐃᒋᐊᕐᓗᖔᖓᐃᑦ ᐅᖃᓕᒪᓚᐅᕐᓚᖓ. 

 

ᐊᐱᕆᔪᒪᔪᖓ ᑕᐃᒃᑯᐊ ᐃᓄᑐᖃᐃᑦ 

ᐅᖃᐅᑕᐅᖏᓐᓇᓲᖑᒻᒪᑕ ᐃᓕᓐᓂᐊᕐᕕᒻᒥᒎᖅ 

ᐃᓚᐅᖃᑦᑕᕆᐊᖃᕐᖓᑕ ᖃᓄᖅ ᐃᓄᑐᖃᐃᑦ 

ᐃᓚᐅᑎᑕᐅᖃᑦᑕᕐᒪᖔᑦ ᖃᐅᔨᒃᑲᐃᒍᓐᓇᖅᑭᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ. ᒥᔅᑕ ᖁᐊᓴ. 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒪ ᑖᒃᑯᐊ ᐃᓄᑐᖃᐃᑦ, ᐊᕐᕌᒎᒃ ᒪᕐᕉᒃ 

ᐱᖓᓱᓪᓘᓐᓃᑦ ᖄᖏᖅᓯᒪᓕᖅᑐᐃᑦ 

ᐃᓕᑕᕆᔭᐅᖃᑦᑕᕈᓐᓇᖅᓯᓚᐅᕐᒪᑕ ᐃᓕᓐᓂᐊᕐᕕᖕᒥ 

ᐊᑐᖅᑕᐅᔪᓐᓇᕐᓗᑎᑦ, ᓱᓕ ᑖᓐᓇ ᒫᓐᓇᒧᑦ ᑎᑭᔅᖢᒍ 

ᐊᑐᕐᒪᑦ. ᐃᓐᓇᕐᓂᑦ ᐊᑐᐃᓐᓇᐅᔪᖅᑕᖃᖃᑦᑕᖅᑐᖅ 

ᐃᓕᓐᓂᐊᕐᕕᓕᒫᑦᑎᓐᓂ. ᑖᓐᓇ ᐃᓕᑕᕆᔭᐅᔾᔪᑎ 

ᓴᖅᑭᓚᐅᖅᑎᓪᓗᒍ, ᒫᓐᓇ ᑕᕝᕙ 

ᐊᑐᐃᓐᓇᐅᖃᑦᑕᖅᑐᐃᑦ. ᐊᒻᒪ ᐃᓕᓐᓂᐊᖅᑐᓕᕆᔩᑦ 

ᑖᒃᑯᐊ ᑭᒃᑰᖕᒪᖔᑕᓗ ᓇᓂᕐᒥᐅᑕᐅᖕᒪᖔᑕᓗ 

ᑖᒃᑯᐊ ᓇᓗᓇᐃᔭᑦᑎᐊᖅᓯᒪᒐᓗᐊᖅᑕᕗᑦ, 

ᐊᑐᐃᓐᓇᐅᖃᑦᑕᕆᐊᖃᕐᒪᑕ 

ᐃᓕᑕᕆᔭᐅᔾᔪᑎᑖᖃᑦᑕᖅᓯᒪᓕᕐᒪᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᑎᖁᑎᖃᔮᕈᓐᓃᕋᒪ. 7. ᑎᑎᖅᑲᑎᒍᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᓂᐊᖁᓐᖒᑦ ᐃᖃᓗᖕᓄᑦ. ᒥᔅ 

ᐊᖕᓇᑲᖅ. 

 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 

 

ᑎᑎᖅᑲᒃᑯᑦ ᐊᐱᖅᑯᑦ 001 - 4(2): 

ᐋᓐᓂᐊᖅᑐᓕᕆᓂᕐᒧᑦ ᐃᑲᔫᑎᒃᑲᓐᓃᑦ 

(ᐊᖕᓇᑲᖅ) 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

ᑎᑎᖅᑲᑎᒍᑦ ᐊᐱᖅᑯᑎᒃᑲ 

ᐋᓐᓂᐊᖅᑕᐃᓕᓂᕆᓂᕐᒧᑦ ᒥᓂᔅᑕᒧᑦ ᑐᕌᖓᔪᖅ. 

ᑖᒃᑯᓄᖓ ᖄᖓᒍᒃᑲᓐᓂᖅ 

ᐋᓐᓂᐊᕐᕕᓕᐊᕈᓐᓇᐅᑎᐅᖃᑦᑕᖅᑐᓂ. 

 

ᐅᖃᖅᑏ, ᑖᒃᑯᐊ ᑎᑎᖅᑲᒃᑲ, ᑕᑭᔪᕕᔾᔪᐊᕌᓘᒻᒪᑕ 

ᑕᕝᕗᖓ ᑲᑎᒪᓂᕐᒧᑦ ᐃᓚᓕᐅᔾᔭᐅᖁᔭᒃᑲ 

ᑕᐃᒪᐃᓕᖓᓗᑎᑦ. 

 

1. ᐊᒡᒍᖅᑐᖅᓯᒪᓪᓗᑎᒃ ᐊᕐᕌᒍᕆᔭᐅᔪᒥ, 

ᑕᐃᒪᓐᖓᓂᒃ 2008-2009, ᖃᑦᓯᑦ 

ᑮᓇᐅᔭᖅᑑᑎᒃᓴᑦ ᓴᓂᕐᕙᖅᑕᐅᓯᒪᔪᑦ ᑖᒃᑯᓄᖓ 

ᐊᓯᒃᑲᓐᓂᖏᑦ ᐋᓐᓂᐊᖅᑐᓄᑦ ᐃᑲᔫᑏᑦ 

ᐊᑐᖅᑕᐅᓯᒪᓕᖅᐸᑦ? 

 

2. ᐊᒡᒍᖅᓯᒪᓪᓗᑎᒃ ᖃᓄᐃᑦᑐᑦ 

ᑭᓐᖒᒪᒋᔭᐅᓂᖏᓐᓂᒃ (ᓲᕐᓗ ᓄᓇᕗᒥ 

ᖃᐅᔨᔭᐅᒐᓱᐊᕐᓂᖏᑦ ᖃᓄᐃᑦᑐᓂ 

ᐋᓐᓂᐊᖃᓕᕐᒪᖔᑕ, ᓄᓇᖃᖅᑳᖅᓯᒪᓐᖏᑦᑐᑦ 

ᐃᓐᓇᒻᒪᕆᐅᓕᖅᑐᑦ ᐅᖓᑖᓂ 65 

ᐅᑭᐅᖃᖅᑐᑦ.  ᓄᓇᕗᒥᐅᑦ ᐊᑐᐊᓂᒃᓯᒪᔪᑦ  

ᓇᓪᓕᐅᒃᑯᒫᒥᓂᒃ ᐃᑲᔫᑎᓂᒃ ᐅᕝᕙᓘᓐᓃᑦ 

ᓇᓪᓕᐅᒃᑯᒫᖃᓐᖏᑦᑐᑦ)  ᖃᑦᓯᑦ ᐋᓐᓂᐊᖅᑐᑦ 

ᑐᒃᓯᕋᖅᓯᒪᕙᑦ ᐃᑲᔪᖅᑕᐅᒍᒪᓪᓗᑎᒃ 

ᐊᓯᒃᑲᓐᓂᖏᑦ ᐋᓐᓂᐊᖅᑐᓄᑦ ᐃᑲᔫᑏᑦ 

ᐊᑐᖅᑕᐅᓯᒪᓕᖅᐸᑦ ᐊᕐᕌᒍᓄᑦ ᐊᑐᓂ 

ᑕᐃᒪᓐᖓᓂᒃ 2008-2009? 

 

3. ᐊᒡᒍᖅᓯᒪᓗᒋᑦ ᖃᓄᐃᑦᑑᓂᖏᓐᓄᑦ 

ᑭᓐᖒᒪᒋᔭᐅᔪᑦ (ᓲᕐᓗ ᓄᓇᕗᒥ 

ᖃᐅᔨᔭᐅᒐᓱᐊᕐᓂᖏᑦ ᖃᓄᐃᑦᑐᓂ 

ᐋᓐᓂᐊᖃᓕᕐᒪᖔᑕ, ᓄᓇᖃᖅᑳᖅᓯᒪᓐᖏᑦᑐᑦ 

ᐃᓐᓇᒻᒪᕆᐅᓕᖅᑐᑦ ᐅᖓᑖᓂ 65 

ᐅᑭᐅᖃᖅᑐᑦ.  ᓄᓇᕗᒥᐅᑦ ᐊᑐᐊᓂᒃᓯᒪᔪᑦ 

ᓇᓪᓕᐅᒃᑯᒫᒥᓂᒃ ᐃᑲᔫᑎᓂᒃ ᐅᕝᕙᓘᓐᓃᑦ 

ᓇᓪᓕᐅᒃᑯᒫᖃᓐᖏᑦᑐᑦ)  ᖃᑦᓯᑦ ᓄᓇᕗᒥᐅᑦ 

ᑐᒃᓯᕋᖅᓯᒪᕙᑦ ᐃᑲᔪᖅᑕᐅᒍᒪᓪᓗᑎᒃ 

ᐊᓯᒃᑲᓐᓂᖏᑦ ᐋᓐᓂᐊᖅᑐᓄᑦ ᐃᑲᔫᑏᑦ 

ᐊᑐᖅᑕᐅᓯᒪᓕᖅᐸᑦ ᐊᕐᕌᒍᓄᑦ ᐊᑐᓂ 

ᑕᐃᒪᓐᖓᓂᒃ 2008-2009? 

 

4. ᐊᒡᒍᖅᓯᒪᓗᒋᑦ ᖃᓄᐃᑦᑑᓂᖏᑎᒍᑦ (ᓲᕐᓗ 

ᓄᓇᕗᒥ ᖃᐅᔨᔭᐅᒐᓱᐊᕐᓂᖏᑦ ᖃᓄᐃᑦᑐᓂ 

ᐋᓐᓂᐊᖃᓕᕐᒪᖔᑕ, ᓄᓇᖃᖅᑳᖅᓯᒪᓐᖏᑦᑐᑦ 

ᐃᓐᓇᒻᒪᕆᐅᓕᖅᑐᑦ ᐅᖓᑖᓂ 65 

ᐅᑭᐅᖃᖅᑐᑦ.  ᓄᓇᕗᒥᐅᑦ ᐊᑐᐊᓂᒃᓯᒪᔪᑦ 

ᓇᓪᓕᐅᒃᑯᒫᒥᓂᒃ ᐃᑲᔫᑎᓂᒃ ᐅᕝᕙᓘᓐᓃᑦ 

ᓇᓪᓕᐅᒃᑯᒫᖃᓐᖏᑦᑐᑦ)  ᖃᑦᓯᑦ ᐋᓐᓂᐊᖅᑐᑦ 

ᑐᒃᓯᕋᖅᓯᒪᕙᑦ ᐃᑲᔪᖅᑕᐅᒍᒪᓪᓗᑎᒃ  ᐊᒻᒪ 

ᐊᖏᖅᑕᐅᒐᑎᒃ ᐃᑲᔪᖅᑕᐅᖑᒪᓂᖏᑦ 

ᑖᒃᑯᓇᓂᖓᑦ ᐊᓯᒃᑲᓐᓂᖏᓐᓂᒃ ᐋᓐᓂᐊᖅᑐᓄᑦ 

ᐃᑲᔫᑎᓂᒃ. ᑕᐃᒪᓐᖓᓂᒃ 2008-2009? 

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᑖᓐᓇ (ᑐᓵᔨᑎᒍᑦ) ᒪᓕᒐᓕᐅᖅᑎ 

ᑕᕝᕗᖓ ᐃᓕᔭᐅᖁᔨᒻᒪᑦ ᐅᖃᐅᓯᔅᓴᒥᓂᒃ, 

ᓈᒻᒪᓴᖅᑭᓰ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᒃᓴᖅᑐᐃᑦ. 

 

(ᑐᓵᔨᒃᑰᖏᑦᑐᖅ) 8. ᑎᑎᖅᑲᑎᒍᑦ ᑐᒃᓯᕋᐅᑏᑦ. 

(ᑐᓵᔨᑎᒍᑦ) 9. ᑲᑎᒪᔨᕋᓛᑦ ᐊᒻᒪ 

ᑲᑎᒪᔨᕋᓛᖑᑲᐃᓐᓇᖅᑐᑦ ᐅᓂᒃᑳᖏᑦ ᐱᖁᔭᒃᓴᓂᑦ 

ᐊᓯᖏᓐᓂᒡᓗ. 10. ᑎᑎᖅᑲᓂᑦ ᓴᖅᑮᓂᖅ. ᒥᔅᑕ 

ᐃᓄᒃ. 



ᕿᑎᖅᑰ, ᒫᑦᓯ 20, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 10: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 001 - 4(2): 

ᐱᒃᑲᐅᔾᔪᓯᐊᑦ ᐃᒪᕐᒥᒃ ᑲᒪᑦᑎᐊᓂᕐᒧᑦ 

ᒥᑦᑎᒪᑕᓕᒻᒧᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᐱᒃᑯᓕᕗᖓ 

ᓴᖅᑭᑦᑎᔪᓐᓇᕋᒪ ᑖᒃᑯᐊ ᑲᓇᑕᒥ ᓯᕗᓕᖅᑎᖏᑕ, 

ᑲᑎᒪᔨᖏᑕ ᑕᒫᓂ ᐱᓇᓱᐊᕈᓯᐅᕋᑖᖅᑐᒥ 

ᓴᖅᑭᓚᐅᖅᑕᖏᑦ ᓇᓗᓇᐃᖅᓯᓪᓗᑎᒃ ᓄᓇᒐ 

ᒥᑦᑎᒪᑕᓕᒃ ᓵᓚᒃᓴᖃᑕᐅᓚᐅᕐᓂᖓᓂ ᑖᒃᑯᐊ 

ᐱᔾᔪᑎᖃᖅᖢᑎᒃ ᐱᓕᕆᐊᖑᓚᐅᖅᑐᒥᑦ ᖃᓄᖅ 

ᐃᒥᖅ ᐊᑐᖅᑕᐅᑦᑎᐊᕈᓐᓇᕐᒪᖔᑦ. 

 

ᐅᖃᖅᑏ, ᑖᒃᑯᐊ ᑲᑎᒪᔨᐅᖃᑎᒃᑲ ᑎᓕᐅᖅᐸᔅᓯ 

ᑖᔅᓱᒥᖓ ᑕᑯᓇᑦᑎᐊᕈᓐᓇᖁᓪᓗᓯ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 10. 

ᑎᑎᖅᑲᓂᒃ ᓴᖅᑮᓂᖅ. ᒥᔅᑕ ᑕᑉᑑᓇ.  

 

ᓴᖅᑭᑕᐅᔪᖅ ᑎᑎᖅᑲᒃ 002 - 4(2): ᓯᕗᒧᑦ 

ᐊᑉᓗᖅᑕ (ᑕᑉᑑᓇ) 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓕᒍᒪᔭᕋ ᓄᓇᕗᑦ ᑲᒥᓴᓇᖓ ᐅᕙᓂ 

ᓂᓪᓕᐊᖅᑲᐅᒻᒪᑦ ᐊᒻᒪᓗ ᑐᑭᒧᐊᑎᑎᖅᑲᐅᒻᒪᑦ 

ᐊᖅᑯᑎᒋᓂᐊᖅᑕᑎᓐᓂᑦ ᒐᕙᒪᐅᓪᓗᑕ. 

 

ᐅᖃᖅᑏ, ᖁᔭᓕᕗᖓ ᑖᒃᑯᓂᖓ 

ᒪᓕᒐᓕᐅᖅᑎᐅᖃᑎᓕᒫᑦᑎᐊᓐᓂᑦ 

ᐱᓕᕆᖃᑎᒌᑦᑎᐊᖅᑐᑯᓘᕙᒃᑲᑦᑕ ᑕᕝᕗᖓᓗ ᓯᕗᒧᑦ 

ᐊᓪᓗᖅᑕ-ᒥᑦ ᐊᑐᕋᓱᑦᑎᓪᓗᑕ. 

 

ᐊᒻᒪᑦᑕᐅᖅ ᖁᔭᓕᒍᒪᒻᒥᔭᒃᑲ ᑕᐃᒍᒪᔭᒃᑲ ᓄᓇᕗᒻᒥ 

ᑐᓐᖓᕕᒃᑯᑦ ᑲᑎᒪᔨᖏᑦ ᑕᕝᕗᖓ ᐅᕙᒍᑦ 

ᐱᓕᕆᐊᔅᓴᖓᓄᑦ ᐃᑲᔪᖅᓯᒪᒻᒪᑕ. ᐅᖃᖅᑏ, ᑕᕝᕙ 

ᑖᒃᑯᐊ ᓴᖅᑭᖃᒃᑲ ᓯᕗᒧᑦ ᐊᓪᓗᖅᑕ. ᖁᔭᓐᓇᒦᒃ, 

ᐅᖃᖅᑏ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᑉᑑᓇ. 

10. ᑎᑎᖅᑲᓂᒃ ᓴᖅᑮᓂᖅ. ᒥᔅᑕ ᖁᐊᓴ.  

 

ᓴᖅᑭᑕᐅᔪᖅ ᑎᑎᖅᑲᒃ 003 - 4(2): 

ᐊᑐᑦᑎᐊᕐᓂᖅ ᓴᓇᔨᒃᓴᐅᓂᕐᒧᑦ 

ᐃᓕᓐᓂᐊᕕᒻᒥᒃ (ᖁᐊᓴ) 

 

ᐊᖓᔪᖅᑳᖅ ᐹᓪ ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᕕᐊᓱᑉᐳᖓ ᑖᒃᑯᓂᖓ 

ᐊᐱᖅᑯᑕᐅᓚᐅᖅᑐᒥᑦ ᐅᑎᕈᑎᖃᕐᓗᖓ 

ᓈᓴᐅᑎᓕᒻᒥᑦ 75-4(1), ᐊᑐᓕᕋᓱᓐᓂᖅ 

ᓴᓇᔨᕈᕆᐅᖅᓴᕕᒻᒥᑦ ᐊᐱᖅᑯᑕᐅᔪᔪᖅ ᒥᔅᑕ ᕼᐃᒃᔅ-

ᒧᑦ ᐅᓪᓗᑐᐃᓐᓇᐅᑎᓪᓗᒍ ᒫᔅᓯ 14, 2014-

ᖑᑎᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 10. 

ᑎᑎᖅᑲᓂᒃ ᓴᖅᑮᓂᖅ. ᒥᔅᑕ ᖁᒃᓱᒃ. 

 

ᓴᖅᑭᑕᐅᔪᖅ ᑎᑎᖅᑲᒃ 004 - 4(2): 

ᑳᓐᑐᕌᒃᑎᑦᑎᒍᑎᓄᑦ ᓂᐅᕕᕈᑎᓄᓪᓗ 

ᐅᓂᒃᑳᖅ ᐊᕐᕌᒍᒧᑦ ᐃᓱᓕᒃᑐᒧᑦ ᒫᔾᔨ 31, 

2013 (ᖁᒃᓱᒃ) 

 

ᐊᖓᔪᖅᑲᖅ ᔪᐊᔾ ᖁᒃᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᕕᐊᓱᑉᐳᖓ (ᓴᖅᑮᒋᐊᖓ) ᑖᒃᑯᐊ 

ᐃᓪᓗᓕᕆᔨᕐᔪᐊᒃᑯᑦ ᑳᓐᑐᕌᔅᓯᓂᕐᒧᑦ, 

ᓂᐅᕕᖃᑦᑕᓂᕐᒧᓪᓗ ᐱᓕᕆᓯᒪᔭᖏᓐᓂᑦ 

ᐅᓂᒃᑳᖏᓐᓂᑦ ᐃᓱᓕᕝᕕᓕᓐᓂᑦ ᒫᔅᓯ 31, 2013. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑯᒃᓱᒃ. 10. 

ᑎᑎᖅᑲᓂᒃ ᓴᖅᑮᓂᖅ. ᒥᔅᑕ ᑕᑉᑑᓇ.  

 

ᓴᖅᑭᑕᐅᔪᖅ ᑎᑎᖅᑲᒃ 005 - 4(2): ᓄᓇᕗᑦ 

ᒐᕙᒪᒃᑯᑦ ᑭᐅᔾᔪᑎᖓᑦ 2012-2013 

ᐊᕐᕌᒍᑕᒫᖅᓯᐅᑦ ᐅᓂᒃᑳᕆᔭᒧᑦ ᑐᓴᕈᑎᓄᑦ 

ᑲᓐᖑᓇᖅᑎᑕᐅᒧᓄᓪᓗ ᑲᒥᓴᓇᒧᑦ (ᑕᑉᑑᓇ) 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᕕᐊᓱᑉᐳᖓ ᑖᒃᑯᓂᖓ ᓴᖅᑮᒋᐊᔅᓴ  

ᓄᓇᕗᒻᒥ ᒐᕙᒪᒃᑯᖏᑕ ᑭᐅᔾᔪᑎᒋᓚᐅᖅᑕᖓᓂ 

2012-13 ᐊᕐᕌᒍᑕᒫᖅᓯᐅᒻᒥᑦ ᐅᓂᒃᑳᖓᓐᓂᑦ 

ᑖᒃᑯᓇᓐᖓᑦ ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇᒥᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᑉᑑᓇ. 

10. ᑎᑎᖅᑲᓂᒃ ᓴᖅᑮᓂᖅ. ᒥᔅᑕ ᐲᑕᓴᓐ.  

 

ᓴᖅᑭᑕᐅᔪᖅ ᑎᑎᖅᑲᒃ 006 - 4(2): 

ᐃᖅᑲᓇᐃᔭᖅᑎᓄᑦ ᐋᓐᓂᖅᑐᓕᕆᓂᕐᒧᑦ 

ᑲᒥᓴᓇᒃᑯᑦ ᐊᕐᕌᒍᑕᒫᖅᓯᐅᑦ ᐅᓂᒃᑳᖓᑦ 

2012-ᒧᑦ (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᕕᐊᓱᑉᐳᖓ ᑖᒃᑯᓂᖓ 

ᐃᖅᑲᓇᐃᔭᖅᑏᑦ ᐊᑦᑕᓇᖅᑐᒦᑦᑕᐃᓕᒪᓂᖏᓐᓄᑦ 

ᑮᓇᐅᔭᖅᑖᕐᕕᒋᓲᖏᓐᓄᓪᓗ ᐅᓂᒃᑳᖏᓐᓂᑦ 

ᐊᕐᕌᒍᑕᒫᖅᓯᐅᑎᓂᒃ 2012-ᒨᖓᔪᓂᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. 10. 

ᑎᑎᖅᑲᓂᒃ ᓴᖅᑮᓂᖅ. ᒥᔅᑕ ᖁᒃᓱᒃ.  

 

ᓴᖅᑭᑕᐅᔪᖅ ᑎᑎᖅᑲᒃ 007 - 4(2): 2012-

2013 ᐊᕐᕌᒍᑕᒫᖅᓯᐅᑦ ᐅᓂᒃᑳᖅ ᓄᓇᕗᒻᒥ 

ᐃᒡᓗᓕᕆᔨᕐᔪᐊᑯᓐᓄᑦ: ᐱᓕᕆᓂᖅ ᓄᓇᕗᒻᒥ 

ᐃᒡᓗᓕᕆᓂᕐᒧᑦ ᐱᔭᕆᐊᓕᓐᓂᑦ (ᖁᒃᓱᒃ) 

 

ᐊᖓᔪᖅᑳᖅ ᔪᐊᔾ ᖁᒃᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᕕᐊᓱᑉᐳᖓ ᑖᒃᑯᓂᖓ ᓴᖅᑮᒋᐊᔅᓴ 

2012-13-ᒧᑦ ᐊᕐᕌᒍᑕᒫᖅᓯᐅᒻᒥᑦ ᐅᓂᒃᑳᖑᔪᓂᑦ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᖏᓐᓂᑦ, ᓵᓐᖓᑦᑎᓂᖅ 

ᓄᓇᕗᒻᒥ ᐃᓪᓗᒧᑦ ᐊᔅᓱᕈᕐᓇᖅᐸᑦᑐᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 10. ᑎᑎᖅᑲᓂᒃ 

ᓴᖅᑮᓂᖅ. ᐊᑕᐅᓯᕐᒥᑦ ᐱᖃᖅᑐᖓ. 

 

ᓴᖅᑭᑕᐅᔪᖅ ᑎᑎᖅᑲᒃ 008 - 4(2): 

ᒪᓕᒐᓕᐅᖅᑏᑦ ᐊᑐᐊᒐᖓᑦ 

ᐃᓕᖅᑯᓯᖃᑦᑎᐊᓂᕐᒧᑦ (ᐅᖃᖅᑎ) 

 

ᖁᔭᓐᓇᒦᒃ ᒪᓕᒐᓕᐅᖅᑏᑦ. ᖁᕕᐊᓱᑉᐳᖓ ᒫᓐᓇ 

ᓴᖅᑮᒋᐊᔅᓴᖅ ᑲᑎᒪᔨᐅᑦᑎᐊᕐᓂᕐᒧᑦ 

ᒪᓕᒐᐅᓂᐊᖅᑐᓂᒃ ᑖᒃᑯᓄᖓ ᑎᓴᒪᒋᔭᖓᓄᑦ 

ᒪᓕᒐᓕᐅᖅᑎᓄᑦ. ᑖᒃᑯᐊ ᒪᓕᒐᐃᑦ ᓴᖅᑭᖅᑕᐅᓂᖓ 

ᐱᔭᕇᖅᓯᕗᖅ ᐊᖏᖅᓯᒪᓂᕆᓚᐅᖅᑕᑎᓐᓂ 

ᓄᓇᕗᒻᒥᐅᓄᑦ ᐊᖏᖅᓯᒪᓂᕋᕐᓂᕆᓚᐅᖅᑕᑎᓐᓂᑦ 

ᓄᓇᕗᒻᒥᐅᓄᑦ ᑕᐃᑲᓂ ᑲᑎᒪᓂᕆᓚᐅᖅᑕᑎᓐᓂ 

ᖁᕐᓗᖅᑑᕐᒥ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ. 

 

(ᑐᓵᔨᑎᒍᑦ) 11. ᐱᖁᔨᕗᖔᕈᑎᓂᒃ ᖃᐅᔨᒃᑲᐃᓂᖅ. 

ᒥᔅᑕ ᒥᑭᓐᖑᐊᖅ.  

 

ᑲᑎᒪᔾᔪᑎᒃᓴᖅ 11: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 001 - 4(2): ᓄᖅᑲᖓᑯᑖᕐᓂᖅ - 

ᖃᐅᔨᒃᑲᐃᒍᑦ (ᒥᑭᓐᖑᐊᖅ) 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒫᓐᓇ ᑐᓴᖅᑎᑦᑎᕗᖓ ᓇᒡᒐᔾᔭᐅᖑᓛᖅᑐᒥ ᒫᑦᓯ 

24, 2014-ᖑᓕᖅᑲᑦ ᐱᖁᔨᕗᖔᕈᑎᓕᐅᓛᕋᒪ 

ᐆᒥᖓ: 

 

ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᐅᔪᒧᑦ ᓇᑦᓯᓕᒻᒧᑦ, ᑕᐃᒃᑯᐊ ᒪᓕᑦᑐᒋᑦ 

ᒪᓕᒐᐃᑦ 3, ᑖᓐᓇ ᒪᓕᒐᓕᐅᕐᕕᒃ ᒪᑐᑉᐸᑦ ᒫᓐᓇ 

ᐃᔅᓯᕚᕐᓂᕆᔭᖓᓂ ᒪᐃ 22, 2014-ᕈᕋᓱᓐᓂᖓᓂ. 

 

ᓈᒻᒪᓈᓕᖅᑲᑦ ᑖᓐᓇ ᐱᖁᔨᕗᖔᕈᑎ 

ᐃᑲᔪᖅᓯᖅᑕᐅᔾᔪᑎᒋᒐᓱᓐᓂᐊᖅᑕᕋ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 12. 

ᐱᖁᔨᕗᖔᕈᑎᓕᐅᓛᕐᓂᐊᕐᒥᓂᒃ ᓴᖅᑮᔪᖅ 

ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᓐᓄᑦ ᒪᓕᒐᒃᓴᐃᑦ. 

ᒥᔅᑕ ᓴᒻᒧᖅᑐᖅ.  

 

ᑲᑎᒪᔾᔪᑎᒃᓴᖅ 12: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

ᒪᓕᒐᒃᓴᖅ 01 - ᒪᓕᒐᖅ ᐅᑭᐅᖅᑕᖅᑐᒥ 

ᐃᖅᑲᓇᐃᔭᖅᑏᑦ ᐃᑲᔫᓯᐊᒃᓴᖏᓐᓄᑦ 

ᐃᓐᓇᖅᓯᐅᑎᒃᓴᖏᓐᓄᑦ ᐸᕐᓇᐅᑎᒧᑦ ᒪᓕᒐᖅ 

- ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖃᐅᔨᒃᑲᐃᕗᖓ 

ᓇᒡᒐᔾᔭᐅᖑᓕᖅᑲᑦ ᒫᑦᓯ 24, 2014-ᖑᓕᖅᑲᑦ ᑖᓐᓇ 

ᒪᓕᒐᒃᓴᖅ 1, ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑏᑦ 

ᐃᑲᔫᓯᐊᖏᑕ ᐊᒻᒪ ᐃᑦᑐᐊᕿᔅᓴᖏᑕ ᐱᖁᔭᔅᓴᖓ 

ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖃᓛᕐᖓᑦ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 13. 

ᐱᖁᔨᕗᖔᕈᑏᑦ. ᒥᔅᑕ ᒥᑭᓐᖑᐊᖅ.  

 

ᑲᑎᒪᔾᔪᑎᒃᓴᖅ 13: ᐱᒋᐊᖅᑎᑕᐃᑦ 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒫᓐᓇ ᒪᓕᒐᓕᐅᖅᑎᓕᒫᓄᑦ ᐃᑲᔪᖅᓯᖅᑕᐅᒍᒪᕗᖓ 

ᐅᕙᖓ ᐱᖁᔨᕗᖔᕈᑎᖓᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ 

ᐃᑲᔪᖅᓯᖅᑕᐅᒍᒪᔪᖅ ᒪᓕᒐᓕᐅᖅᑎᓕᒫᓄᑦ. 

ᓈᒻᒪᓴᙱᑐᖅᑕᖃᖅᑳ? ᐋᒡᒑᖅᑐᖃᙱᒻᒪᑦ 

ᑲᔪᓯᒋᐊᑐᐃᓐᓇᕆᑦ, ᒥᔅᑕ ᒥᑭᓐᖑᐊᖅ.  

 

ᐱᒋᐊᖅᑎᑕᖅ 001 - 4(2): ᓄᖅᑲᖓᑯᑖᕐᓂᖅ  

(ᒥᑭᓐᖑᐊᖅ) 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᐅᔪᒧᑦ ᓇᑦᓯᓕᒻᒧᑦ, ᑕᐃᒫᒃ ᒪᓕᓪᓗᒋᑦ 

ᐃᓗᓕᖏᑦ ᒪᓕᒐᖅ 3, ᑖᓐᓇ ᒪᓕᒐᓕᐅᕐᕕᒃ 

ᐱᔭᕇᖅᑲᑦ ᒫᓐᓇ ᑲᑎᒪᕐᔪᐊᓂᕆᔭᖓᓂ 

ᒪᑐᓂᐊᕐᖓᑦ ᑕᐃᑯᖓ ᒪᐃ 22, 2014-

ᕈᕋᓱᐊᕐᓂᖓᓂ. 

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎ 

ᓈᒻᒪᓈᖅᓯᒪᔪᖅ. ᓈᒻᒪᓴᖅᑐᐃᑦ? ᐊᑭᕋᖅᑐᖅᑐᑦ? 

ᐱᖁᔨᕗᖔᕈᑎ ᑲᔪᓯᔪᖅ. 

14. ᓯᕗᓪᓕᖅᐹᖓᓂ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ. ᒥᓂᔅᑕ ᓴᒻᒧᖅᑐᖅ.  

 

ᑲᑎᒪᔾᔪᑎᒃᓴᖅ 14: ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᕐᕕᒻᒧᑦ 

ᐊᖏᖅᑕᐅᒍᒪᔪᖓ ᑖᓐᓇ ᓴᓂᕌᒍᓐᓇᖅᑯᓗᒍ 

ᐅᓪᓘᓐᓃᒃ ᒪᕐᕉᓐᓂᒃ ᑐᓴᖅᑎᑎᖅᑳᖅᓯᒪᒋᐊᓕᒃ 

ᓯᕗᓪᓕᖅᐹᖓᓂ ᐅᖃᓕᒫᖅᑕᐅᓂᖓᓂ 

ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑏᑦ ᐃᑲᔫᓯᐊᖏᓐᓄᑦ 

ᐊᒻᒪ ᐃᓐᓇᑐᖃᖅᓯᐅᑎᔅᓴᖏᓐᓄᑦ ᒪᓕᒐᖅ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑖᒃᑯᓂᖓ 

ᓴᓂᕌᒎᕈᓐᓇᕈᒪᔪᖅ ᐅᓪᓘᓐᓂᒃ ᒪᕐᕉᓐᓂᒃ ᓯᕗᓂᐊᒍᑦ 

ᑐᓴᖅᑎᑦᑎᓴᒪᔮᕆᐊᖃᕐᓂᕐᒥᒃ. 

ᓈᒻᒪᓴᙱᑐᖅᑐᖃᖅᑳ? ᓈᒻᒪᓴᖅᑐᐃᓐᓇᐅᒻᒪᑕ 

ᑲᔪᓯᒋᐊᑐᐃᓐᓇᕆᑦ, ᒥᔅᑕ ᓴᒻᒧᖅᑐᖅ.  

 

ᒪᓕᒐᒃᓴᖅ 01 - ᒪᓕᒐᖅ ᐅᑭᐅᖅᑕᖅᑐᒥ 

ᐃᖅᑲᓇᐃᔭᖅᑏᑦ ᐃᑲᔫᓯᐊᒃᓴᖏᓐᓄᑦ 

ᐃᓐᓇᖅᓯᐅᑎᒃᓴᖏᓐᓄᑦ ᐸᕐᓇᐅᑎᒧᑦ ᒪᓕᒐᖅ 

- ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᐅᖃᖅᑏ, 

ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᒧᑦ ᐃᖃᓗᐃᑦ ᓯᓈᒧᑦ, ᑖᓐᓇ 

ᒪᓕᒐᒃᓴᖅ 1, ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑏᑦ 

ᐃᑲᔫᓯᐊᓕᕆᔾᔪᑎᔅᓴᖏᑦ ᐊᒻᒪ ᐃᓐᓇᖅᓯᐅᑎᔅᓴᖏᑕ 

ᐸᕐᓇᐅᑎᖓᑕ ᐱᖁᔭᖓ ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎᑦ 

ᓈᒻᒪᓈᖅᓯᒪᔪᖅ. ᓈᒻᒪᓴᖅᑐᐃᑦ? ᓈᒻᒪᔅᓴᖏᑦᑐᑦ? 

ᐱᖁᔨᕗᖔᕈᑎᑦ ᑲᔪᓯᔪᖅ.  

 

>>ᐸᑦᑕᑐᖅᑐᑦ 

 

15. ᐊᐃᑉᐹᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᓂᔅᑕ ᓴᒻᒧᖅᑐᖅ.  

 

ᑲᑎᒪᔾᔪᑎᒃᓴᖅ 15: ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑐᒃᓯᕋᖅᑯᖓ  

ᒪᓕᒐᓕᐅᕐᕕᒻᒧᑦ ᐊᖏᖅᑕᐅᔪᒪᓪᓗᖓ ᑖᓐᓇ ᐅᓪᓗᒥ 

ᐊᑕᐅᓯᕐᒥᒃ ᓯᕗᕐᖓᒍᑦ ᑐᓴᐅᒪᑎᑦᑎᔭᕆᐊᖃᕐᓂᕗᑦ 

ᐊᐃᑉᐹᓂ ᐅᖃᓕᒫᖅᑕᐅᓂᐊᖅᑎᓪᓗᒍ ᒪᓕᒐᒃᓴᖅ 1, 

ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑏᑦ ᐃᑲᔫᓯᐊᔅᓴᖏᓐᓄᑦ 

ᐃᓐᓇᖅᓯᐅᑎᔅᓴᖏᓐᓄᓪᓗ ᒪᓕᒐᒃᓴᖅ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᖏᖅᑕᐅᔪᒪᒻᒪᑦ 

ᖃᐅᔨᒃᑲᐃᒋᐊᖃᕐᓂᖓᓂᒃ ᐱᖓᔪᖓᓐᓂᒃ 

ᖁᔭᓈᖅᑕᐅᖁᓪᓗᒍ ᒪᓕᒐᒃᓴᖅ 1 

ᐅᖃᓕᒫᖅᑕᐅᔪᓐᓇᖁᓪᓗᒍ ᐊᐃᑉᐹᓂᒃ. 

ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ, ᑲᔪᓯᒋᑦ ᒥᓂᔅᑕ 

ᓴᒻᒧᖅᑐᖅ. 

 

ᒪᓕᒐᒃᓴᖅ 01 - ᒪᓕᒐᖅ ᐅᑭᐅᖅᑕᖅᑐᒥ 

ᐃᖅᑲᓇᐃᔭᖅᑏᑦ ᐃᑲᔫᓯᐊᒃᓴᖏᓐᓄᑦ 

ᐃᓐᓇᖅᓯᐅᑎᒃᓴᖏᓐᓄᑦ ᐸᕐᓇᐅᑎᒧᑦ ᒪᓕᒐᖅ 

- ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑖᒥ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐱᒋᐊᖅᑎᑦᑎᕗᖓ 

ᐊᐃᑉᐲᓪᓗᓂ ᑭᒡᒐᖅᑐᐃᔪᖅ ᐃᖃᓗᐃᑦ-ᓯᓈᓄᑦ 

ᒪᓕᒐᒃᓴᖅ 1, ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑎᓄᑦ 

ᐃᑲᔫᓯᐊᒃᓴᖏᓐᓄᑦ ᐃᓐᓇᖅᓯᐅᑎᒃᓴᖏᓐᓄᑦ 

ᐸᕐᓇᐅᑎᒧᑦ ᒪᓕᒐᖅ, ᐅᖃᓕᒫᖅᑕᐅᖁᓪᓗᒍ 

ᐊᐃᑉᐹᓂᒃ. 

 

ᐅᖃᖅᑎ, ᑖᓐᓇ ᒪᓕᒐᒃᓴᖅ ᓇᓗᓇᐃᕆᕗᖅ 

ᒪᓕᒐᓕᕆᓂᑎᒍᑦ ᑐᓐᖓᕕᐅᒐᔭᖅᑐᒥᒃ 

ᑲᔪᓯᓂᖃᖅᑎᑕᐅᖁᓪᓗᒋᑦ NEBS ᐸᕐᓇᐅᑎᒥᒃ 

ᐊᒥᓱᓄᑦ ᐃᖅᑲᓇᐃᔭᖅᑎᑦᑎᔨᓄᑦ ᐊᒥᓱᓄᓪᓗ 

ᒐᕙᒪᖃᕐᕕᐅᔪᓄᑦ ᐃᓐᓇᖅᓯᐅᑎᒃᓴᓄᑦ ᐸᕐᓇᐅᑎᒥᒃ 

ᐃᖅᑲᓇᐃᔭᖅᑎᓄᑦ ᒐᕙᒪᒃᑯᓐᓂ 

ᐃᖅᑲᓇᐃᔭᖅᑎᑦᑎᔨᐅᔪᓄᑦ ᑲᓇᑕᐅᑉ 

ᐅᑭᐅᖅᑕᖅᑐᖓᓂ. ᖁᔭᓐᓇᒦᒃ ᐅᖃᖅᑎ. 

 

ᐃᓚᖏᑦ ᒪᓕᒐᓕᐅᖅᑏᑦ: ᐄᓛᒃ, ᐄᓛᒃ! 

 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑕᖅ ᓈᒻᒪᒻᒪᑦ. 

ᒪᓕᒐᒃᓴᐅᑉ ᐱᓪᓗᐊᑕᖓᓄᑦ. ᓈᒻᒪᓴᖅᑐᓕᒫᑦ. 

ᐋᒡᒑᖅᑐᑦ. ᐱᒋᐊᖅᑎᑕᖅ ᑲᔪᓯᕗᖅ ᐊᒻᒪ ᒪᓕᒐᒃᓴᖅ 

1 ᑐᓐᓂᕆᔭᐅᕗᖅ ᑲᑎᒪᔨᕋᓛᓄᑦ 

ᒪᓕᒐᒃᓴᓕᕆᔨᐅᔪᓄᑦ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): 16. ᑲᑎᒪᔾᔪᑎᒃᓴᐃᑦ. 

ᑎᑎᕋᖅᑏ. 

 

ᑲᑎᒪᔾᔪᑎᒃᓴᖅ 16: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᑦᑎᔪᒪᑐᐃᓐᓇᖅᑐᖓ ᑲᑎᒪᓂᐊᕐᒪᑕ 

ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᓪᓗ ᑲᑎᒪᔨᖏᑦ ᑐᒃᑐ 

ᑲᑎᒪᕕᒻᒥ 4:30-ᒧᐊᖅᐸᑦ ᐅᓪᓗᒥ. ᒪᐃ 22-ᒥᑦ 

ᑲᑎᒪᔾᔪᑎᔅᓴᐃᑦ: 

 

ᑲᑎᒪᔾᔪᑎᒃᓴᐃᑦ ᒪᐃ 22-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ, 

ᐃᓕᓴᖅᓯᔪᒪᒐᒪ ᖁᔭᓐᓇᒦᕐᓗᒋᓪᓗ ᐱᔨᑲᑖᕗᑦ 

ᐃᑲᔪᖅᑎᒋᓚᐅᖅᑕᕗᑦ ᑕᕝᕙᓂ ᐱᓇᓱᐊᕈᓯᕐᒥ 

 

>>ᐸᑦᑕᑐᖅᑐᑦ 

 

(ᑐᓵᔨᒃᑰᕈᓐᓃᖅᑐᖅ) ᑕᐃᑦᑎᐊᓐᖏᒃᑯᑭᑦ ᒪᒥᐊᓇᖅ. 

 

ᔭᓯᑲ ᒫᑎᐅᔅ, ᓯᑏᕙᓐ ᕼᐃᐅᐃᒃ, ᐅᕉᑎ 

ᐃᓱᖃᓐᖏᑦᑐᖅ, ᖁᔭᓐᓇᒦᖑᔪᓯᒃ. 

 

>>ᐸᑦᑕᑐᖅᑐᑦ 

 

(ᑐᓵᔨᑎᒍᑦ) ᓄᖅᑲᖔᑲᐃᓐᓇᕐᓂᐊᓕᕐᒥᔪᒍᑦ 

ᕿᑎᖅᑰᓐᖑᓇᓱᓐᓂᖓᓂ ᒪᐃ 22, 2014-

ᖑᓇᓱᓐᓂᖓᓂ 1:30-ᒧᐊᖅᐸᑦ. 

 

(ᑐᓵᔨᒃᑰᖏᑦᑐᖅ) ᐃᖅᓱᒃᑎ. 

 

>>ᑲᑎᒪᓂᖅ ᓄᖅᑲᖅᑐᖅ 15:28ᒧᐊᖅᑎᓪᓗ



 

 

 


